
Раздзел 8 

ЦЭНТРАЛЬНЫЯ БАНКІ 
I МАНЕТАРНАЯ ПАЛІТЫКА 
 
Адзіная арганізацыя, карпаратыўная і 
мудрагелістая, пад імем кіраўніка і кампаніі 
Ангельскага банка ... мае сталую пераемнасць і 
агульную пячатку. 

Статут заснавання Ангельскага банка, 1694 г. 
 
Тры вялікія адкрыцці былі зробленыя цягам часу — 
агонь, кола і цэнтральныя банкі. 
 Уіл Роджэрс 

ЦЭНТРАЛЬНЫЯ БАНКІ 

УВОДЗІНЫ 

У кожнай краіне свету ёсць цэнтральны банк, і, 
магчыма, хутка мы ўбачым цэнтральны банк ЕЭС. 
Старэйшы цэнтральны банк — банк Швэцыі (1668). 
Ангельскі банк быў заснаваны ў 1694 г., тады як у ЗША 
Федэральная рэзервовая сістэма з'явілася толькі ў 1913 г. 
Ангельскі банк быў заснаваны групай бізнесменаў на чале з 
шатландцам Уільямам Пэтэрсанам. У абмен на выдачу 
Каралеўскаму двару пазыкі 1,2 мільёна фунтаў гэты банк 
атрымаў некаторыя прывілеі. Так пачалося яго цеснае 
збліжэнне з урадам Вялікабрытаніі, кульмінацыяй якога 
стала нацыяналізацыя банка ў 1946 г. Некаторыя 
цэнтральныя банкі сапраўды незалежныя ад дзяржавы. 
Найбольш незалежныя Федэральная рэзервовая сістэма ў 
ЗША і Бундэсбанк у Нямеччыне. Вяхой у гісторыі 
Ангельскага банка была Банкаўская Хартыя 1844 г. Яна 
падзяліла Ангельскі банк па два дэпартаменты — 
дэпартамент эмісіі, адказны за выпуск банкнотаў, і 
банкаўскі дэпартамент, адказны за ўсе астатнія віды 
дзейнасці Ангельскага банка. Хартыя таксама дала пачатак 
працэсу, у выніку якога Ангельскі банк атрымаў права на 
выпуск банкнотаў у Ангельшчыне і Ўэльсе. 

ФУНКЦЫІ ЦЭНТРАЛЬНЫХ БАНКАЎ 
Цэнтральныя банкі важныя для функцыянавання 

фінансавай сістэмы. Асноўныя іх функцыі такія: 

а) Дзяржаўны банкір. Урады змяшчаюць свае 
даходы ў цэнтральны банк і аплочваюць праз яго 
свае вэксалі і чэкі, выпісаныя на яго. Камісійныя, якія 
банк бярэ за гэтыя паслугі, — важная крыніца 
даходу цэнтральнага банка. 

б) Банк банкаў. Як мы ўжо казалі ў папярэднім 
раздзеле, камерцыйныя банкі зберагаюць у 
цэнтральным банку некаторыя рэзервы. Гэта 
адначасна — і спосаб кантролю банкаў, і спосаб 
пагашэння міжбанкаўскай запазычанасці. 

в) Крэдытор у крытычнай сітуацыі. Цэнтральныя 
банкі гатовыя падтрымаць камерцыйныя банкі, калі 
тыя апынуцца ў цяжкім становішчы. 

г) Банкаўскі кантроль. Звычайна цэнтральныя 
банкі адыгрываюць галоўную ролю ў забеспячэнні 
парадку ў банкаўскай сістэме. У некаторых краінах 
да гэтага спрычыняюцца і іншыя ўстановы, на 
прыклад, у ЗША поруч з Федэральнай рэзервовай 
сістэмай — Кантралёр грашовага абарачэння і 
Федэральная карпарацыя страхавання ўкладаў 
(ФКСУ). 

д) Выпуск банкнотаў. У многіх краінах 
цэнтральны банк адказ вае за выпуск банкнотаў. Але 
не ва ўсіх. У ЗША, напрыклад, грошы выпускае ўрад. 

е) Аперацыйная манетарная палітыка. Часцей за 
ўсё менавіта цэнтральны банк ажыццяўляе 
дзяржаўную грашовую палітыку. Дыскутуюць, якімі 
павінны быць функцыі і структура цэнтральнага 
банка ЕС. У Нямеччыне традыцыйна вельмі моцны і 
незалежны цэнтральны банк, які паводле сваіх 
вынікаў у барацьбе з інфляцыяй займае другое месца 
пасля Швайцарскага. Магчыма, што структура 
цэнтральнага банка ЕС будзе падобная да структуры 
Федэральнай рэзервовай сістэмы ў ЗША з Радай 
Федэральнай рэзервовай сістэмы 
на чале, але ў ёй — 13 рэгіянальных банкаў. 
Прэзідэнту ЗША амаль 
не даступна кантраляваць дзейнасць Рады, бо ўсе 
прызначэнні паза межамі яго паўнамоцтваў. 
Сакратар Федэральнай рэзервовай сістэмы (Алан 
Грынспан) — другі найбольш уплывовы чалавек у 
ЗША пасля прэзідэнта. Зараз мы вернемся назад і 
разгледзім падрабязней дзейнасць Ангельскага 
банка. 

БАЛАНСАВАЯ СПРАВАЗДАЧА 
АНГЕЛЬСКАГА БАНКА , 

Дзейнасць камерцыйных банкаў можна вывучыць 
з дапамогай балансавай справаздачы, гэтак жа — і 
дзейнасць цэнтральнага банка. У табл. 2.14 паказана 
балансавая справаздача Ангельскага банка за 27 
сакавіка 1991 г. Банкаўская дэкларацыя, як яшчэ яе 
называюць, з 



 
Крыніца: BEQB і 

1844 г. публікуецца кожны тыдзень. 3 гэтага ж часу 
балансавая справаздача падзяляецца на дзве часткі 
— дэпартамента эмісіі і банкаўскага дэпартамента. 
(Лічбы пасля падзагалоўкаў адпавядаюць пунктам у 
табл. 2.14.) 

ДЭПАРТАМЕНТ ЭМІСІІ 

а) Банкноты ў абарачэнні (1). Гэты пункт 
адлюстроўвае функцыю банка як вылучнага 
эмітэнта банкнотаў у Ангельшчыне і 
Ўэльсе. У Вялікабрытаніі ўсяго дзве ўстановы 
выпускаюць грошы, другая — гэта Каралеўскі 
манетны двор, які выпускае манеты. Цяпер ён 
знаходзіцца ў Лантрызанце (Ўэльс). Хоць манеты і 
вельмі патрэбныя, але з 1983 г. яны складаюць 
маленькую частку ад агульнай масы наяўных 
грошай, якія знаходзяцца ў абарачэнні. Тым не 
менш манетны двор пачаў выпускаць манеты па 1 
фунту, што крыху паўплывае на ролю Ангельскага 
банка. 

Банкі Шатландыі і Паўночнай Ірландыі таксама 
выпускаюць банкноты, але ўсе банкноты, сума якіх 
перавышае 4,3 млн фунтаў, павінны вяртацца 
Ангельскаму банку. Таму гэтыя банкі нязначна 
ўплываюць на аб'ём банкнотаў у абарачэнні. 
б) Банкноты ў банкаўскім дэпартаменце (2). Гэта 

банкноты, якія друкуюцца дэпартаментам эмісіі і 
прадаюцца банкаўскаму дэпартаменту, дзе іх 
трымаюць напагатове, каб размеркаваць банкам. 

Таму мы знойдзем гэты пункт і ў балансавай 
справаздачы банкаўскага дэпартамента. Згаданыя 
дэпартаменты адасоблены адзін ад аднаго, таму 
банкноты Ангельскага банка ёсць пасівы для 
дэпартамента эмісіі і актывы для банкаўскага 
дэпартамента. 
в) Дзяржаўныя каштоўныя паперы (3). У наш час 

усе банкноты — гэта непакрытая эмісія (інакш 
кажучы, забяспечваюцца не золатам, а дзяржаўнымі 
паперамі). Эфектыўна выконваюць функцыю 
забеспячэння тыя сродкі, якія з ахвотай прымаюцца ў 
якасці аплаты і служаць законным плацежным 
сродкам. 
г) Іншыя каштоўныя паперы (4). Да іх належаць 

каштоўныя паперы, якія выпускаюцца не ўрадам 
Вялікабрытаніі. Гэта і дзяржаўная запазычанасць, 
якая датуецца тэрмінамі да заснавання Ангельскага 
банка ў 1694 г. Манеты, купленыя ў Каралеўскага 
манет нага двара, але яшчэ не пушчаныя ў 
абарачэнне, таксама ўлучаюцца сюды. Як і вэксалі, 
купленыя Ангельскім банкам, каб збалансаваць 
сітуацыю на грашовым рынку. 

ПАСІВЫ БАНКАЎСКАГА 
ДЭПАРТАМЕНТА 

а)  Дэпазіты дзяржаўных установаў (5). Гэтыя 
дэпазіты ўрада Вялікабрытаніі ў Ангельскім банку 
адлюстроўваюць функцыю Ангельскага банка як 
банкіра дзяржавы. 

Пра гэтыя дэпазіты надзвычай мала звестак, гэта 
таму, што Ангельскі банк ад імя ўрада балансуе свае 
даходы і расходы купляй і продажам казначэйскіх 
вэксаляў. Да гэтага разраду належаць таксама 
рахункі дывідэндаў Камісараў нацыянальнай 
запазычанасці, якія адлюстроўваюць функцыю 
Ангельскага банка як кіраўніка нацыянальнай 
запазычанасці. 
б) Спецыяльныя дэпазіты (6). Яны 

адлюстроўваюць функцыю Ангельскага банка як 
органа, што ажыццяўляе дзяржаўную мане 
тарную палітыку (гл. далей у гэтым раздзеле). 
в) Банкаўскія дэпазіты (7). Гэта дэпазіты 

ўстановаў фінансавага сектара эканомікі, сума якіх 
складае 0,45% іх кантрольных пасіваў, 
плюс рэзервы для забеспячэння дзейнасці сістэмы 
клірынгу. Гэты разрад адлюстроўвае ролю 
Ангельскага банка як банка банкаў. 
г) Рэзервовыя і іншыя рахункі (8). Сюды 

ўваходзяць перазмеркаваныя прыбыткі і рахункі 
асобаў і ўстановаў у Ангельскім банку. 
Гэтыя рахункі падзяляюцца на тры катэгорыі: 
супрацоўнікаў банка; прыватных кліентаў, якія мелі 
рахункі ў банку ў 1946 г.; установаў, што маюць 
неабходнасць адкрываць такія рахункі ў Ангельскім 
банку, — г. зн. замежных банкаў. Тут відаць, што 
Ангельскі банк выконвае таксама функцыі 
звычайнага банка. Бальшыня цэнтральных 

банкаў не выконвае функцыі камерцыйных банкаў, 
аднак некаторыя, напрыклад Банк дэ Франс, 
займаюцца звычайным банкаўскім бізнесам разам з 
камерцыйнымі банкамі. 
д) Капітал (12). Гэта капітал, які быў створаны 

яшчэ ў 1694 г. Гэты паказнік захаваўся да 
нацыяналізацыі банка ў 1946 г. 

АКТЫВЫ БАНКАЎСКАГА 
ДЭПАРТАМЕНТА 

а) Дзяржаўныя каштоўныя паперы (9). Як і ў 
дэпартаменце 
эмісіі, галоўныя актывы банкаўскага дэпартамента 
— гэта каштоўныя паперы ўрада Вялікабрытаніі.  
б) Крэдыты і іншыя рахункі (10). Сюды улучаецца 

асноўная частка крэдытаў, што банк выдаў 
установам, такім, напрыклад, як дысконтныя дамы. 
Такую функцыю — крэдытора ў крытычнай 
сітуацыі — выконвае Ангельскі банк. Заўсёды 
гатовы пазычыць грошы, банк тым самым гарантуе, 
што банкаўская сістэма ніколі не стане банкрутам. 
Гэта мы разглядалі ў папярэднім раздзеле. 
в) Будынкі, абсталяванне і іншыя фонды (11). Як і 

іншыя ўстановы, Ангельскі банк валодае нерухомай 
маёмасцю. Акрамя добра вядомага будынка на 
Threadneedle Street, банк мае яшчэ некалькі 
аддзяленняў у іншых гарадах, напрыклад у 
Бірмінгеме і Брысталі. 
г) Банкноты і манеты (2). Ангельскі банк нясе 

адказнасць за тое, каб забяспечваць банкі новымі 
банкнотамі і манетамі, неабходнымі для іх дзейнасці. 

ІНШЫЯ ФУНКЦЫІ АНГЕЛЬСКАГА 
БАНКА 

Некалькі функцыяў, якія выконвае Ангельскі 
банк, не выяўляюцца з яго балансавай справаздачы. 
Па-першае, з 1946 г. банк адказвае за размяшчэнне 
сродкаў міжнародных плацяжоў для нацыянальных 
інтарэсаў, г. зн. кантралюе ўсе валютныя аперацыі. 
Гэта функцыя не такая значная пасля адмены 
валютнага кантролю 1979 г. Аднак банк ажыццяўляе 
выраўноўванне валютных курсаў. У 1932 г. былі 
створаныя фонды для куплі і продажу валюты на 
валютным рынку дзеля стабілізацыі валютнага 
курса. Гэта функцыя аднолькава важная і пры 
фіксаваным, і пры плавальным валютным курсе. 
Банк таксама прадае акцыі ад імя ўрада. 

Ён кансультуе ўрад наконт выпуску новых 
каштоўных папераў, пералічвае і кансалідуе 
дзяржаўную запазычанасць, публікуе праспекты па 
ўсіх новых дзяржаўных каштоўных паперах, прымае 
заяўкі на атрыманне іх, а потым размяркоўвае. Ён 
кантралюе і рэгулюе нацыянальную запазычанасць, 
г. зн. выплочвае працэнты ад імя 

ўрада, Ён кансультуе ўрад наконт функцыянавання 
грашовай сістэмы, публікуе вялікі аб'ём 
статыстычнай інфармацыі па грашовай сістэме, а 
таксама даследуе становішча ў іншых сектарах 
эканомікі. Дапытлівым студэнтам варта самастойна 
азнаёміцца з "Квартальным бюлетэнем Ангельскага 
банка", у якім шмат інфармацыі пра гэта. Колькасць 
статыстычных звестак, якія павінны публікаваць 
Ангельскі банк, значна павялічылася пасля прыняцця 
Банкаўскага акта і Правілаў фінансавага кантролю. 
Урэшце вельмі важная функцыя Ангельскага банка 
— прадстаўляць урад у дачыненнях з замежнымі 
цэнтральнымі банкамі ды іншымі міжнароднымі 
фінансавымі ўстановамі, напрыклад такімі, як Банк 
міжнародных разлікаў (БМР) і Міжнародны валютны 
фонд (МВФ). 

РАЗВІЦЦЁ МАНЕТАРНАЙ ПАЛІТЫКІ 

Манетарная палітыка — гэта кіраванне 
эканомікай праз кантроль за грашовай прапановай і 
цаной грошай. У бальшыні краінаў, у тым ліку ў 
Вялікабрытаніі, манетарную палітыку ажыццяўляе 
цэнтральны банк. 

ПАЧАТАК ЗМЯНЕННЯЎ 
У МАНЕТАРНАЙ ПАЛІТЫЦЫ 

Звычайна лічылася, што змяненне працэнтнай 
стаўкі (цаны грошай) вызначае аб'ёмы інвестыцыяў у 
эканоміцы, г. зн. зніжэнне працэнтнай стаўкі вядзе да 
павелічэння эканамічнай актыўнасці, а павышэнне 
працэнтнай стаўкі — да змяншэння гэтай 
актыўнасці. Да вайны 1914 — 1918 гг. манетарная 
палітыка ўяўляла сабой нешта намнога большае, чым 
рэгуляванне працэнтнай стаўкі. Пытанне пра 
рэгуляванне аб'ёму грашовага абарачэння стала 
абмяркоўвацца пасля ўвядзення ў Вялікабрытаніі 
залатога стандарту. 

У 1930-х гадах Кейнс стаў аспрэчваць, што паміж 
роўнем інвестыцыяў і працэнтнай стаўкай існуе 
сувязь. Тагачасныя падзеі пацвярджалі гэта: 
працэнтныя стаўкі былі вельмі нізкія, але і ровень 
інвестыцыяў быў вельмі нізкі. Кейнс тлумачыў гэта 
фактам ліквіднай пасткі. , 

Пасля 1945 г., калі кейнсаўскія погляды на 
эканоміку сталі лічыцца артадаксальнымі, 
запанавала думка, што сувязь паміж працэнтнай 
стаўкай і роўнем эканамічнай актыўнасці вельмі 
слабая і дзяржава павінна выкарыстоўваць 
фіскальную палітыку ў якасці галоўнага метаду 
кіравання эканомікай. (Гэта абмяркоўваецца ў 
раздзеле 9.) 

Такім чынам, у першыя пасляваенныя гады 
актыўнасць манетарнай палітыкі зменшылася. 
Працэнтныя стаўкі трымаліся на нізкім роўні з такіх 
меркаванняў: 
а) Існаваў вялікі запас ашчаджанняў, зробленых у 

час вайны. Размеркаванне тавараў па картках і 
нястача спажывецкіх тавараў абмяжоўвалі 
магчымасці людзей выкарыстоўваць гэтыя 
ашчаджанні. 
б) Дзяржава мусіла пазычыць вялікія сумы 

грошай для рэалізацыі сваіх эканамічных праграмаў, 
каб знізіць кошт пазыкаў. 
в) Рост працэнтнай стаўкі аўтаматычна прывёў бы 

да абясцэньвання каштоўных папераў, а ўрад лічыў, 
што гэта несправядліва да тых, хто набыў такія 
паперы ў час вайны. 
г) Сацыялістычны ўрад меркаваў, што фіскальная 

палітыка і наўпроставае ўмяшанне — лепшыя і 
больш справядлівыя метады кіравання эканомікай, 
чым метады манетарнай палітыкі. 

МАНЕТАРНАЯ ПАЛІТЫКА Ў 1950—
1960-х ГАДАХ 

Манетарная палітыка актывізавалася ў 1950-х 
гадах, пасля таго, як на працягу дзесяцігоддзя 
назіралася павышэнне банкаўскіх ставак. Многія 
палічылі, што павышэнне працэнтных ставак будзе 
"закрываць" інвестыцыйныя капіталы ў фінансавых 
установах, бо вялікую частку іх актываў складалі 
дзяржаўныя каштоўныя паперы, а павышэнне 
працэнтных ставак знізіла б іхную вартасць, і 
ўстановам прадаваць іх стала б нявыгадна. Таму ў 
гэты час усталяваўся погляд, што павышэнне ставак 
прывядзе да падаўлення працэсу інвеставання і 
прыпыніць рост эканомікі. Аднак толькі зніжэння 
працэнтнай стаўкі было б недастаткова, каб 
стымуляваць рост эканамічнай актыўнасці. 

Даклад Рэдкліфа (ён узначальваў Камітэт 
функцыянавання грашовай сістэмы ў 1959 г.) быў 
зарыентаваны на падтрымку погляду, што кантроль 
агульнага роўню ліквіднасці мае большае значэнне, 
чым кантроль за грашовай прапановай. У ім 
гаварылася: 

"Мы выступаем за меры, якія дазволяць 
беспасярэдне і хутка кантраляваць ліквіднасць тых, 
хто траціць занадта многа. Мы лічым, што лепшы 
спосаб рабіць гэта — спалучыць кантроль над 
эмісіяй каштоўных папераў з кантролем над 
банкаўскімі крэдытамі і крэдытамі спажывецкімі". 

Пасля даклад крытыкаваўся за недастатковую 
ўвагу да кантролю грашовай прапановы. У дакладзе 
сцвярджалася, што ўсялякія штучныя змяненні 
аб'ёму грашовай прапановы (М) не кампенсуюцца 
адпаведнымі змяненнямі хуткасці грашовага 
абарачэння (V). Пазней гэта пазіцыя таксама была 
адхіленая манетарыстамі (гл. у раздзеле 9). 

Палажэнні даклада Рэдкліфа сфармулявалі асновы 
дзяржаўнай манетарнай палітыкі аж да пачатку 1970-х 
гадоў. У прыватнасці, сталі думаць, што клопатам 
манетарнай палітыкі будзе дакладная настройка 
эканомікі, а фіскальнай палітыкі — агульны кірунак 
развіцця. 

РОСТ УПЛЫВУ МАНЕТАРЫСЦКІХ 
ІДЭЯЎ 

Істотныя змены ў эканамічную палітыку ўнеслі 
Правілы крэдытнага кантролю і канкурэнцыі 1971 г. 
(ССС). Было прапанавана зрабіць працэнтную стаўку 
свабоднай, каб яе вызначалі рынкавыя сілы. Каб 
узмацніць канкурэнцыю, прадугледжваліся такія 
меры, як адмена сіндыкаванай прапановы цапы па 
казначэйскія вэксалі і адмаўленне ад картэлю 
клірынгавых банкаў па працэнтнай стаўцы. Таксама 
гэтыя Правілы скасавалі стары, 28%-ны каэфіцыент 
ліквідных актываў, а замест яго ўвялі 121/2%-ны 
каэфіцыент рэзервовых актываў. Вынікам гэтага быў 
беспрэцэдэнтны рост аб'ёму грашовай прапановы — 
адна з галоўных прычынаў інфляцыі наступных гадоў. 

Эканамісты Вялікабрытаніі і ЗША, асабліва 
заснавальнік манетарысцкай школы Мілтан Фрыдман, 
пачалі даводзіць, што кантраляваць інфляцыю можна 
толькі адзіным спосабам — праз кантроль грашовай 
прапановы (М). Узмацненне інфляцыі і відавочная 
няздольнасць развязаць праблему традыцыйнай 
фіскальнай палітыкай прывялі да таго, што многія 
схіліліся па бок манетарысцкіх ідэяў. У прыватнасці, 
гэтыя ідэі сталі панаваць у МВФ. Так, калі 
Вялікабрытаніі давялося браць вялікі крэдыт у 1976 г., 
то ён быў выдадзены пры ўмове, што ўрад будзе 
рэгуляваць велічыню грашовай прапановы. 

Узмацненне манетарысцкіх ідэяў у манетарнай 
палітыцы, аж пакуль яны сталі дамінаваць, назіралася 
да 1976 г. 

Кансерватыўны ўрад, выбраны ў 1979 г., зрабіў 
кантроль за грашовай прапановай цэнтральным 
звяном у сваёй палітыцы. У 1980 г. ён прыняў 
Сярэднечасовую фінансавую стратэгію (MTFS). 
Адпаведна гэтай стратэгіі былі ўсталяваныя зніжаныя 
мэтавыя паказнікі росту грашовай прапановы дзеля 
скарачэння інфляцыі. Некалькі гадоў запланаваныя 
нормы былі перавышаныя, адначасна з гэтым 
паказнікі грашовай масы былі змененыя і сталі 
вызначацца зноў. У кастрычніку 1985 г. ад MTFS 
адмовіліся, але працягвалі трымацца найбольш 
спрыяльнага грашовага паказніка £М3 Да 1988 г. 
адзіным паказнікам сярод запланаваных застаўся М0. 
Нягледзячы па гэтыя змены, кансерватыўны ўрад 
прадаўжаў сваю палітыку, цэнтральнае месца ў якой 
займаў кантроль за велічынёй грашовай прапановы і 
працэнтнымі стаўкамі. (Гл. таксама абмеркаванне 
праблемы грашовай прапановы ў раздзелах 6 і 15.) 

ЭТАПЫ МАНЕТАРНАЙ ПАЛІТЫКІ 

ПЯЦЬ ЭТАПАЎ МАНЕТАРНАЙ ПАЛІТЫКІ 

У распараджэнні Ангельскага банка шэраг 
сродкаў ажыццяўлення гэтай палітыкі. Напрыклад, 
ён можа зніжаць працэнтную стаўку, каб 
стымуляваць эканамічную актыўнасць. Аднак тую ці 
іншую палітыку нельга рэалізаваць неадкладна, 
будзе некалькі этапаў яе рэалізацыі. Яны датычаць: 
а) сродкаў палітыкі, якія ўлучаюць у сябе 

аперацыі на адкрытым рынку, і спецыяльных 
дэпазітаў дзеля мэтаў гэтай палітыкі. Пасля таго як 
міне некаторы час, можна падзейнічаць на: 
б) мэты аперацыйнай палітыкі, такія, як  

ліквіднасць банкаў. Гэта ў сваю чаргу паўплывае па 
такія рэчы, як рост аб'ёму грашовай масы, якія 
называюцца: 
в) прамежкавыя мэты. Прамежкавымі яны 

называюцца таму, што гэта — не фактычныя мэты 
палітыкі, а належныя крокі па шляху іх дасягнення. 
Напрыклад, скарачэнне аб'ёму грашовай прапановы 
— галоўная мера для развязання агульнай задачы 
палітыкі — рэгулявання інфляцыі. Калі належнае 
зроблена, яно абумовіць 
г) сукупны попыт. Гэта фактычны ровень 

нацыянальнага даходу, які вымяраецца такімі 
паказнікамі, як ВГП, ЧНП і г. д. Уздзеянне 
на іх наўпрост вядзе да дасягнення 
д) агульных мэтаў палітыкі. Гэта канчатковае 

імкненне манетарнай палітыкі, такой, як 
стымуляванне эканамічнага росту ці кантроль над 
інфляцыяй. 

ПРАМЕЖКАВЫЯ МЭТАВЫЯ 
ПАКАЗНІКІ 

Цэнтральнае звяно ў гэтым ланцугу — 
прамежкавыя мэтавыя паказнікі. Пры выбары 
найлепш ці найбольш адпаведных паказнікаў 
кіраўнічыя крэдытна-фінансавыя ўстановы 
зыходзяць з двух галоўных меркаванняў. Па-першае, 
улічваецца магчымасць рэгуляваць паказнік, г. зн. 
няма сэнсу адбіраць паказнік, на які нельга 
паўплываць. Заўважым тут, што на адны паказнікі 
ўплываць лягчэй, чым на іншыя. Па-другое, трэба 
адбіраць тыя паказнікі, змяненне якіх у найбольшай 
меры адаб'ецца па жаданых канчатковых агульных 
паказніках. Менавіта наконт гэтага ўзнікаюць 
спрэчкі. 

Манетарысты, напрыклад, цвердзяць, што 
змяненне працэнтнай стаўкі значна ўплывае на 
тэмпы эканамічнага росту, тады як кейнсіянцы — 
што нязначна. Усяго, можна сказаць, існуе пяць 
прамежкавых паказнікаў: 

а) аб'ём грашовай масы; 
б) аб'ём крэдытавання; 
в) працэнтныя стаўкі; 
г) валютны курс; 
д) ровень расходаў у эканоміцы. 
Што да расходаў, то іх можна лічыць як 

прамежкавым паказнікам, так і наказнікам 
чацвертага этапу (этапу г — сукупнага попыту). 

СРОДКІ МАНЕТАРНАЙ ПАЛІТЫКІ 

Мэта манетарнай палітыкі — кантроль за 
прапановай і цаной грошай. Аднак элементарная 
эканоміка вучыць пас, што ўрад не можа рабіць і тое 
і другое адначасна, ён можа зафіксаваць працэнтную 
стаўку, але гэта прывядзе да павелічэння грашовай 
прапановы, якая будзе адпавядаць такой стаўцы, або 
ён можа абмежаваць грашовую прапанову, і тады 
працэнтную стаўку будзе вызначаць рынак. 

Пасля адмены М0 які б паказнік аб'ёму грашовай 
масы мы ні ўзялі (М2 ці М4 і г. д.), асноўны 
кампанент у ягонай структуры — банкаўскія 
дэназіты. Такім чынам, мэта манетарнай палітыкі — 
уплываць на суму банкаўскіх дэпазітаў. Магчымасці 
банка стварыць новыя дэпазіты залежаць ад нормы 
ліквідных актываў, якой яны трымаюцца. Калі, 
напрыклад, банк мае 12,5%-ную норму ліквідных (ці 
рэзервовых) актываў, то банкаўскі мультыплікатар 
будзе роўны 8, скарачэнне ліквідных актываў на 1 
фунт прывядзе да змяншэння сумы дэпазітаў па 7 
фунтаў. Таму многае ў манетарнай палітыцы 
нацэлена на тое, каб уплываць па аб'ём ліквідных 
актываў. 

Каб ажыццяўляць сваю манетарную палітыку, 
Ангельскі банк выкарыстоўвае шэраг метадаў. Гэтыя 
метады разглядаюцца далей. 

ВЫПУСК БАНКНОТАЎ I МАНЕТАЎ 
Тэарэтычна Ангельскі банк можа ўплываць на 

грашовую масу павелічэннем ці змяншэннем аб'ёму 
наяўных грошай. На практыцы яму вельмі цяжка 
забяспечыць банкі наяўнымі грашыма, якія ім 
патрэбныя. Таму гэты метад абмежавання грашовай 
масы нежыццяздольны. Аднак, з іншага боку, 
павелічэнне выпуску грошай можа павялічыць 
грашовую масу. Сапраўды, многія могуць 
пацвердзіць, што друкаванне празмернай колькасці 
банкнотаў, г. зн. продаж дзяржаўных каштоўных 
папераў дэпартаменту эмісіі Ангельскага банка, 
было адной з прычынаў інфляцыі ў сярэдзіне 1970-х 
гадоў. Табліца 2.15 паказвае рост аб'ёмаў непакрытай 
эмісіі ў апошнія гады (становішча змянілася пасля 
выпуску манетаў у 1 фунт). 

Цяпер колькасць наяўных 
грошай складае такую 
нязначную частку ад 
грашовай масы, што мы 
можам лічыць іх, як было 
сказана ў дакладзе Рэдкліфа, 
"невялікай задачай" у 
крэдытна-грашовай сістэме. 
Аднак увядзенне новага, 
больш кампактнага 
паказніка грашовай масы — 
грашовай базы (М()), куды 
ўваходзяць толькі наяўныя 
грошы і банкаўскія рэзервы 
ў Ангельскім банку, 
азначае, што паказнік аб'ёму 
наяўных грошай стаў 
лічыцца больш важным. 

З табл. 2.15 відаць, што 
тэмпы росту непакрытай 
эмісіі, а значыць, і велічыня М0 былі даволі 
стабільныя ў 1980-х гадах. Стабільнасць была адной 
з прычынаў таго, чаму ўраду прапанавалі 
выкарыстоўваць М0 у якасці кантрольнага паказніка 
Аднак крэдытны бум у капцы 1980-х гадоў наказаў, 
што абмежаванне аб'ёму грашовай масы не 
абавязкова змяншае расходы ў эканоміцы. 

НОРМЫ ЛІКВІДНАСЦІ 

У 1981 г. Ангельскі банк адмяніў норму 
рэзервовых актываў. Цяпер усе ўстановы 
фінансавага сектара эканомікі павінны зберагаць у 
Ангельскім банку 0,45% кантрольных пасіваў і 6% 
пасіваў трымаць па грашовым рынку (для 
клірынгавых банкаў у 1983 г. гэтая норма была 
зменшаная да 5%). Аднак, як мы казалі (у раздзеле 
7), хоць агульнай нормы ліквідных актываў ужо не 
існуе, ад банкаў у асобных выпадках патрабуюць 
прыводзіць аб'ём сваіх актываў у адпаведнасць з ёю. 
Ангельскі банк можа ўплываць па суму ліквідных 
актываў, таму ён можа ўплываць і на памеры 
крэдытавання банкамі. 

Ангельскі банк сцвярджае, што гэтыя фонды і, 
акрамя таго, грошы, якія банкі добраахвотна 
пакідаюць у ім для клірынгавых разлікаў, 
неабходныя як "апірышча для кіравання грашовым 
рынкам". 

 

Табліца 2.15 
Рост непакрытай эмісіі ў 

Вялікабрытаніі 

Год, канец 
другога 
квартала 

Непакрытая 
эмісія (млн) 

Павелічэнне 
параўнальна 
:І мінулым 
годам у % 

1979 9 225 — 

1980 10 075 9,2 
1981 10 600 5,2 
1982 10 775 1,7 
1983 11 300 4,9 
1984 11 900 5,3 
1985 12 190 2,4 
1986 12 370 1,5 
1987 12 970 4,9 
1988 14 020 8,1 
1989 14 750 5,2 
1990 15 680 6,3 
1991 15 910 1,5 

Крыніца: Ангельскі банк 

ПРАЦЭНТНЫЯ СТАЎКІ 

Зніжэнне працэнтных ставак Ангельскім банкам 
паспрыяе ўзмацненню эканамічнай актыўнасці, таму 
што будзе зніжацца і кошт крэдытаў. Павышэнне 
працэнтных ставак, наадварот, не паспрыяе 
крэдытаванню. Многія сродкі манетарнай палітыкі 
будуць ускосна звязаныя з уплывам на працэнтную 
стаўку, але Ангельскі банк беспасярэдне ўплывае па 
яе велічыню, бо ён як крэдытор у крытычнай 
сітуацыі выступае гарантам плацежаздольнасці 
фінансавай сістэмы. 

Такім чынам, самае важкае слова ў вызначэнні 
працэнтнай стаўкі належыць Ангельскаму банку. 
Вялікая важнасць надавалася стаўцы Ангельскага 
банка, але яна была адмененая ў 1972 г. Наўзамен 
з'явілася мінімальная стаўка крэдыту (МСК), 
вызначаць якую меркавалася паводле формулы, што 
рабіла яе залежнай ад стаўкі па казначэйскіх 
вэксалях, а гэта ўзвялічвала ролю рынку ў такім 
вызначэнні. Мінімальная стаўка крэдыту была 
адмененая ў 1981 г. 

Цяпер Ангельскі банк карыстаецца шэрагам 
паказнікаў, якія не публікуюцца. Значныя стаўкі 
грашовага рынку, такія, як стаўкі па вэксалях 
казначэйства, цесна звязаныя з стаўкай крэдыту 
Ангельскага банка. Так адбываецца таму, што стаўка 
Ангельскага банка вышэйшая за стаўку па 
казначэйскіх вэксалях, у адваротным выпадку 
дысконтныя дамы страцілі б свае грошы, бо ім 
давялося 6 пазычаць. Такім чынам, усе рынкавыя 
стаўкі звязаныя з велічынямі ставак Ангельскага 
банка, напрыклад, першапачатковая стаўка 
клірынгавых банкаў заўсёды знаходзіцца на роўні ці 
амаль на роўні стаўкі Ангельскага банка. 

АПЕРАЦЫІ 
НА АДКРЫТЫМ РЫНКУ 

Тут маюцца на ўвазе продаж і купля Ангельскім 
банкам каштоўных папераў па адкрытым рынку 
дзеля ўплыву на грашовую масу, якая знаходзіцца ў 
абарачэнні, і на працэнтную стаўку. Гэтыя здзелкі 
робяцца на рынку ад імя Ангельскага банка адным з 
невялікіх дысконтных дамоў Сэкамба, Маршал і 
Кэмп'он. Продаж вэксаляў ці аблігацыяў скарачае 
грашовую масу і павышае працэнтныя стаўкі, тады 
як перакупля ці скарачэнне продажу дзяржаўных 
каштоўных папераў павялічвае колькасць грошай і 
зніжае працэнтныя стаўкі. 

Каб растлумачыць эфект аперацыяў на адкрытым 
рынку, неабходна наказаць, як яны адлюстроўваюцца 
ў балансавай справаздачы камерцыйных банкаў. 

Давайце возьмем банк, актывы і пасівы якога 
запісаны ў такім выглядзе: 

Банк X да продажу на адкрытым рынку 

Пасівы Актывы 

Дэпазіты 100 000 Ліквідныя 
актывы (10%-
ная норма) 

10 000 

  Каштоўныя 
паперы 

40 000 

  Крэдыты 50 000 

 100 000  100 000 
 

Вы бачыце, што банк X мае 10%-ную норму 
ліквідных актываў. Дапусцім, што Ангельскі банк 
прадае каштоўныя паперы, частка іх на суму 1000 
фунтаў была купленая ўкладнікамі банка X. Кліенты 
заплацілі за паперы чэкамі, якія яны выпісалі на банк 
X, а Ангельскі банк атрымаў грошы, узяўшы сабе 
частку рэзерваў банка X у Ангельскім банку. 

Такім чынам, пасля продажу каштоўных папераў 
па адкрытым рынку балансавая справаздача банка X 
будзе выглядаць так: 

 
Балансавая справаздача банка X 

пасля продажу каштоўных папераў на 
адкрытым рынку 

Дэпазіты 
Пасівы  

99 000 

99 000 

Актывы  
Ліквідныя 
актывы (9,09%-
ная нормаа) 
Каштоўныя 
паперы  
Крэдыты 

9 000 

 

40 000 
50 000 

     
    99 000 

Дзеянні Ангельскага банка неадкладна прывядуць 
да змяншэння колькасці грошай, якая знаходзіцца ў 
абарачэнні, па суму продажаў на адкрытым рынку і 
могуць таксама прывесці да павышэння працэнтнай 
стаўкі, калі з павелічэннем продажу каштоўных 
папераў зніжаецца цана па іх. 

Аднак найважнейшым вынікам гэтых аперацыяў 
стапе другасны эфект, таму што банку X будзе 
неабходна падтрымаць сваю норму ліквіднасці. Каб 
зрабіць гэта, банк пачне распрадаваць каштоўныя 
паперы і, такім чынам, яшчэ больш знізіць іх цэны.  

Урэшце павысіцца працэнтная стаўка, а значыць, 
крэдытаванне зменшыцца; гэта тлумачыцца як тым, 
што крэдыты будзе цяжэй атрымаць, так і тым, што 
яны будуць даражэйшыя. 

Некаторых студэнтаў ставіць у тупік пытанне, чаму 
продаж каштоўных папераў не павялічвае рэзервы 
наяўных грошай банкаў. Забеспячэнне наяўнымі 
грашыма знаходзіцца пад кантролем кіраўнічых 
крэдытна-фінансавых установаў, і калі банкі прадаюць 
каштоўныя паперы, то пакупнікі расплочваюцца з імі 
грашыма, якія знялі з сваіх рахункаў у гэтых жа 
банках. Банкі не могуць накласці грошы па зберажэнне 
ў саміх сябе! 

Канчатковае становішча банка X 
Пасівы  Актывы  

Дэпазіты                        90 000  Ліквідныя актывы         9 000 
(10%ная норма) 
Каштоўныя паперы           36 000 
Крэдыты                           45 000 

       90 000          90 000 

Канчатковы выгляд балансавай справаздачы банка 
X сведчыць: каб захаваць норму ліквіднасці, яму 
давядзецца зменшыць свой баланс да 90 000 фунтаў. 
Такім чынам, продаж каштоўных папераў на 1000 
фунтаў скараціў аб'ём грашовай масы ў абарачэнні на 
10 000 фунтаў. Велічыня эфекту залежыць ад велічыні 
банкаўскага мультыплікатара. Калі, напрыклад, норма 
ліквіднасці, якой трымаецца банк, — 20%, то велічыня 
эфекту будзе большая толькі ў 5 разоў. 

Мы паказалі ўплыў продажу каштоўных папераў на 
адкрытым рынку. Калі банк купіць каштоўныя паперы, 
то эфект будзе адваротны. 

КАНСАЛІДАВАННЕ ЗАПАЗЫЧАНАСЦІ 

Так называецца ператварэнне кароткачасовай 
запазычанасці ў доўгачасовую. Гэта не толькі зніжае 
ровень ліквіднасці, але выклікае яшчэ 
мультыплікацыйнае скарачэнне дэпазітаў, пра якое 
гаварылася раней. Гэта адбываецца ў тым выпадку, 
калі Ангельскі банк замяняе каштоўныя паперы, якія 
лічацца ліквіднымі актывамі, па каштоўныя паперы, 
якія не лічацца імі. У апошнія гады ўрад пазычае 
грошы спосабам, які не павялічвае аб'ёму ліквідных 
актываў банкаў і стварае больш доўгачасовых 
неадчужальных каштоўных папераў, такіх, як 
"бабуліны аблігацыі". 

СПЕЦЫЯЛЬНЫЯ ДЫРЭКТЫВЫ I 
СПЕЦЫЯЛЬНЫЯ ДЭПАЗІТЫ 

Пасля нацыяналізацыі ў 1946 г. Ангельскі банк 
атрымаў права патрабаваць спецыяльныя дэпазіты і 
выдаваць спецыяльныя дырэктывы. Аднак гэтыя 
правы не выкарыстоўваліся, пакуль Рэдкліф не 
выступіў з дакладам. Калі Ангельскі банк патрабуе 
ад установаў фінансавага сектара эканомікі трымаць 
пэўны працэнт сваіх пасіваў у наяўных грашах на 
дэпазітах у Ангельскім банку і папярэджвае, што 
яны не будуць лічыцца ліквіднымі актывамі, то гэта 
выклікае мультыплікацыйнае скарачэнне іх у сферы 
крэдытавання, як і аперацыі на адкрытым рынку. 
Розніца ў тым, што гэта больш вядома і менш дорага. 
Права Ангельскага банка патрабаваць ад банкаў 
трымаць у ім спецыяльныя дэпазіты было 
спецыяльна захаванае ў Правілах фінансавага 
кантролю 1981 г. Нягледзячы на існаванне гэтага 
права, кіраўнічыя фінансавыя ўстановы пазбягалі 
выкарыстоўваць яго па працягу 1980-х гадоў. 

Ангельскі банк выдае спецыяльныя дырэктывы як 
наконт таго, колькі грошай банкам трэба пазычаць 
(колькасныя дырэктывы), так і таго, каму іх 
пазычаць (якасныя дырэктывы). Аднак у 1971 г. былі 
ўнесеныя змены ў рэгуляванне крэдытавання і 
канкурэнцыі, і банк перастаў выдаваць колькасныя 
дырэктывы, а выдае толькі якасныя. 

У 1973 г. была ўведзеная сістэма спецыяльных 
дадатковых дэпазітаў, празваная "гарсэтам". Яна 
прадугледжвала, што калі ў банках занадта хутка 
павялічваюцца працэнтныя кантрольныя пасівы, то 
яны аўтаматычна павінны ствараць спецыяльныя 
дэпазіты наяўных грошай у Ангельскім банку. Гэта 
сістэма адмененая ў 1980 г. 

МАРАЛЬНАЕ ЎЗДЗЕЯННЕ 
На працягу многіх гадоў Ангельскі банк мог 

уплываць на дзейнасць банкаў толькі тым, што 
выказваў ім свае рэкамендацыі і пажаданні. Аднак 
апошнія два дзесяцігоддзі ён меў цэлы арсенал 
сродкаў юрыдычнага і адміністрацыйнага ўздзеяння, 
таму маральнае ўздзеянне перастала быць галоўным 
сродкам яго манетарнай палітыкі. Але гэты сродак 
усё яшчэ выкарыстоўваўся ў ЗША, дзе яго 
называюць метадам "сківічнай косткі". 

ПРАБЛЕМЫ МАНЕТАРНАЙ ПАЛІТЫКІ 

Мы ўжо разгледзелі сродкі манетарнай палітыкі, 
але шмат сумневаў наконт іх эфектыўнасці. Іх можна 
падзяліць на дзве групы. Першую складаюць 
праблемы канцэнтуальнага характару,  

якія датычаць магчымасцяў манетарнай палітыкі 
ўплываць па эканамічнае развіццё, напрыклад 
сумнеў ці можа нізкая працэнтная стаўка 
стымуляваць інвестыцыі (гл. таксама ў раздзеле 9). 
Другую групу складаюць праблемы кшталту 
механістычных, якія могуць зрабіць сродкі палітыкі 
менш эфектыўнымі, напрыклад існаванне 
празмернай ліквіднасці ў сістэме, якая робіць 
аперацыі на адкрытым рынку менш эфектыўнымі. 

Некаторыя з гэтых праблемаў абмяркоўваюцца далей. 

ПАЛІТЫКА Ў ДАЧЫНЕННІ ДА 
ПРАЦЭНТНАЙ СТАЎКІ 

Як мы ўжо казалі, зніжэнне працэнтнай стаўкі не 
можа павялічыць інвестыцыі, але яе павышэнне 
паспрыяе таму, што больш капіталу ў фінансавай 
сістэме будзе ўкладацца ў неліквідныя актывы. 
Фірмы, аднак, усё роўна будуць браць крэдыты і на 
высокай працэнтнай стаўцы, калі яны ўпэўненыя ў 
поспеху сваіх праектаў. Гэта таму, што бальшыня 
інвестыцыйных праектаў не гранічна эфектыўныя, г. 
зн. прадпрымальнікі чакаюць ад іх рэалізацыі 
дастаткова высокіх прыбыткаў, і малаверагодна, што 
ад нязначнага змянення працэнтнай стаўкі 
патэнцыяльна прыбытковы праект стане 
непрыбытковым. Мы можам таксама сцвярджаць: 
малаверагодна і тое, што ў адваротным выпадку, г. 
зн. калі працэнтная стаўка знізіцца", непрыбытковы 
праект стане прыбытковым. 

Пры абмеркаванні праблемы ўплыву працэнтнай 
стаўкі па эканоміку мы павінны ўлічваць эфект часу 
для інвестыцыйных захадаў: чым больш працяглы 
тэрмін ажыццяўлення інвестыцыйнага праекта, тым 
мацней будзе на яго ўплываць працэнтная стаўка. 
Тут можна правесці апалогію з спажывецкімі 
крэдытамі: які крэдыт будзе больш залежаць ад 
змяненняў працэнтнай стаўкі — крэдыт на куплю 
аўтамабіля ці крэдыт на куплю дома? Відавочна, што 
крэдыт на куплю дома, таму што ён больш 
доўгачасовы. 

Нагадаўшы пра куплю дома, мы закранулі яшчэ 
адну праблему: ураду нявыгадна павышаць 
працэнтныя стаўкі, бо многія выбаршчыкі — якраз 
тыя, хто купіў або жадае купіць дом, а ўрадавая мера 
будзе надзвычай непапулярная. 

Ёсць і іншыя прычыны таго, чаму ўрад імкнецца 
не павышаць працэнтныя стаўкі. 3 павышэннем 
працэнтных ставак павялічацца выдаткі дзяржавы, бо 
яна мае вялікую запазычанасць, па якой ёй 
даводзіцца выплочваць працэнты. Павышэнне 
працэнтнай стаўкі прывядзе таксама да адтоку 
замежнай валюты з манетарнага сектара 

краіны, таму што ў фінансавых установах 
Вялікабрытаніі зберагаецца шмат грошай замежных 
укладнікаў. 

Аднак, нягледзячы на гэта, сярэдняя велічыня 
працэнтнай стаўкі значна вырасла за апошнія гады. 
Часткова гэта тлумачыцца інфляцыяй, але ў 
некаторыя гады 1970-х рост працэнтнай стаўкі 
адставаў ад тэмпаў інфляцыі, і ў выніку рэальная 
працэнтная стаўка была адмоўная (гл. у раздзеле 23 
часткі 1 кнігі). 

Гэтая акалічнасць выяўляе, чаму людзі і пры 
вельмі высокай намінальнай працэнтнай стаўцы ўсё 
ж імкнуліся атрымаць ад банкаў крэдыты. Калі ў 
1980-х гадах сусветная эканоміка перажывала 
дэпрэсію, уплыў працэнтнай стаўкі, якая заставалася 
высокай, на эканоміку быў мацнейшы ў 
слабаразвітых краінах, што мелі вялікую 
запазычанасць за мяжою. (Гл. пра ўплыў працэнтнай 
стаўкі на эканоміку ў наступным раздзеле.) 

Урады 1980-х гадоў верылі ў выкарыстанне як 
мага большых рынкавых сілаў. А таму яны прыйшлі 
да высновы, што абмяжоўваць грашовую масу не мае 
сэнсу. Грашовая маса — гэта пераважна банкаўскія 
дэпазіты, таму Ангельскі банк перастаў кантраляваць 
свой баланс і адмовіўся ад "партфеля абмежаванняў". 
Да канца 1980-х гадоў кіраўнічыя фінансавыя 
ўстановы ўсю ўвагу ў сферы кіравання эканомікай 
засяроджвалі на рэгуляванні працэнтнай стаўкі. 

ЛІКВІДНАСЦЬ I 
МУЛЬТЫПЛІКАЦЫЙНАЕ 
СКАРАЧЭННЕ ДЭПАЗІТАЎ 

Многія сродкі манетарнай палітыкі 
прадугледжвалі абмежаванне ліквіднасці, што 
спараджае мультыплікацыйны эфект у дачыненні да 
банкаўскіх дэпазітаў праз іх нормы ліквіднасці. 

Калі, аднак, банкі маюць лішак ліквідных 
актываў, то гэта будзе абараняць іх ад такіх мераў, як 
аперацыі на адкрытым рынку і спецыяльныя 
дэпазіты. Найбольш ліквідныя актывы тыя, якімі 
банк валодае, найменш ліквідныя тыя, якія залежаць 
ад змяненняў манетарнай палітыкі. Напрыклад, 
павышэнне працэнтнай стаўкі з 9 да 10% прывядзе 
да зніжэння вартасці каштоўных папераў з тэрмінам 
выплаты за тры месяцы менш чым па 0,25%, тады як 
вартасць папераў з доўгім тэрмінам пагашэння 
знізіцца на 15%. 

Эфектыўнасць продажаў на адкрытым рынку 
залежыць таксама ад таго, хто купляе каштоўныя 
паперы. Каб продажы на адкрытым рынку былі 
больш эфектыўныя, неабходна прапаноўваць іх 
шырокаму колу .пакупнікоў. Калі каштоўныя паперы 
купляюць толькі банкі, то гэта нязначна паўплывае 
на ровень ліквіднасці іх актываў, 

бо многія актывы лічацца ліквіднымі. Гэта праблема 
была найбольш вострая, калі ўрад мусіў пазычаць 
вялікія сумы грошай у канцы 1970-х — пачатку 1980-
х гадоў. Як толькі банкі набывалі дзяржаўныя 
каштоўныя паперы, яны адразу ж выкарыстоўвалі іх 
дзеля павелічэння сваіх дэпазітаў. Такім чынам, 
продаж каштоўных папераў зусім не абмяжоўваў 
грашовую масу, а, наадварот, служыў асновай для яе 
павелічэння. Каб супрацьстаяць гэтаму, кіраўнічыя 
фінансавыя ўстановы сталі больш прадаваць 
дзяржаўных пазыкаў нябанкаўскім трымальнікам, 
што было неабходнай мерай для пакрыцця 
фінансавага дэфіцыту ў дзяржаўным сектары (РSВR). 
Мэтай было змякчыць уплыў росту банкаўскага 
крэдытавання па велічыню паказніка М3. Такую 
практыку назвалі празмерным фінансаваннем. 

ХУТКАСЦЬ АБАРАЧЭННЯ 

Тэарэтычна змяншэнне грашовай масы (М) можа 
быць кампенсаванае павелічэннем хуткасці 
абарачэння (V). Аднак гэта тэма спрэчная і будзе 
разглядацца ў наступным раздзеле. 

ІНШЫЯ ПРАБЛЕМЫ 

Кансалідаванне запазычанасці можа быць 
эфектыўным метадам кантралявання ліквіднасці, і 
мы ўжо казалі пра спробы ўрада павялічыць продаж 
неадчужальных папераў. Аднак гэта вельмі дорага, 
бо працэнтная стаўка па доўгачасовых крэдытах 
звычайна нашмат вышэйшая за стаўку па 
кароткачасовых крэдытах. Таму кансалідаванне 
запазычанасці ў значных памерах можа мець 
непажаданы вынік — павышэнне працэнтных ставак 
па доўгачасовых крэдытах. 

Калі мы разглядалі спецыяльныя дэпазіты і 
спецыяльныя дырэктывы, то высветлілі, што гэтыя 
меры могуць быць простыя, эфектыўныя і хуткія. 
Аднак апошнія гады ўрады імкнуліся пазбягаць іх, бо 
яны маглі парушыць стасункі, якія склаліся паміж 
цэнтральным і камерцыйнымі банкамі. Яны таксама 
змянялі дзеянне рынкавых сілаў, таму зараз урад 
канцэнтруе сваю палітыку на маніпуляванні 
рынкавымі сіламі, а не навязвае яе сістэме. Тое, што 
метады наўпроставага рэгулявання не лепшым 
чынам уплывалі на эканоміку, пацвярджае адмена ў 
1980 г. "гарсэтнай" сістэмы. Амаль адразу ж пасля 
гэтага грашовая маса рэзка вырасла, таму што банкі, 
якія трымалі свае актывы ў еўравалюце, сталі 
пераводзіць іх у фунты. 

ЕЎРАПЕЙСКІ КІРУНАК 

Вялікабрытанія ўжо ўступіла ў Еўрапейскую 
валютную сістэму (ЕВС) і Механізм валютных 
курсаў (ЕRМ), таму яе манетарная палітыка часткова 
вызначаецца цяпер у Брусэлі. Прапануецца ўвесці 
еўрапейскую валютную адзінку (ЕСU). Калі гэта 
будзе зроблена, то адначасна будзе створаны 
Еўрапейскі цэнтральны банк, які стапе ажыццяўляць 
агульную для ўсёй ЕС манетарную палітыку. (Гэта 
тэма абмяркоўваецца ў раздзеле 13.) 

ЗАКАНЧЭННЕ 

Роля, якую адыгрывае манетарная палітыка, на 
нацыянальным і міжнародным роўнях зрабілася ў 
апошнія гады прадметам дыскусіі. Людзі часта 
спадзяюцца, што правільная манетарная палітыка 
развяжа шмат якія праблемы. Урэшце, думаюць, хай 
6ы дзейнасць цэнтральных банкаў проста 
падтрымлівала стабільнасць сістэмы, уносячы ў яе 
функцыянаванне невялікія карэкціроўкі. Аднак 
многія ў наш час бачаць у манетарнай палітыцы 
галоўны сродак кіравання ўсёй эканомікай. Акрамя 
гэтага, многія лічаць, што праз манетарную палітыку 
можна справіцца з такімі эканамічнымі праблемамі, 
як інфляцыя, спад дзелавой актыўнасці, нафтавыя 
крызісы і да т. п. У Вялікабрытаніі навышаная 
цікавасць да гэтых праблемаў, бо Лондан — 
сусветны цэнтр банкаўскай дзейнасці, і таму 
цэнтральнаму банку даводзіцца сутыкацца не толькі 
з нацыянальнымі праблемамі, але і з сусветнымі. 

ВЫСНОВЫ 

1. Бальшыня цэнтральных банкаў выконвае свае 
функцыі ў якасці банка дзяржавы, банка банкаў, 
крэдытора ў крытычнай сітуацыі і эмітэнта 
банкнотаў, а таксама — кантралюе банкаўскую 
сістэму і ажыццяўляе манетарную палітыку. 

2. Асноўныя функцыі Ангельскага банка 
адлюстраваны ў яго балансавай справаздачы. 
Ангельскі банк падзяляецца па дзве структуры: 
дэпартамент эмісіі і банкаўскі дэпартамент. 

3. Банк выкопвае іншыя функцыі, такія, як 
кіраванне нацыянальнай запазычанасцю і 
выраўноўванне валютных курсаў. 

4. Працэнтная стаўка прызнаецца найбольш 
важным аб'ектам манетарнай палітыкі, але ў час 
Рэдкліфа лічылася, што яна толькі 

ўскосна ўплывае на эканоміку. Апошнія гады 
рэгуляванню аб'ёму грашовай масы аддаецца больш 
увагі. 

5. Сродкі манетарнай палітыкі: эмісія банкнотаў, 
змяненне нормаў ліквіднасці, змяненне працэнтных 
ставак, аперацыі па адкрытым рынку, кансалідаванне 
пазыкаў, спецыяльныя дэпазіты і дырэктывы, а 
таксама маральнае ўздзеянне. 

6. Шмат праблемаў паўстае пры ажыццяўленні 
манетарнай палітыкі. У прыватнасці, працэнтная 
стаўка не звязаная жорстка з роўнем інвестыцыяў, а 
лішак ліквідных актываў у сістэме можа аслабіць 
магчымасці Ангельскага банка ўплываць па аб'ём 
грашовай прапановы. 

7. Цяпер манетарная палітыка — у цэнтры ўвагі 
ўрада і эканамічных дэбатаў. 

Пытанні 

1. Пералічыце функцыі, якія выкопваюць 
цэнтральныя банкі. 
2. Апішыце дзейнасць Ангельскага банка. 
3. Якія сродкі манетарнай палітыкі вы ведаеце? 
4. Якім чынам бюджэтны дэфіцыт дзяржавы (ці 

яго лішак) можа быць звязаны з грашовай масай? 
5. Якія фактары могуць абмяжоўваць 

эфектыўнасць такога сродку манетарнай палітыкі, як 
рэгуляванне працэнтнай стаўкі? 

6. Якія ўмовы неабходныя, каб аперацыі па 
адкрытым рынку былі эфектыўныя? 

7. Наколькі мэтазгоднае тое, што ўрад у сваёй 
палітыцы кіруецца паказнікам М0? 

8. Растлумачце, як кіраўнічыя фінансавыя 
ўстановы могуць уплываць на колькасць грошай у 
эканоміцы. Апішыце, якім чынам яны выкопвалі 
гэту задачу з 1979 г. [ЗП] 

Пытанні паводле інфармацыі Л 
АЗНАЧЭННЕ ГРАШОВАЙ МАСЫ 
(ГРАШОВАЙ ПРАПАНОВЫ) 

Наступны матэрыял — завяршальная частка 
артыкула, які быў надрукаваны ў нумары 
"Квартальнага бюлетэня Ангельскага банка" за 
травень 1989 г. Артыкул змешчаны пад загалоўкам 
"Паказнікі шырокіх грошай" і тлумачыў прычыны 
ўвядзення такіх новых грашовых агрэгатаў, як М4 і 
М5. 

Непазбежная выснова: не можа існаваць адзінага 
паказніка шырокіх грошай. Усякі падзел фінансавых 
актываў на тыя, якія трэба ўлучыць у гэты паказнік, і 
тыя, якія не трэба ўлучаць, — суб'ектыўны і 
становіцца з часам непрымальным, бо фінансавая 
сістэма эвалюцыянуе. Хуткасць, з якой змяняецца 
набор агрэгатных велічыняў, што ўваходзяць у гэтыя 
паказнікі, непрадказальная, як гэта было з М3, і ў 
меншай меры з М4 і М5. Акрамя таго, як засведчылі 
бесперапынныя перафармулёўкі МТFS у апошнія 
гады, "шырокія грошы" больш "працэнтныя", таму 
нельга быць упэўненым, што іхны рост хутка 
адлюстроўвае змяненні працэнтных ставак. Адсюль 
вынікае, што праблемы, з якімі мы сутыкаемся пры 
выкарыстанні £M3, як мэтавай велічыні шырокіх 
грошай, не могуць быць развязаныя толькі тым, што 
мы заменім яго іншым паказнікам. Аднак улады 
лічаць, што больш шырокія агрэгатныя велічыні лепш 
прыдаюцца для ацэнкі сітуацыі ў манетарнай сістэме. 
Напрыклад, дынаміка змянення больш шырокіх 
агрэгатных велічыняў, якія ўлучаюць у сябе пасівы 
будаўнічых кампаніяў, дае каштоўную дадатковую 
інфармацыю, тады як кароткачасовыя змяненні 
агрэгату £М3 адлюстроўваюць пераважна рух 
капіталаў паміж будаўнічымі кампаніямі і банкамі і 
змяненне характарыстык фондаў саміх кампаніяў. 

Ангельскі банк мае намер выкарыстоўваць такі 
падыход для інтэрпрэтацыі змяненняў шырокіх 
грошай і прадугледжвае публікаваць штомесяц 
статыстычныя звесткі, якія датычаць манетарнага 
сектара, дынамікі змянення кампанентаў М4 і М5, і 
паказнікі, падобныя на іх (як гэта робіцца дагэтуль з 
паказнікам М3. 

1. Растлумачце тэрміны, якія вылучаюцца курсівам. 
2. Чаму так цяжка азначыць, што такое грошы? 
3. Якія крытэры могуць выкарыстоўваць кіраўнічыя 

фінансавыя ўстановы для таго, каб кантраляваць 
розныя паказнікі грашовай масы і ўплываць на іх? 

4. Растлумачце, з якіх прычынаў дэпазіты 
будаўнічых кампаніяў былі ўлучаныя ў паказнікі 
грашовай масы. 

5. Што зрабіў урад пры канцы 1980-х гадоў, каб 
развязаць такую праблему: як вызначаць мэтавыя 
лічбы росту шырокіх грошай? 

6. Артыкул сцвярджае: "Шырокія грошы" больш 
"працэнтныя", таму нельга быць упэўненым, што іхны 
рост хутка адлюстроўвае змяненні працэнтных ставак. 
Растлумачце, чаму гэта так. Якія разыходжанні ў 
поглядах па гэту праблему маглі б быць паміж 
кейнсіянцамі і манетарыстамі? 

Раздзел 9 

МАНЕТАРНЫ АНАЛІЗ I 
АНАЛІЗ ДАХОДУ 

Цэнтральнае спрэчнае пытанне 
макраэканомікі ў наш час — дактрына 
манетарызму. 

Поль Сэмуэльсан 
Эра Сада-манетарызму пачалася, у калідорах 
улады аб'ём грашовай масы называюць М1, 
М2 і МЗ, каб надаць ёй больш таямнічасці. 

Малкалм Брэдбэры. "Валютныя курсы" 

У сшытках пятым і шостым мы разглядалі 
вызначэнне нацыянальнага даходу і манетарнай 
эканомікі. Наш падыход быў даволі нейтральны. 
Аднак менавіта ў гэтай сферы эканамічнай павукі 
выяўляюцца фундаментальныя тэарэтычныя 
разыходжанні. У гэтым раздзеле мы разгледзім 
некаторыя з іх. Безумоўна, што па эканоміку столькі 
поглядаў, колькі і эканамістаў. Магчыма, і больш! 
Таму нам неабходна іх абагульніць. Для гэтага з 
аднаго боку паставім эканамістаў. погляды якіх мы 
можам назваць кейнсіянскімі (неакейнсіянскімі), а з 
другога — манетарыстаў і іншых неакласіцыстаў. 

МАНЕТАРЫСТЫ I КЕЙНСІЯНЦЫ 

ХТО ТАКІЯ МАНЕТАРЫСТЫ? 

Справа ў тым, што тэорыя манетарыстаў не новая, 
гэта проста мадэрнізацыя неакласічнай школы, якая 
панавала ў эканамічнай тэорыі з 1870-х гадоў да 
кейнсаўскай рэвалюцыі капца 1930-х — пачатку 
1940-х гадоў. Манетарысты падзяляюць агульныя 
моманты неакласічнай тэорыі, яны не прымаюць 
тэорыі макраэканамічнага дэфіцыту попыту і 
падкрэсліваюць эфектыўнасць свабоднага 
рынку.Напрыклад, яны лічаць. што рынкавыя сілы 
здольныя хутка ліквідаваць беспрацоўе, Новае ў 
манетарызме тое, што гэта больш складаная і больш 
вытанчаная тэорыя, чым папярэднія тэорыі, а 
таксама тое, што гэта яна заявіла пра сябе пасля 
доўгага перыяду кейнсіянства ў 

эканоміцы і эканамічнай палітыцы, які працягваўся з 
1945 г. Слова "манетарызм" з'явілася пад час дэбатаў 
наконт ролі грошай у вызначэнні сукупнага попыту, 
што вяліся ў 1960-х — 1970-х гадах. 

ПОГЛЯД КЕЙНСА НА ГРОШЫ 

Кейнс сцвярджаў, што ў часы глыбокай дэпрэсіі 
манетарная палітыка можа быць абсалютна 
неэфектыўная як сродак стымулявання сукупнага 
попыту. Да 1959 г., калі быў апублікаваны даклад 
Рэдкліфа, бальшыня кейнсіянскіх эканамістаў 
трымалася меркавання, што няма прычыннай сувязі 
паміж колькасцю грошай і сукупным попытам. Яны 
даводзілі, напрыклад, што калі павялічыць аб'ём 
грашовай прапановы ў той час, як людзі наагул не 
жадаюць расходваць грошы, то грошы будуць 
ляжаць без усякай карысці ў запасе або банкі не 
будуць выкарыстоўваць іх для стварэння новых 
крэдытаў. Тое самае казаў у сваім дакладзе і Рэдкліф: 

"Мы не можам знайсці ў гісторыі крэдытна-
грашовай сістэмы прыкладаў, якія 6 паказвалі, што 
існуе нейкае абмежаванне хуткасці абарачэння". 

Значыць, пэўная колькасць грошай можа 
падтрымліваць амаль усякі ровень сукупнага попыту 
(гл. далей у гэтым раздзеле). 

Некаторыя кейнсіянцы, напрыклад Кальдар, 
дапускалі, што паміж намінальным нацыянальным 
даходам і грашовай прапановай мае быць сувязь, 
аднак лічылі, што яна толькі адлюстроўвае сам факт: 
грашовае абарачэнне рэгулюецца жаданнем людзей 
расходваць грошы, г. зн. грашовая прапанова 
прыстасоўваецца да нацыянальнага даходу, а не 
наадварот. Карацей, кейнсіянскія эканамісты з той ці 
іншай прычыны прыйшлі да высновы, што 
маніпуляванне грашовай прапановай не ёсць 
дзейсны сродак рэгулявання попыту, а значыць, 
манетарная палітыка павінна займацца іншымі 
рэчамі (гл. раздзел 14). Таму кейнсіянскія эканамісты 
больш засяроджвалі ўвагу на фіскальнай, а не 
манетарнай, палітыцы як сродку рэгулявання 
попыту, які яны прызнавалі неабходнай мерай, і ў 
ЗША яны былі вядомыя як "фіскалісты". 

УЗДЫМ МАНЕТАРЫЗМУ 

Нараджэнне (ці адраджэнне) манетарызму як 
адной з галоўных эканамічных тэорыяў звычайна 
звязваюць з з'яўленнем у 1956 г. "колькаснай тэорыі 
грошай" Мілтана Фрыдмана. Паводле Фрыдмана, 
попыт на грошы ўстойліва і прадказальна ўплывае на 
некаторыя асноўныя эканамічныя паказнікі. Таму 
калі павялічыць грашовую 

прапанову, то людзі не будуць імкнуцца проста 
трымаць гэтыя грошы ў запасе. Інакш кажучы, да 
таго, як павялічылася грашовая маса, яны ўжо мелі 
неабходныя запасы грошай і таму будуць траціць 
лішкі на свае патрэбы, а не адкладаць іх. Лішнія 
грошы будуць патрачаныя, і сукупны попыт 
вырасце. Гэтак жа, калі грашовая прапанова 
зменшыцца, людзі пажадаюць аднавіць свае 
грашовыя запасы і скароцяць свае расходы. Такім 
чынам, Фрыдман зняпраўдзіў кейнсаўскае 
сцверджанне "грошы не маюць значэння". Ён 
даказаў, што колькасць грошай, якая расходуецца ў 
эканоміцы, залежыць ад аб'ёму грашовага 
абарачэння, і таму яго назвалі "манетарыстам". 

Уздым манетарызму ў палітычных колах 
паскараўся тым, што кейнсаўская эканоміка не магла 
знайсці сродкаў барацьбы з такімі супярэчлівымі 
праблемамі, як рост беспрацоўя і інфляцыя. З аднаго 
боку, каб зменшыць беспрацоўе, паводле 
кейнсаўскай тэорыі, неабходна было выклікаць 
працэс дэфляцыі, але, з другога боку, каб знізіць 
тэмпы інфляцыі, паводле таго ж Кейнса, неабходна 
стымуляваць працэс дэфляцыі. Прычыны 
расчаравання ў кейнсаўскай тэорыі рэгулявання 
попыту былі падсумаваныя ў вядомых словах 
лейбарысцкага прэм'ер-міністра Джэймса Калагэна ў 
1976 г.: 

"Мы прывыклі думаць, што выйсці з рэцэсіі і 
павялічыць занятасць можна толькі зніжэннем 
дзяржаўных выдаткаў. Я кажу вам абсалютна 
шчыра, што гэты метад больш не дзейнічае, і 
дзейнічаў калі-небудзь настолькі, наколькі 
стымуляванне высокіх тэмпаў інфляцыі 
папярэднічала высокаму роўню беспрацоўя. Гэта 
пацвердзіла гісторыя апошніх 20 гадоў". 

Манетарысты спрабуюць растлумачыць не толькі 
сучасныя праблемы, але і гістарычныя падзеі. У 
сваёй кнізе "Манетарная гісторыя Злучаных Штатаў 
1867 — 1960 гг." Мілтан Фрыдман і Энн Шварц 
пісалі, што дэпрэсія 1930-х гадоў была выкліканая 
значным змяншэннем грашовай прапановы, а не 
недахопам інвестыцыяў, як гэта падавалася Кейнсам. 
Яны таксама лічылі, што пасляваенная інфляцыя 
была выкліканая значным павелічэннем грашовай 
прапановы, і сфармулявалі вядомае манетарысцкае 
сцверджанне, што "інфляцыя заўсёды і ўсюды — 
манетарны феномен". 

Спачатку многім эканамістам, якія стваралі свае 
эканамічныя рэцэпты на аснове кейнсаўскіх ідэяў, 
здавалася, што сутнасць дэбатаў паміж кейнсіянцамі 
і манетарыстамі ў тым, якая палітыка больш 
эфектыўная ў рэгуляванні попыту, — фіскальная ці 
манетарная. Але да сярэдзіны 1970-х гадоў дэбаты 
сталі датычыць грунтоўнейшых рэчаў, як казалі 
манетарысты, гэта быў мацнейшы выклік 
кейнсаўскай артадоксіі. 

КЕЙНСІЯНЦЫ СУПРАЦЬ 
МАНЕТАРЫСТАЎ 

Кейнс вызнаваў, што з прычыны зменлівасці 
чаканняў сукупны попыт ёсць прадмет вялікіх 
ваганняў і выклікае ў сваю чаргу ваганні роўню 
вытворчасці і занятасці. Галоўная выснова з 
кейнсаўскай тэорыі для палітыкаў тая, што ўраду 
неабходна ўмешвацца і рэгуляваць ровень попыту ў 
эканоміцы, каб падтрымліваць поўную занятасць. Па 
меры паглыблення дэбатаў паміж кейнсіянцамі і 
манетарыстамі манетарысты адраджалі 
дакейнсаўскую артадоксію, паводле якой рынкавай 
эканоміцы ўласцівая стабільнасць (калі пс назіраецца 
вялікіх нечаканых ваганняў грашовай прапановы). 
Яны верылі ў стабільнасць эканомікі свабоднага 
рынку і заяўлялі, што актыўнае рэгуляванне попыту 
непатрэбнае і нават шкоднае (гл. раздзел 17). Правыя 
палітыкі выбралі манетарызм як інтэлектуальнае 
забеспячэнне свайго імкнення вярнуцца да 
эканамічнай палітыкі laisser-faire, у якой усе 
эканамічныя вынікі вызначаюцца свабоднай гульнёй 
рынкавых сілаў. Такая палітыка была асабліва 
прывабная для "правых", такіх, як Маргарэт Тэтчэр і 
Кэйт Джозэф, якія называлі пашырэнне ролі 
дзяржавы "тайным сацыялізмам". 

3 1970-х гадоў у характары дэбатаў адбыліся 
некаторыя змены, многія з іх (напрыклад, дэбаты 
паміж прыхільнікамі рацыянальных і адаптыўных 
чаканняў і ролі эканомікі прапановы) разглядаюцца ў 
гэтай кнізе (гл. раздзел 15). Але галоўныя пытанні, 
па якіх ідуць дэбаты і якія дамінуюць у палітычным 
абмеркаванні эканамічнай палітыкі, засталіся тымі 
ж. Першае пытанне: у якой меры рынкавыя сілы ў 
свабоднай рынкавай эканоміцы забяспечваюць 
пажаданыя вынікі (гл. таксама сшытак чацверты ў 
частцы 1 кнігі)? Другое пытанне: у якой меры кожны 
ўрад можа выпраўляць хібы свабоднага рынкавага 
капіталізму? 

ГРОШЫ I НАЦЫЯНАЛЬНЫ ДАХОД 

«КЛАСІЧНАЯ» ДЫХАТАМІЯ 

Класічная дыхатамія паслужыць нам добрым 
стартавым пунктам для вывучэння тэхнічных 
падрабязнасцяў кейнсіянска-манетарысцкіх дэбатаў. 
Аднак ёсць праблема, якая датычыць ужывання 
тэрміна "класічны". Кейнс назваў "класічнымі" ўсіх 
папярэдніх эканамістаў (акрамя Мальтуса). Але 
многія эканамісты кваліфікуюць неакласічную, або 
маржыналісцкую, рэвалюцыю 1870-х гадоў як 
размежавальную вяху ў развіцці эканамічнай павукі. 
Калі мы будзем 

карыстацца тэрмігіам "класічная" ці "неакласічная", 
то будзем мець на ўвазе манетарызм. 

Класічная дыхатамія сцвярджае, што намінальныя 
цэны вызначаюцца колькасцю грошай, але 
колькасць грошай не ўплывае на рэальныя рэчы. 

Намінальныя цэны — гэта цэны, што выяўляюцца 
колькасцю адзінак грошай, за якія прадаюцца тавары 
і паслугі ці купляюцца фактары вытворчасці. 
Значыць, мы можам гаварыць пра намінальныя (ці 
грашовыя) цэны, намінальныя стаўкі заработнай 
платы і намінальны даход. Змяненне роўню цэнаў 
адпавядае змяненню намінальных цэнаў. У 
процілегласць ім "параўнальная цана"  гэта цана 
адной рэчы, якая выражана праз цану іншай. 
Напрыклад, калі яйка каштуе 10 пені, а бохан хлеба 
20 пені, то параўнальная цана бохана хлеба да цаны 
яйка будзе роўнай 2. Калі ровень цэнаў вырасце на 
100% (г. зн. калі ўсе намінальныя цэны падвояцца), 
то параўнальныя цэны застануцца нязменнымі. 
Намінальная цана яйка зараз будзе 20 пені, а 
намінальная цана бохана — 40 пені, але 
параўнальная цана бохана хлеба, якая перададзена 
праз цэны яек, усё роўна будзе 2. 

Трэба зразумець, што калі ўсе цэны вырастуць 
аднолькава, то параўнальныя цэны не зменяцца. 
Дапусцім, напрыклад, што ваша заработная плата 
(намінальная цана вашай працы) падвоілася, але ў 
той жа час падвоіліся намінальныя цэны ўсіх 
тавараў. Хутка вы ўбачыце, што ваша становішча не 
стала лепшым, чым раней. У гэтым выпадку 
заработная плата падвоілася, але рэальная 
заработная плата, г. зн. цана працы ў стасунку да 
цаны тавараў і паслугаў, засталася нязменнай. 
Насамрэч рэальна нічога не змянілася. У гэтым 
сутнасць класічнай дыхатаміі: калі павелічэнне 
грашовай масы павялічвае ўсе намінальныя цэны 
толькі прапарцыйна, то ўсе рэальныя паказнікі, такія, 
як параўнальныя цэны, аб'ём вытворчасці, колькасць 
тавараў і паслугаў, якія можна купіць за заработную 
плату, ровень занятасці ці беспрацоўя, ровень 
інвестыцыяў і да т.'п., застаюцца нязменнымі. 
Менавіта гэта меў на ўвазе Джэфры Краўтэр, калі 
назваў грошы покрывам, накінутым па рэальную 
эканоміку. 

Каб глыбей усвядоміць сэнс дэбатаў паміж 
кейнсіянцамі і манетарыстамі, мы павінны вярнуцца 
да іх тэхнічных дэталяў. Па-першае, разгледзім 
дэбаты наконт сувязі паміж грашовай прапановай і 
сукупным попытам. Па-другое — дэбаты наконт 
таго, што насампраўдзе вызначае ровень рэальных 
паказнікаў, такіх, як аб'ём вытворчасці і беспрацоўе, 
і наколькі стабільныя яны. 

ГРОШЫ ЯК ДЭТЭРМІНАНТА 
СУКУПНАГА ПОПЫТУ 

Эфектыўнасць манетарнай палітыкі як фактара, 
што вызначае ровень сукупнага попыту ў эканоміцы, 
залежыць як ад прыроды попыту на грошы, так і ад 
прыроды прапановы грошай. Аднак перад тым, як 
мы звернемся да гэтай параўнальна новай канцэпцыі, 
будзе павучальна прасачыць яе гісторыю, 
пачынаючы з "колькаснага раўнання" Ірвіна Фішэра, 
з якім мы сустракаліся раней. 

Нагадаем раўнанне абмену Фішэра: 

МхV≡РхТ 
Знак = паказвае, што гэта — тоеснасць, г. зн. тое, 

што адпавядае азначэнню. Напрыклад, сцверджанне 
"Усе мужчыны, якія ніколі не былі жанатыя, — 
халасцякі", бадай, не можа стаць асновай для 
далейшых даследванняў. Так і раўнанне Фішэра 
проста кажа, што "сума грошай, якая патрачаная, 
роўная суме грошай, якая была атрыманая". Па 
сутнасці, гэта іншы варыянт тоеснасці 
нацыянальнага даходу, пра якую мы гаварылі ў 
раздзеле 6. Аднак раней прыхільнікі колькаснай 
тэорыі зрабілі тры дапушчэнні, якія абярнулі 
тоеснасць у тэорыю вызначэння роўню цэнаў. Яны 
думалі, што колькасць грошай (М) — экзагенная 
велічыня (г. зн. залежыць ад таго, колькі золата 
здабываюць ці колькі банкнотаў друкуюць), а V і Т 
— велічыні сталыя. Калі прыняць гэтыя дапушчэнні, 
то аўтаматычна вынікае, што падваенне грашовай 
масы павінна быць звязанае з падваеннем цэнаў. 
Таму мы, вяртаемся да класічнай дыхатаміі і 
сцверджання прыхільнікаў колькаснай тэорыі, што 
ровень цэнаў змяняецца прапарцыйна змяненню 
колькасці грошай, калі рэальныя паказнікі не 
змяняюцца. 
а) Хуткасць абарачэння. Зараз давайце 

разгледзім, што вызначае V, г. зн. хуткасць 
абарачэння грошай. Пазней мы вернемся да пытання, 
ці ёсць М экзагенная велічыня, а Т — сталая 
велічыня. 

Калі велічыня М можа бьшь вызначаная 
кіраўнічымі фінансавымі ўстановамі і калі мы можам 
прадказаць V, тады няцяжка вылічыць ровень 
расходаў, які будзе адпавядаць пэўнаму роўню М. 
Напрыклад, калі V заўсёды роўная 3, то грашовай 
масе ў 50 млн фунтаў будзе адпавядаць агульная 
сума расходаў 150 млн фунтаў, а калі грашовая маса 
павялічыцца да 100 млн фунтаў, то расходы 
вырастуць да 300 млн фунтаў і г. д. Раннія 
прыхільнікі колькаснай тэорыі лічылі залежнасць V 
ад іншых фактараў больш механістычнай. Яны 
даказвалі, што той ці іншы ровень расходаў у 
эканоміцы будзе патрабаваць адпаведнай сумы 
грошай для іх фінансавання. 

Амаль гэтак жа, як для машыны, што працуе з 
большай хуткасцю, неабходна, каб масла цыркулявала 
хутчэй і трэнне не зменшыла хуткасці, так і вышэйшы 
ровень расходаў патрабуе, каб пэўны запас грашовай 
масы цыркуляваў хутчэй і тыя, хто жадае зрабіць 
пакупкі, заўсёды мелі грошы. Але прыхільнікі 
колькаснай тэорыі цвердзілі, што тэмпы цыркуляцыі 
грошай у эканоміцы залежаць ад сістэмы плацяжоў, 
якая пануе ў сучаснай структуры эканомікі. 

Напрыклад, калі людзям плацяць грошы кожны 
месяц, а не кожны тыдзень, то ім давядзецца трымаць у 
запасе больш грошай, каб забяспечыць імі расходы на 
працягу ўсяго месяца, а значыць, тэмпы грашовага 
абарачэння будуць меншыя. Было даказана, што такія 
фактары, як сістэма плацяжоў і ступень вертыкальнай 
інтэграцыі, змяняюцца вельмі марудна. Значыць, для 
якога-небудзь часу хуткасць грашовага абарачэння 
можна лічыць велічынёй сталай, і, такім чынам, 
вышэйшаму роўню расходаў будзе адпавядаць большы 
запас грашовай масы для яго забеспячэння. 
 б) Роля Т. Калі V — велічыня сталая, то грашовы 
кошт здзелак і (РхТ) будзе змяняцца прапарцыйна 
змяненню колькасці грошай у эканоміцы (М). Мы 
тлумачылі раней, што Т адлюстроўвае ўсе здзелкі ў 
эканоміцы і таму ўлучае куплю прамежкавых тавараў і 
чыста фінансавыя здзелкі. Аднак нас цікавіць найперш 
ровень аб'ёму вытворчасці ў эканоміцы. Значыць, 
зручней улучаць у паняцце "здзелка" толькі продаж 
канчатковых тавараў і паслугаў. Грашовы кошт 
створанай прадукцыі будзе наўпрост прапарцыйны 
колькасці грошай, калі мы дапусцім, што колькасць 
здзелак наўпрост звязана з аб'ёмамі вытворчасці. Мы 
можам, такім чынам, запісаць колькаснае раўнанне 
грошай як: 

МхV=РхY 
Тут Y — аб'ём вытворчасці (рэальны даход), Р — 
ровень цэнаў на канчатковыя тавары і паслугі. V у 
гэтым раўнанні — хуткасць грашовага абарачэння ў 
кругазвароце. Таму, калі V і Y — велічыні сталыя, то 
намінальны ровень даходу (РхY, ці грашовы ВГП) будзе 
змяняцца наўпрост прапарцыйна М. 

КЭМБРЫДЖСКІ ПАДЫХОД 
I ПОПЫТ НА ГРОШЫ і 

У тым неапрацаваным варыянце, у якім 
колькасная тэорыя была сфармуляваная Фішэрам, 
грошы ўяўляюць сабой сродак тэхнічнага 
ажыццяўлення выдаткавання, г. зн. пэўная колькасць 
грошай ёсць адзінка выдаткавання. Не існуе 
паказнікаў, якія звязваюць хуткасць 

абарачэння з імкненнем людзей захоўваць грошы. 
Але бальшыня людзей схільная трымаць свае грошы 
ў ліквідных формах, такіх, як наяўныя грошы і 
чэкавыя (пабежныя) бестэрміновыя ўклады, а не ў 
формах тэрміновых укладаў ці доўгачасовых 
крэдытаў, што ўтвараюць частку грашовай масы, 
якую можна пазычыць у фінансавых установах і 
патраціць. Значыць, чым больш людзей будзе 
трымаць свае грошы ў выглядзе ліквідных сродкаў, 
тым ніжэйшая будзе хуткасць абарачэння грошай. 

У 1920-х гадах паняцце попыту зноў было 
ўлучанае ў колькасную тэорыю. Такі падыход быў 
распрацаваны кэмбрыджскімі эканамістамі Пігу і 
Маршалам, таму іхная фармулёўка вядомая як 
"кэмбрыджскае раўнанне". У гэтым варыянце попыт 
па грошы вызначаўся так: 

Мd = кхРхY 
Гэтае раўнанне адлюстроўвала попыт на грошы 

(Мd) як частку (к) грашовых даходаў (РхY). Калі мы 
ўвялі попыт на грошы, то можам адлюстраваць 
умову эканамічнай раўнавагі як: 

M=Мd 
Згодна з гэтай формулай, для раўнавагі 

неабходна, каб колькасць грошай, на якую існуе 
попыт (Мd), была роўная колькасці грошай у 
эканоміцы (М). Калі, напрыклад, М перавышае Мd, 
то будзе больш грошай, чым тая колькасць, якую 
людзі хочуць трымаць у запасе. Тады людзі стануць 
імкнуцца зменшыць запас грошай. Для ўсёй 
эканомікі агульны аб'ём грашовых запасаў, 
безумоўна, не можа быць зменшаны. Але спробы 
зменшыць лішкі грашовых запасаў прывядуць да 
павелічэння расходаў. Гэта павелічэнне расходаў, у 
сваю чаргу, павысіць ровень грашовых даходаў. 3 
той прычыны, што попыт на грошы — нейкая частка 
грашовага даходу, павелічэнне грашовых даходаў 
прывядзе да росту попыту па грошы, якое будзе 
неабходнае для аднаўлення раўнавагі. 

Адсюль вынікае, што ў раўнавазе: 
М=Мd=кхРхY 

або 
М=кхРхY, 

зрабіўшы невялікую перастаноўку, атрымаем 
кэмбрыджскае раўнанне: 

Мх1/к=РхY 
Гэта вельмі нагадвае неапрацаваны фішэраўскі 

варыянт колькаснай тэорыі, акрамя таго, што 1/к 
заняла месца V. Сапраўды, калі 

к — велічыня сталая (г. ЗН. попыт на грошы складае 
частку грашовых даходаў), то паміж М і грашовымі 
даходамі ўтвараецца той самы прапарцыйны 
стасунак, што і ў раўнанні абмену Фішэра. Так, калі 
к - сталая велічыня і 

V=1/k, 
то V будзе таксама сталая велічыня. Напрыклад, калі 
к=1/5, то V = 5; таму пры раўнавазе 100 млн фунтаў 
грашовай масы будзе адпавядаць аб'ём грашовых 
даходаў 100 млн фунтаў х 5 = 500 млн фунтаў. Калі к 
зменіцца, скажам, стапе роўная 1/3, то V будзе 
роўная 3, і той самай грашовай масе будзе 
адпавядаць аб'ём грашовых даходаў толькі ў 

£ 100млн х 3 = £ 300 млн 

Выснова, якую можна зрабіць з гэтых разлікаў, 
зводзіцца да таго, што хуткасць абарачэння грошай 
адваротна прапарцыйная попыту на грошы. Значыць, 
калі (ceteris paribus) попыт на грошы будзе расці, то 
людзі будуць імкнуцца павялічыць свае грашовыя 
запасы. Чым больш грошай будзе захоўвацца і менш 
траціцца, тым ніжэйшыя будуць тэмпы іх 
абарачэння. Змяншэнне V, у сваю чаргу, выклікае 
зніжэнне грашовых даходаў, якое будзе працягвацца, 
пакуль зніжэнне роўню грашовых даходаў не 
зменшыць попыт па грошы да існага роўню 
грашовай масы. 

Такім чынам, кэмбрыджскае раўнанне 
адрозніваецца ад першапачатковага варыянта 
колькаснай тэорыі тым, што яно ставіць хуткасць 
абарачэння ў залежнасць ад попыту на грошы з боку 
людзей. Пасля ўлучэння ў колькасную тэорыю ролі 
чалавечага фактара яна стала менш механістычнай, 
чым у версіі Фішэра. Сапраўды, ранняя 
кэмбрыджская школа даследвала магчымасць 
уплыву па грашовы попыт (а значыць, і па хуткасць 
абарачэння) іншых фактараў, акрамя роўню 
грашовых даходаў. Калі гэта так, то змяненне іншых 
фактараў можа парушыць стасунак паміж аб'ёмам 
грашовага запасу і роўнем грашовых даходаў, 
зрабіўшы яго менш прадказальным. 

Напрыклад, зніжэнне працэнтных ставак змяншае 
магчымы кошт грошай, якія трымаюцца ў запасе, у 
стасунку да грошай, якія ўкладзеныя, скажам, у 
будаўнічыя кампаніі і якія потым будуць пазычаныя 
і патрачаныя па куплю нерухомасці. Так, змяненне 
працэнтных ставак можа быць растлумачанае 
павелічэннем долі грашовых даходаў, якія людзі 
жадаюць захоўваць у выглядзе ліквідных грашовых 
рэзерваў, у нашым прыкладзе, як памятаем, к 
пабольшала з 1/5 да 1/3. Калі павелічэнне колькасці 
грошай адбываецца адначасна з зніжэннем 
працэнтных ставак, то ўзрастанне стасунку 
грашовага 

попыту да грашовых даходаў у выніку гэтага 
здольнае зменшыць хуткасць абарачэння. Гэта 
магчыма кампенсаваць павелічэннем колькасці 
грошай. Такім чынам, ровень грашовых даходаў 
можа застацца нязменным. Карацей, павелічэнне М 
можа выклікаць такое зніжэнне V, што сукупны 
попыт, а значыць, і грашовыя даходы (РхY) не 
вырастуць. 

Фактычна ранняя кэмбрыджская школа, як і 
раннія прыхільнікі колькаснай тэорыі, амаль усю 
ўвагу акцэнтавала на грашах як сродку 
ажыццяўлення здзелак. Такім чынам, роля іншых 
фактараў звычайна ігнаравалася, а k лічылася больш-
менш стабільнай велічынёй. Як мы ўжо бачылі, калі 
k — сталая велічыня, то кэмбрыджскае раўнанне 
толькі аднаўляе спрошчаны варыянт колькаснай 
тэорыі, згодна з якім ровень цэнаў наўпрост 
прапарцыйны грашовай масе. Яшчэ да Кейнса многія 
выдатныя кэмбрыджскія эканамісты разглядалі 
грашовы попыт у больш шырокім плане, чым проста 
як сродак ажыццяўлення здзелак. 

ПЕРАВАГА ЛІКВІДНАСЦІ 

Давер да колькаснай тэорыі грошай і класічнай 
дыхатаміі быў падарваны разбуральным крызісам 
паміж дзвюма сусветнымі войнамі. Беспрацоўе расло 
так імкліва, што станавілася немагчыма цвердзіць 
далей, быццам свабоднай рынкавай капіталістычнай 
эканоміцы ўласцівая стабільнасць, банкруцтвы 
фінансавых установаў ставілі пад сумнеў здольнасць 
кіраўнічых фінансавых установаў рэгуляваць 
грашовае абарачэнне, а буйныя ваганні сукупнага 
попыту наказвалі: хуткасць абарачэння — вельмі 
зменлівая велічыня. Мы ўжо казалі, што аб'ём 
грашовай масы (М) — велічыня экзагенная, а аб'ём 
вытворчасці (Y) — велічыня сталая, а тут мы 
сутыкаемся з зменлівасцю. Дж. М. Кейгіс даводзіў у 
сваёй "Агульнай тэорыі занятасці, працэнта і 
грошай" (1936), што V можа быць сталая велічыня, 
калі рух у грашовай масе ўнутры і паза межамі 
"ліквідных" грашовых запасаў адлюстроўвае 
змяненні ў выбары ліквіднасці. 

Адрозна ад сваіх папярэднікаў, якія канцэнтравалі 
ўвагу на грашах як сродку абарачэння, што 
неабходны для ажыццяўлення здзелак, Кейнс 
падкрэсліваў значэнне грошай як запасу багацця. 
Рызыкоўна трымаць сваё багацце ў аблігацыях, 
акцыях або ў рэальных актывах, бо вартасць такіх 
актываў можа даволі значна вагацца. Але калі замест 
гэтага проста захоўваць грошы, то такой рызыкі 
можна пазбегнуць. Такім чынам, акрамя прыгоднасці 
грошай для ажыццяўлення здзелак ім уласціва яшчэ і 
якасць захоўвання параўнальна стабільнай пакуной 
здольнасці. Таму Кейнс аргументаваў,  

што хваля песімізму наконт рэальных перспектываў 
сусветнага развіцця можа прывесці да "змянення 
ліквіднасці" розных актываў, бо людзі будуць 
шукаць, як павялічыць свае грашовыя запасы. А 
павелічэнне грашовых запасаў прывядзе да 
змяншэння хуткасці абарачэння грошай і, значыць, 
— да зніжэння сукупнага попыту, што і выклікае 
тую самую рэцэсію, якой так усе баяцца. 

ПАРТФЕЛЬНЫ БАЛАНС (АБО 
ПАРТФЕЛЬ АКТЫВАЎ) 

Калі мы будзем вывучаць багацце (або актывы) 
асобы ці грамадства ўвогуле, то можам падзяліць яго 
па розныя формы залежна ад ступені іх ліквіднасці, 
пачынаючы з найбольш ліквідных наяўных грошай і 
канчаючы найменш ліквіднай формай — рэальнымі 
фізічнымі актывамі, напрыклад будынкамі. Людзі 
будуць спрабаваць знайсці 

тую форму захоўвання 
сваіх сродкаў, якая, на іх 
думку, больш выгадная. 
Захоўванне грошай 
(наяўных ці банкаўскіх 
укладаў) дае ўпэўненасць 
і аказваецца зручным. 3 
іншага боку, чалавек, які 
захоўвае грошы, страчвае 
даход, які б ён мог мець, 
уклаўшы гэтыя грошы ў 
аблігацыі або ў акцыі. 
Калі грошы ўкладаюцца 
ў "даходныя" актывы, то, 
хоць даход і ўзрастае, 

страчваюцца 
ўпэўненасць і зручнасць і 
павялічваецца рызыка. 
Гэта адлюстравана па 
мал. 2.14. 

Кожная асоба будзе 
імкнуцца так 
размеркаваць свае 
актывы, каб атрымаць 
максімальную выгаду. 
Набор фінансавых 
актываў можна пазваць 
"партфелем", а тады, 
размеркаванне актываў 
гэтага "партфеля" будзе 
называцца партфелем 
актываў. 

 



 
Мал. 2.15. Трансакцыйны попыт на грошы 

Кожны чацвёрты тыдзень выплочваюць заробак. На працягу месяца ён 
расходуецца па аплату рахункаў. У выніку складаецца сярэдні баланс (попыту 

на грошы). Калі грашовы заробак патрачаны не цалкам і частка яго 
зберагаецца на банкаўскім рахунку, то павялічваецца баланс нявыкарыстаных 
грошай. Пункцірная лінія паказвае становішча, калі заробак выплочваюць не 

штомесяц, а штотыдзень. Попыт па грошы змяншаецца, а хуткасць 
абарачэння павялічваецца 

КЕЙНСАУСКАЯ ТЭОРЫЯ ГРАШОВАГА 
ПОПЫТУ 

Кейнс сцвярджаў, што ёсць тры матывы 
захоўвання грошай: матыў ажыццяўлення здзелак 
(куплі і продажу), матыў прадбачлівасці і 
спекулятыўны матыў. 

1. Матыў ажыццяўлення здзелак. Гэты матыў 
адпавядае погляду прыхільнікаў колькаснай тэорыі 
грошай. Людзі трымаюць наяўныя грошы і ўклады ў 
банках, каб проста рабіць свае штодзённыя справы 
— плаціць за газ, купляць бензін, гародніну і г. д. 
Аднак людзі атрымліваюць грошы раз у тыдзень ці ў 
месяц, а расходуюць іх кожны дзень (г. зн. 
атрыманне грошай і іх расходванне не супадаюць па 
часе) і таму павінны захоўваць частку свайго даходу 
ў грашах, а не ў менш ліквідных формах. У выніку 
структура захоўвання грошай становіцца такой, як на 
мал. 2.15, дзе пікі аб'ёму грашовых запасаў 
прыпадаюць на даты атрымання заработнай платы, а 
іх мінімальны аб'ём, як паказвае крывая графіка, 
дасягаецца праз месяц, калі грошы ўжо патрачаныя. 
Калі мінімальны аб'ём грашовых запасаў вышэйшы 
за нуль, то гэта будзе "запас свабодных грошай", якія 
трымаюцца на руках. 

Ніжэйшая зубчастая лінія адлюстроўвае 
сітуацыю, калі чалавек атрымлівае заработную плату 
кожны тыдзень. Мы бачым, што абарот 

грошай у такім выпадку хутчэйшы, але агульны 
аб'ём попыту па грошы меншы. Такім чынам, 
хуткасць абарачэння будзе вышэйшая. Такая форма 
атрымання заработнай платы — адна з прычынаў 
таго, чаму прыхільнікі колькаснай тэорыі лічылі, 
што хуткасць абарачэння грошай стабільная. 

Што вызначае аб'ём попыту на грошы, патрэбных 
для здзелак? Кейнс думаў, што гэты паказнік 
залежыць ад роўню грашовых даходаў. Сапраўды, як 
відаць з нашага абмеркавання матыву ажыццяўлення 
здзелак, гэта здараецца. Потым было даказана 
(тэорыяй рэгулявання таварных запасаў), што попыт 
на грошы для ажыццяўлення здзелак можа 
змяншацца таксама пры павышэнні працэнтнай 
стаўкі. 

2. Матыў прадбачлівасці. Людзі ашчаджаюць 
грошы на выпадак непрадбачаных абставінаў — 
паломка аўтамабіля, хвароба, вялікі рахунак на 
аплату электрычнасці і да т. п. Можна дапусціць, 
што чым вышэйшы ровень даходу, тым большы 
аб'ём запасаў на выпадак непрадбачаных абставінаў. 
Гэта можна растлумачыць тым, што забяспечаным 
людзям трэба больш такіх ашчаджанняў; калі, 
напрыклад, вы карыстаецеся некалькімі аўтамабілямі 
і ў вас вялікі дом, то непрадбачаныя расходы будуць 
большыя, а таму трэба больш грашовых запасаў. Але 
гэты матыў падобны па матыў ажыццяўлення 
здзелак, і таму вельмі часта іх змешваюць у адно 
цэлае. 

3. Спекулятыўны матыў (маецца па ўвазе матыў 
атрымання прыбытку). Падкрэсліваючы ролю гэтага 
матыву, Кейнс разыходзіўся ў поглядах з 
прыхільнікамі колькаснай тэорыі грошай. Яны не 
лічылі, што людзі могуць ашчаджаць грошы для 
сябе, а не для ажыццяўлення здзелак. Аднак Кейнс 
сцвярджаў, што людзі могуць спекуляваць сваімі 
ашчаджаннямі, як і іншымі актывамі. Спекулятыўны 
попыт на грошы — гэта такі попыт, калі грошы 
захоўваюцца дзеля атрымання даходу ці для таго, 
каб пазбегнуць магчымых стратаў у выніку змянення 
працэнтных ставак і цэнаў фінансавых актываў. 
Кейнс дэманстраваў гэта на прыкладах захоўвання 
грошай у наяўных грашах і ў аблігацыях з 
фіксаваным даходам. Каб зразумець ягоны аргумент, 
трэба ведаць, што цана аблігацыяў і працэнтная 
стаўка — адваротна прапарцыйныя велічыні. Уявіце, 
напрыклад, што аблігацыя з фіксаваным даходам 
прыносіць 5% прыбытку за год. Калі рынкавая 
працэнтная стаўка — 10%, цана гэтай аблігацыі 
будзе 50 фунтаў. Гэта таму, што працэнтная стаўка 
на аблігацыях павінна быць роўная той, якую 
ўкладнікі могуць атрымаць, інвеставаўшы свае 
грошы куды-небудзь яшчэ. Калі рынкавая 
працэнтная стаўка ўпадзе да 2 '/ %, цана той самай 
аблігацыі павялічыцца да 200 фунтаў. 

Кейнс зыходзіў з таго, што ўкладнікі маюць 
некаторае ўяўленне пра нармальную працэнтную 
стаўку.  Калі пабежная працэнтная 

стаўка ніжэйшая за нармальную працэнтную стаўку, 
то людзі спекулююць — трымаюць наяўныя грошы, 
чакаючы, што працэнтныя стаўкі павысяцца і, 
значыць, цана аблігацыяў упадзе. Адсюль вынікае, 
што чым ніжэйшыя будуць працэнтныя стаўкі, тым 
больш людзей будзе чакаць зніжэння цаны 
аблігацыяў і таму больш людзей будзе імкнуцца 
трымаць у сваім "партфелі актываў" наяўныя грошы, 
а не аблігацыі. Значыць, нізкія працэнтныя стаўкі 
спараджаюць высокі спекулятыўны попыт на грошы. 
Наадварот, калі працэнтная стаўка высокая, людзі 
купляюць аблігацыі, бо яны маюць нізкую цану і 
высокую даходнасць. Такія ўладальнікі аблігацыяў 
будуць таксама імкнуцца атрымаць даход, калі, як 
гэта чакалася, працэнтная стаўка ўпадзе, а цана 
аблігацыяў падымецца. Такім чынам, пры высокай 
працэнтнай стаўцы попыт на грошы нізкі. 

Сучасныя кейнсіянцы, напрыклад Тобін, схільныя 
лічыць рызыку больш характэрнай для многіх іншых 
актываў, а не для аблігацыяў. Наагул, яны мяркуюць, 
што захоўванне грошай — гэта страхаванне ад 
рызыкі, звязанай з укладаннем грошай у іншыя 
фінансавыя актывы. Калі працэнтная стаўка 
павышаецца, то кошт такой страхоўкі вырастае, г. зн. 
вырастае магчымы кошт ашчаджанняў. Гэтак 
павышэнне працэнтных ставак будзе выклікаць 
змяненні ў "партфелі актываў". Таму кейнсіянцы 
прыйшлі да высновы, што попыт па грошы 
знаходзіцца ў адваротнай залежнасці ад працэнтнай 
стаўкі. Сапраўды, кейнсіянцы разглядалі многія 
іншыя віды фінансавых актываў як блізкія 
субстытуты грошай. Як і попыт на ўсялякі тавар і яго 
субстытуты, попыт на грошы вельмі адчувальна 
рэагуе па змяненні цэнаў, г. зн. кейнсіянцы 
прызнаюць попыт па грошы эластычнай велічынёй у 
дачыненні да змяненняў працэнтнай стаўкі. 

З сказанага можна вывесці: 
Попыт на грошы станоўча стасуецца з даходам і 

адмоўна — з працэнтнай стаўкай. 
Такім чынам, мы змаглі пераканацца, што попыт 

на грошы даволі падобны да попыту па ўсялякі 
звычайны тавар; калі мы будзем вымяраць цану 
грашовых запасаў у людзей на вертыкальнай восі, то 
атрымаем крывую попыту, якая ідзе ўніз і 
зрушваецца направа, калі даход павялічваецца. 
Аднак трэба заўважыць, што ў кейнсаўскай тэорыі 
вялікую ролю адыгрываюць чаканні. Гэта значыць, 
што стасунак паміж попытам па грошы і 
найважнейшымі.зменнымі велічынямі, такімі, як 
даход і працэнтная стаўка, у які заўгодна час можа 
быць нясталы. Напрыклад, песімістычныя погляды 
па чаканыя цэны фінансавых актываў і 
прыбытковасць інвестыцыяў могуць выклікаць 
істотны рост попыту на грошы, які залежыць ад 
роўню даходаў і працэнтнай стаўкі. 

МАНЕТАРЫСЦКАЯ ТЭОРЫЯ 
ГРАШОВАГА ПОПЫТУ 

Як і сучасныя кейнсіянцы, манетарысты ўнеслі шэраг 
карэкціровак. у разуменне паняцця "грошы". Зноў 
індывіды, згодна з імі, маюць выбар сродкаў таго, як 
захаваць сваё багацце. Зноў гэтыя актывы маюць 
розную ліквіднасць, розныя перавагі і недахопы. Так, 
індывіды ўзважваюць кошт і даходнасць розных 
актываў і размяркоўваюць свае сродкі ў "партфелі 
актываў", каб атрымаць максімальную выгаду. Але 
манетарысцкая канцэпцыя "партфеля актываў" 
больш пашыраная, чым у кейнсіянцаў. Манетарысты 
цвердзяць, што ў гэты "партфель" улучаюцца не 
толькі фінансавыя актывы, але і матэрыяльныя 
тавары. Такім чынам, з павелічэннем грашовай масы, 
якое парушае раўнавагу ў матэрыяльных 
каштоўнасцях трымальнікаў тым, што робіць іх 
актывы "вельмі ліквіднымі", трымальнікі ўкладаюць 
больш сродкаў не ў фінансавыя актывы, а ў фізічныя 
інвестыцыйныя актывы і спажывецкія тавары 
доўгачасовага карыстання. Манетарысты, як гэта 
рабілі раней прыхільнікі колькаснай тэорыі, 
засяроджваюць сваю ўвагу на зручнасці грошай як 
сродку абмену. Насуперак Кейнсу яны 
аргументуюць, што трэба размяркоўваць "партфель 

актываў" на грошы і ўсе 
астатнія актывы. Таму 
яны не разглядаюць 
грошы і іншыя 
фінансавыя актывы як 
блізкія субстытуты. 
Манетарысты ж гавораць 
так: 
Грошы — гэта 

субстытут для ўсіх 
актываў, як для 
рэальных, так і для 
фінансавых, а не блізкі 
субстытут толькі для 
некаторых фінансавых 
актываў. 

Калі лічыць, што 
грошы не маюць блізкіх 
субстытутаў, то адрозна 
ад погляду Кейнса попыт 
па грошы будзе велічыня 
неэластычная ў 
дачыненні да працэнтнай 
стаўкі. Акрамя таго, 
паводле манетарыстаў, 

грашовы попыт не залежыць пі ад адной зменнай 
велічыні.  Такім  чынам, 

зноў жа адрозна ад кейнсаўскага погляду, попыт на 
грошы ўяўляецца як паказнік, што мае даволі 
стабільную і прадказальную залежнасці) ад сваіх 
дэтэрмінантаў. 

ГРАШОВАЯ ТРАНСМІСІЯ 

Трансмісія ў аўтамабілі перадае энергію рухавіка 
да колаў. Якім жа чынам рост грашовай прапановы 
ўплывае па рост сукупнага попыту? Мы ўжо 
закраналі гэтае пытанне ў дэбатах наконт 
партфельных рэарганізацыяў. Дэбаты паказалі, што 
погляды манетарыстаў і кейнсіяннаў на 
трансмісійныя механізмы і сілу ўзаемасувязі паміж 
яе зменнымі складнікамі адрозніваюцца. 

Аўтар гэтай кнігі не мае на мэце выявіць усе 
дэталі абодвух падыходаў, бо ў межах кожнай 
эканамічнай школы няма поўнага супадзення думак 
і, акрамя таго, ёсць эфект так званай "зваротнай 
сувязі". Таму аўтар спрабуе высветліць найбольш 
дыскусійныя пытанні. (Падрабязней пра гэта гл. у 
Modern Macroeconomics Паркіпа і Бэйда.) 

КЕЙНСАЎСКІ МЕХАНІЗМ 
ГРАШОВАЙ ТРАНСМІСІІ 

На мал. 2.17 у форме графіка паказаны стадыі 
трансмісійнага механізму адпаведна кейнсаўскай 
мадэлі. 

На графіку (а) мал. 2.17 мы бачым рост грашовай 
прапановы (МS1 да МS2). Пры раўнавагавым значэнні 
працэнтнай стаўкі (r1) — 

лішак грашовай прапановы. Банкі ў такім выпадку 
імкнуцца пашырыць аперацыі выдачы пазыкаў па 
заніжаных працэнтных стаўках. А людзі, якія маюць 
лішак ліквідных сродкаў у партфелях, імкнуцца 
набываць іншыя фінансавыя актывы, павышаючы 
цэны па гэтыя актывы, што знізіць стаўкі. Карацей 
кажучы, працэнтныя стаўкі знізяцца да 
раўнавагавага значэння r2. 

На графіку (б) малюнка мы бачым, што зніжэнне 
працэнтнай стаўкі павышае попыт на інвестыцыі, г. 
зн. ровень інвестыцыяў павысіцца да ∆І. На графіку 
(в) малюнка — ужо знаёмы 45-градусны графік. 
Павышэнне роўню інвестыцыяў спарадзіла рост 
даходу да ∆Y, г. з.н. павелічэнне грашовай 
прапановы прывяло ўрэшце да пашырэння сукупнага 
попыту. 

Адзначым некалькі найважнейшых момантаў 
гэтага трасмісійнага механізму: 

1) Сувязь паміж змяненнямі грашовай прапановы 
і сукупнага попыту ўскосная, бо яна ўплывае на іх 
праз аперацыі з працэнтнымі стаўкамі на фінансавых 
рынках. 

2) Кейнсіянцы лічаць, што попыт па грошы 
эластычны. Большая частка грашовай масы, якая 
павялічваецца, абсарбуецца, бо зніжэнне 
працэнтных ставак змушае людзей павялічваць 
"мёртвы" капітал. 

3) Зніжэнне працэнтных ставак неістотнае, таму 
гэта не мае вялікага ўплыву на інвеставанне, а 
значыць, і па сукупны попыт. Кейнсіянцы лічаць, 
што эластычнасць попыту на інвестыцыі нізкая. 

4) Як попыт па грошы, так і попыт на інвестыцыі 
вельмі няўстойлівыя і залежаць ад змяненняў у 
чаканнях. 

Кейнсіянцы мяркуюць, што сувязь паміж 
змяненнямі прапановы грошай і сукупнага попыту 
слабая і няўстойлівая. Таму яны аддаюць перавагу 
больш актыўнай маніпуляцыі дзяржаўнымі 
выдаткамі, а значыць, і сукупным попытам праз 
фіскальныя меры. 

ПОГЛЯДЫ КРАЙНІХ КЕЙНСІЯНЦАЎ 

Некаторыя так званыя "крайнія кейнсіянцы", 
напрыклад Кальдар, трымаюцца іншых пазіцыяў. 
Яны адмаўляюць усякую ролю грашовага абарачэння 
як вызначальнага фактару сукупнага попыту. 
Наадварот, яны сцвярджаюць, што грашовая маса 
вельмі пасіўная, каб павялічыць жаданне расходваць 
грошы, г.зн. прычынна-выніковая сувязь скіраваная 
ад аўтаномнага росту жадання пабываць тавары ці 
інвеставаць да пашырэння грашовай прапановы. 

Знакаміты прыклад Кальдара — рэзкае 
павелічэнне грашовай прапановы ў лістападзе і 
снежні. Ён кпіў з тых, хто прыпісваў грашам  
нейкую прычынную функцыю,   і  пытаўся,  ці не  
звязана 

павелічэнне колькасці грошай у абарачэнні з 
спажывецкімі расходамі напярэдадні Калядаў. 
Насампраўдзе дзяржаўныя фінансавыя ўстановы 
прадбачаць павелічэнне выдаткаў і пашыраюць 
грашовую прапанову так, каб у спажыўцоў і 
гандляроў было дастаткова наяўных грошай для 
ажыццяўлення здзелак. 

Тым не менш погляд Кальдара заслугоўвае ўвагі. 
Мы ўжо бачылі, што квазігрошы і амальгрошы 
могуць неяк выконваць функцыі грошай. Спробы з 
1976 г. кантраляваць грашовую прапанову ў 
фіксаваных мэтавых межах росту былі 
беспаспяховыя, і цяпер, як правіла, ад іх 
адмаўляюцца (гл. сшытак чацверты). Па-першае, 
банкі маюць доступ да рэзервовых сродкаў, якія не 
кантралююцца беспасярэдне цэнтральнымі банкамі, і 
абмежаванні дзейнасці гэтых банкаў абернуцца 
адмовай пасярэднікаў, адыходам ад бізнесу "слабых" 
банкаў, або рынкі еўравалюты будуць пазбаўленыя 
такіх абмежаванняў. Па-другое, традыцыйна 
цэнтральныя банкі назапашвалі грошы, каб 
забяспечыць патрэбы гандлю, выконваючы 
пераважна функцыі падтрымкі, а не кантролю. Гэты 
апошні аргумент тлумачыць, чаму многіх 
кейнсіянцаў класічныя доказы Фрыдмана і Шварц 
пра карэляцыю паміж намінальным даходам і 
грашовай прапановай не ўражвалі. 

Але сама прырода грошай робіць складаным 
кантроль за імі. Па сутнасці, грошы заснаваныя на 
даверы: напрыклад, мы прымаем банкаўскія дэпазіты 
як плацежны сродак, бо ўпэўненыя ў магчымасці 
размяняць іх на наяўныя грошы. Але гэтак жа і 
ўсялякі вэксаль павінны быць прыняты для аплаты. 
Выдача крэдыту часта адбываецца нефармальна 
паміж сталымі гандлёвымі партнёрамі. Дамовы пра 
выдачу пазыкаў могуць быць пашыраныя якой 
заўгодна буйной кампаніяй, калі ёсць выгадныя 
шанцы залучыць спажыўцоў. Насамрэч крайнія 
кейнсіянцы не лічаць, што эластычнасць 
субстытуцыі грошай іх замяняльнікамі зусім 
нязначная. 

Нават калі яны трымаюцца поглядаў, што 
пашырэнне грашовай прапановы слаба і 
непрадказальна ўплывае на сукупны попыт ці што 
грошы — вельмі пасіўная велічыня, якую немагчыма 
пракантраляваць, зразумела: "кейнсіянцы-
экстрэмісты" не разглядаюць манетарную палітыку 
як сродак кіравання попытам. 

МАНЕТАРЫСЦКІ МЕХАНІЗМ 
ГРАШОВАЙ ТРАНСМІСІІ 

На мал. 2.18 паказаны механізм трансмісіі 
адпаведна манетарысцкай мадэлі. Тут таксама варта 
адзначыць некалькі найважнейшых момантаў: 



 
1) Сувязі паміж прапановай грошай і сукупным 

попытам улучаюць не толькі ўскосныя эфекты, але і 
ўплыў праз эфект касавай наяўнасці, або так званыя 
наўпроставыя эфекты. Акрамя таго, зніжэнне 
працэнтных ставак на фінансавых рынках выклікае 
не толькі рост прыватных капіталаўкладанняў, але і 
жаданне спажыўцоў укладаць грошы ў тавары 
доўгачасовага карыстання. 

2) Попыт на грошы неэластычны. Рэзкае 
скарачэнне працэнтнай стаўкі можа адбыцца да таго, 
як лішак грашовых сродкаў абсарбуецца жаданнем 
людзей захоўваць грошы. (Насамрэч попыт на 
грошы ёсць вынік росту даходаў. Для спрашчэння 
гэты эфект зваротнай сувязі не бярэцца пад увагу.) 

3) Манетарысты лічаць, што зніжэнне працэнтных 
ставак з r1, да r2 істотнае, а эластычнасць 
інвестыцыяў — высокая. 

4) Манетарысты цвердзяць, што інвестыцыйны 
попыт, у прыватнасці попыт на грошы, мае 
параўнальна ўстойлівыя дачыненні да некалькіх 
асноўных эканамічных зменных велічыняў, такіх, як 
спажыванне. 

Карацей кажучы, на думку манетарыстаў, сувязь 
паміж змяненнямі грашовай прапановы і сукупнага 
попыту вельмі моцная і параўнальна стабільная. 
Адсюль вынікае, што фіскальная палітыка, якая не 
суправаджаецца змяненнямі прапановы грошай, не 
надта ўплывае на сукупны попыт. Гэта таму, што 
ўсякае павелічэнне сукупнага попыту 

будзе спараджаць попыт на грошы дзеля росту 
грашовай прапановы. Дзякуючы неэластычнасці 
попыту на грошы гэта рэзка падвысіць працэнтныя 
стаўкі. Людзі і фірмы паспрабуюць павялічыць свае 
ашчаджанні і скараціць расходы. У іншым выпадку 
павышаны попыт, што стымулюецца фіскальнай 
палітыкай, будзе кампенсаваны скарачэннем 
спажывання і інвеставання. Такім чынам, 
манетарысты думаюць, што вынікам павелічэння 
дзяржаўных выдаткаў будзе не рост сукупнага 
попыту, а "выцясненне" прыватнага сектара. 

Адрозна ад заўзятых прыхільнікаў колькаснай 
тэорыі грошай манетарысты не лічаць велічыню V 
нязменнай. У процілеглым выпадку дапушчэнне, 
што грашовая маса можа ўстанаўлівацца звонку 
дзяржаўнымі фінансавымі органамі, прывяло б да 
таго, што сукупны попыт у эканоміцы кантраляваўся 
б надзвычай дакладна. Наадварот, манетарысты 
лічаць, што лагі і сіла сувязяў у механізмах 
трансмісіі ў кароткачасовы перыяд нетрывалыя. А 
значыць, палітыка, скіраваная на "настройку" 
эканомікі, будзе мець на практыцы 
дэстабілізавальны эфект (гл. таксама раздзел 17). 

У процілегласць прыхільнікам колькаснай тэорыі 
пра сталае значэнне V манетарысты цвердзяць, што 
ёсць дастаткова ўстойлівы попыт на грошы і V можа 
вагацца ў працэсе рэгулявання, але будзе імкнуцца 
дасягнуць пэўнага роўню ў новым стане раўнавагі. 

Такім чынам, нягледзячы на значныя ваганні ў 
кароткачасовы перыяд, хуткасць абарачэння грошай 
будзе мяняцца вельмі павольна ў доўгачасовы 
перыяд. З гэтага манетарысты робяць выснову, што 
замест актыўнай (або "дыскрэцыйнай") 
стабілізацыйнай палітыкі ўсім урадам варта 
ўстанавіць "жорстка фіксаваны" недыскрэцыйны 
рэжым грашовай экспансіі. У ідэальным варыянце 
рост грашовай прапановы павінны аднавядаць 
нармальнаму тэмпу эканамічнага росту; у выніку 
празмерная грашовая маса паглыне рост 
прадукцыйнасці і не спародзіць інфляцыі. 

Дэбаты наконт механізму грашовай трансмісіі 
працягваліся з частковымі паразамі для абодвух 
бакоў. 3 гледзішча ўплыву фіскальнай ці манетарнай 
палітыкі на сукупны попыт вельмі складана 
падзяліць эканамістаў на кейнсіянцаў і 
манетарыстаў. І цяпер яшчэ доўжацца дэбаты паміж 
манетарыстамі, паводле якіх ровень аб'ёму 
вытворчасці ў эканоміцы самарэгулёўны і адпавядае 
такому роўню, калі няма вымушанага беспрацоўя, і 
кейнсіянцамі, паводле якіх ровень сукупнага попыту 
павінны рэгулявацца ўрадам, каб забяспечыць 
поўную занятасць. Падрабязней мы разгледзім гэта 
далей. 

ВЫЗНАЧЭННЕ СУКУПНАГА 
РЭАЛЬНАГА ДАХОДУ 

ПРЫРОДА ДЭБАТАЎ 

Калі б розніца ў пазіцыях кейнсіянцаў і 
манетарыстаў выяўлялася толькі ў тым, што першыя 
былі б прыхільнікамі фіскальнай палітыкі дзеля 
выраўноўвання ваганняў сукупнага попыту, а другія 
— манетарнай палітыкі, то дэбаты паміж імі мелі б 
чыста тэхнічны характар. Аднак у цэнтры дэбатаў 
паміж імі — адрозненне ў палітычных поглядах на 
сутнасць капіталістычнай эканомікі і ролі ў ёй урада. 

Калі карыстацца медыцынскай тэрміналогіяй, 
кейнсіянцы (акрамя радыкальных неакейнсіянцаў; 
гл. раздзел 20) прызнаюць рынкавую 
капіталістычную эканоміку арганізмам, які ў 
здаровым стане працуе вельмі добра, але час ад часу 
паддаецца хранічным хваробам. Гэтыя хваробы ўсё 
ж лёгка вылечваюцца, калі ўрад ужывае належныя 
лекі. 

Манетарысты/неакласікі асабліва ўхваляюць 
механізмы свабоднага рынку, але яны, насуперак 
кейнсіянцам, лічаць, што арганізм пакутуе ад 
зніжэння ахоўных функцыяў. Час ад часу капіталізм 
можа схапіць прастуду, але яна лёгка вылечваецца 
дзякуючы самаахоўным сілам арганізма. Адзінае, 
што можа перашкодзіць выздараўленню арганізма, 
гэта прадпісанні кейнсаўскіх лекараў. (Напрыклад, 
калі імкнуцца захаваць традыцыйныя галіны 
прамысловасці, што церпяць страты, замест таго каб 
дазволіць свабодным рынкавым сілам замяніць іх на 
перадавыя.) Як мы пераканаліся, кейнсіянцы 
мяркуюць, што ваганні сукупнага попыту, калі яны 
нечаканыя, дэстабілізуюць эканоміку. Манетарысты 
ж мяркуюць, што калі стрымліваць змяненні 
грашовай масы, ваганні сукупнага попыту. будуць 
нязначныя. Але вось найважнейшая заўвага 
манетарысцкай канцэпцыі: рэальныя зменныя 
велічыні, такія, як аб'ём вытворчасці, 
прадукцыйнасць і занятасць, вельмі гнуткія ў 
дачыненні да ваганняў сукупнага попыту. 

Хоць прадстаўнікі абедзвюх эканамічных школаў 
сцвярджаюць, што рост сукупнага попыту вядзе да 
павелічэння даходу, кейнсіянцы маюць на ўвазе рост 
рэальнага даходу (аб'ём вытворчасці), а 
манетарысты — намінальнага даходу (г. зн. рост 
змяненняў аб'ёму вытворчасці). На думку 
кейнсіянцаў, з ростам сукупнага попыту павялічацца 
аб'ём вытворчасці і занятасць. На думку 
манетарыстаў, наадварот, эканоміка ў той ці іншай 
меры знаходзіцца ў стане раўнавагі, калі няма 
вымушанага беспрацоўя; ровень занятасці, а 
значыць, і аб'ём вытворчасці амаль што незалежна 
адзін ад аднаго вызначаюцца сукупным попытам. 
Значыць, у манетарысцкім аналізе рост  

сукупнага попыту не суправаджаецца ростам 
прапановы, бо тыя, хто меў жаданне працаваць, ужо 
занялі рабочыя месцы. 3 гэтага вынікае, што рост 
сукупнага попыту будзе мець вынікам толькі 
інфляцыю. 

Кейнсіянцы лічаць, што сукупны аб'ём 
вытворчасці, а значыць, і занятасць вызначаюцца 
попытам; манетарысты лічаць, што гэтыя "рэальныя" 
сукупныя велічыні вызначаюцца прапановай. 

СУКУПНАЯ ПРАПАНОВА 

Сцверджанне, што рэальныя зменныя велічыні 
вызначаюцца прапановай, лёгка зразумее кожны, хто 
знаёмы з мікраэканамічным аналізам, пададзеным у 
кнізе. Манетарысты думаюць, што сукупны аб'ём 
вытворчасці і занятасць вызначаюцца такімі ж 
рыначнымі сіламі, якія дзейнічаюць на 
індывідуальных канкурэнтных рынках. 
Насампраўдзе ў гэтым неакласічным аналізе няма 
відавочнай розніцы паміж мікра і макраэканомікай. 
Калі кейнсіянцы абвінавачваюць у сафістыцы тых, 
хто карыстаецца мікраэканамічным аналізам у 
макраэканоміцы ("ілжывасць кампазіцыі", гл. 
таксама пра парадокс ашчаднасці ў раздзеле 3), то 
манетарысты прызнаюць сукупныя зменныя 
велічыні за суму многіх мільёнаў індывідуальных 
"мікра"захадаў. У прыватнасці, яны зняпраўджваюць 
кейнсаўскую думку, што "ірацыянальная" хваля 
песімізму — дастатковая падстава для прадказання 
рэцэсіі. 

Каб зразумець, як ровень занятасці, а таму, і 
аб'ёму вытворчасці вызначаюцца ў манетарысцкай 
канцэпцыі, трэба звярнуцца да неакласічнай "тэорыі 
гранічнага размеркавання даходаў" (раздзел 20 
часткі 1 кнігі). У гэтым раздзеле мы разглядалі, як 
фірма ў канкурэнтнай барацьбе на рынках прадукцыі 
і фактараў вытворчасці максімізуе свае прыбыткі, 
калі: 

заработная плата = гранічнаму прадукту ў 
грашовай форме. 

Зазначым, што абедзве часткі гэтага раўнання 
выражаныя ў грашах, г. зн. намінальная заработная 
плата і гранічны прадукт у фізічных адзінках 
памножаныя на намінальны кошт: 

W=МРРхР 
Манетарысты падкрэсліваюць, што рэальныя 

адзінкі вызначаюцца рэальнымі катэгорыямі. 
Згаданае раўнанне можна падаць у рэальных 
велічынях дзяленнем на намінальны кошт: 

W/Р=МРР 
W/Р — рэальная заработная плата, г.зн. рэальная 
пакупная здольнасць  грашовага  заробку  работніка.   
Але тут  паўстае  праблема 



 
сукупнасці, бо Р — цана нейкага пэўнага прадукту, 
тады як работнік будзе траціць заработную плату на 
шмат якія прадукты. Такім чынам, каб вызначыць 
пакупную здольнасць заработнай платы (у грашовай 
форме), трэба падзяліць яе на які-небудзь складаны 
індэкс роўню цэнаў (гл. раздзел 6, вызначэнне ІРЦ). 
Значна прасцей "зняць вуаль з грошай, каб агаліць 
рэальныя механізмы эканомікі", калі мы дапусцім, 
што ёсць толькі адзін прадукт, які назавем 
"прадукцыя". Работнікі атрымліваюць заробак у 
прадукцыі, а фірмы наймаюць іх, каб вырабляць 
прадукцыю. Калі грашовы заробак падзяліць на кошт 
прадукцыі, атрымаецца рэальны заробак, выражаны 
ў адзінках прадукцыі. Гранічны фізічны прадукт 
заўсёды вымяраецца ў рэальных велічынях, г. зн. 
адзінках прадукцыі. 

Цяпер мы высветлім раўнавагу фірмы ў рэальных 
велічынях. На мал. 2.19. адлюстраваная раўнавага 
канкурэнтаздольнай фірмы ў грашовай форме 
(графік а) і ў рэальным выражэнні (графік 6). На 
(а) работадавец наймае работнікаў да роўню LE, бо 
кожны з іх дадае больш грошай да прыбытку 
(МРРхР), чым да выдаткаў (W). На (б) — такі самы 
ровень занятасці, бо кожны работнік пры роўні LE 
дадае больш да гранічнага прадукту, выражанага ў 
грашовай форме (МРР), чым ён атрымлівае (W/P). 

Лічбавы прыклад паказвае эквівалентнасць часткі 
(а) і (б) на мал. 2.19. Нагадаем: у кароткачасовы 
перыяд МРР залежыць толькі ад колькасці найманых 
фірмай работнікаў; калі занятасць павялічыцца, МРР 
зменшыцца згодна з законам спадальнай 
прыбытковасці. 

Дапусцім, што ў 

пункце LE МРР=5 
адзінкам прадукцыі. 
Калі W=£10, а Р=£2, то 
ў пункце LE мы маем: 
W=МРРхР=5х£2=£ 10 
або 
W/Р=МРР =5 адзінак 
прадукцыі. 

Такім чынам, 
раўнавагу максімізацыі 
прыбытку можна 
выразіць як у 
рэальных, так і ў 
грашовых катэгорыях. 
Манетарысты 
распаўсюджваюць гэты мікраэканамічны аналіз 
раўнавагі на ўсю эканоміку. Яны выкарыстоўваюць 
тэрмін функцыя сукупнай вытворчасці. Мяркуецца, 
што ў эканоміцы заўсёды ёсць сталы аб'ём капіталу. 
3 павелічэннем агульнай занятасці паказнік МРР 
рабочай сілы змяншаецца згодна з законам 
спадальнай прыбытковасці. 

Трэба зазначыць, што ідэя аб'ёму капіталу і 
функцыі сукупнай вытворчасці высвятляе новыя 
праблемы, што падаюцца лагічнымі, але выклікаюць 
сумнеў у паслядоўнасці неакласічнай тэорыі. Але як 
і пры разглядзе іншых эканамічных школаў, мы не 
будзем звяртаць увагі на гэтыя праблемы, каб 
спрасціць вывучэнне пазіцыі 
манетарысцкай/неакласічнай школы. 

Крывая попыту на рабочую сілу МРР ідзе ўніз 
згодна з законам спадальнай прыбытковасці. Крывая 
прапановы працы ідзе ўверх, і паказвае, што больш 
высокі заробак стымулюе павелічэнне колькасці 
рабочай сілы. Насамрэч тэорыя не заўсёды адпавядае 
гэтаму, нават калі крывая прапановы працы 
вертыкальная ці ледзь прагнутая. На графіку ўсе 
паказнікі выражаны ў рэальных велічынях, г. зн. 
МРР вымяраецца адзінкамі прадукцыі, а прапанова 
працы — рэальнай заработпай платай. .Раўнавага на 
рынку рабочай сілы будзе ў пазіцыі LE, калі рэальная 
заработная плата (W/Р)Е роўная МРР. 

На мал. 2.20 мы бачым, што калі намінальныя 
цэны W і Р павялічваюцца прапарцыйна, то рэальны 
заробак, а значыць, і раўнавага не мяняюцца, інакш 
кажучы, W/Р=2хW/2хР=ЗхW/3хР і г. д. 3 гэтага 
вынікае, што, нягледзячы на павелічэнне грашовага 
заробку, прапанова працы не павялічваецца, бо 
рэальная заработная плата не мяняецца; работнікі не 
маюць "грашовай ілюзіі". Заўважым, што на роўні LE 
попыт на працу роўны прапанове працы, г. зн. 

кожны хто жадае працаваць пры нязменнай стаўцы 
заработнай платы, мае магчымасць знайсці працу і 
вымушанага беспрацоўя няма. Зазначым таксама, што 
эканамічная сістэма складаецца з многіх рынкаў 
рабочай сілы, на кожным з якіх — свой ровень 
рэальных заробкаў. Калі гранічная пакупніцкая 
здольнасць работнікаў вельмі малая, яны будуць 
шукаць працу толькі ў тым выпадку, калі згодныя 
атрымліваць вельмі нізкія рэальныя заробкі, і ніводны 
работадавец не заплоціць найманаму работніку больш, 
чым каштуе яго рэальны ўклад у агульны аб'ём 
вытворчасці. 

СПАД ЦІ НАТУРАЛЬНАЯ НОРМА 
БЕСПРАЦОЎЯ? 

НЕАКЛАСІЧНАЯ ТЭОРЫЯ: НАТУРАЛЬНЫ 
РОВЕНЬ ЗАНЯТАСЦІI АБ'ЁМ ВЫТВОРЧАСЦІ 

Цяпер мы больш разумеем, што маюць на ўвазе 
манетарысты, калі гавораць, што "рэальныя прадметы 
вызначаюцца рэальнымі катэгорыямі". Як мы бачылі на 
мал. 2.20, функцыі попыту і прапановы, што 
вызначаюць ровень занятасці, выражаны ў рэальных, а 
не грашовых велічынях. Функцыя попыту 
адлюстроўвае прадукцыйнасць рабочай сілы разам з 
наяўным запасам капіталу. Прапанова рабочай сілы 
паказвае "прыроду чалавека", г. зн. колькасць працы, 
якую людзі гатовы прапанаваць за пэўную рэальную 
заработную плату. Значыць, адпаведна кейнсаўскай 
тэорыі, за ровень занятасці ўрад не нясе адказнасці; 
манетарызм таксама не кажа, што павышэнне роўню 
занятасці ўваходзіць у абавязкі ўрада. Урад не можа 
адным махам чарадзейнай палачкі змусіць людзей 
працаваць больш за тую самую рэальную заработную 
плату. Для ўрада таксама не мае ніякага сэнсу прымаць 
законы, якія б устанаўлівалі МРР рабочай сілы (разам з 
наяўным запасам капіталу) вышэйшую за рэальную. 
Ідэя манетарыстаў/неакласікаў, што "ўрад павінны 
нешта рабіць з беспрацоўем", нагадвае патрабаванні да 
ўрада кантраляваць з'явы прыроды, напрыклад 
колькасць ападкаў. Выкарыстанне манетарыстамі 
тэрміна "натуральны" выяўляе іх палітычныя пазіцыі. 

Манетарысты выкарыстоўваюць тэрмін 
"натуральны ровень занятасці" для высновы: дзеянне 
рынкавых сілаў, калі яму не перашкаджаюць урадавыя 
ці заканадаўчыя ўстановы, хутка створыць раўнавагу, 
калі кожны будзе намагацца выратавацца, парушаючы 
правы іншых. 

Гэтая раўнавага дасягаецца дзякуючы дамове паміж 
работадаўцамі і найманымі работнікамі, якую яны 
добраахвотна афармляюць, каб мець узаемную выгаду. 

Напрыклад, на мал. 2.20 паказана: пры роўнях 
занятасці, ніжэйшых за LE, работнік згодны працаваць 
за рэальную заработную плату 

меншую, чым яго МРР, калі ягоная праца адпавядае 
асноўнаму капіталу работадаўца. Такім чынам, у 
рэальных велічынях работадавец можа заплаціць 
работніку за меншую колькасць прадукцыі, чым той 
дадае да агульнага яе аб'ёму. Але ўзапраўды і 
работадавец, і найманы работнік маюць выйгрыш, 
калі раўнавага заработнай платы, што плаціць 
работадавец, каб паняць работнікаў, складае (W/Р)E. 
Велічыня (W/Р)E вышэйшая за рэальны ровень 
заработнай платы, які неабходны работніку як 
кампенсацыя за адсутнасць адпачынку, — значыць, 
работнік у выйгрышы. Але (W/Р)E адначасна ніжэй 
за колькасць прадукцыі, якую работнік дадае да 
агульнага яе аб'ёму, — значыць, работадавец 
атрымлівае "лішак прадукцыі", або, у манетарысцкіх 
тэрмінах, — прыбытак, наймаючы работніка. 

Так будзе да таго моманту, пакуль ровень 
занятасці не дасягне пазіцыі LЕ. Пасля ж дасягнення 
гэтай пазіцыі МРР рабочай сілы меншы за рэальны 
заробак, які неабходны работніку каб кампенсаваць 
адсутнасць адпачынку, а значыць, не існуе рэальнай 
магчымасці для ўзаемавыгаднай дамовы. Такім 
чынам, LЕ адлюстроўвае "натуральны ровень" 
занятасці. 3 гэтага вынікае, што пры ўсялякім запасе 
капіталу ровень занятасці LЕ павінны адлюстроўваць 
пэўны ровень аб'ёму прадукцыі (гэта — канцэпцыя 
кароткачасовай вытворчай функцыі, калі аб'ём 
прадукцыі можа вырасці як вынік павелічэння 
колькасці рабочай сілы). I мы можам сцвярджаць: 

Манетарысты лічаць, што ў кароткачасовы 
перыяд раўнавага на рынку рабочай сілы 
абумоўлівае ровень аб’ёму вытворчасці ці сукупную 
прапанову. 

Ровень аб'ёму вытворчасці, які вызначаецца 
натуральным роўнем занятасці, мае назоў 
«натуральны ровень аб'ёму вытворчасці». Ён будзе 
павышацца разам з павелічэннем запасу капіталу. 

Натуральны ровень занятасці — вынік 
узаемавыгадных дамоваў, таму ён будзе няспынна 
самасцвярджацца, калі з'явяцца чыннікі парушэння 
сітуацыі. Напрыклад, калі рэальная заработная плата 
вышэй за (W/Р)E, то будзе празмерная прапанова 
рабочай сілы. Увесь час, калі рэальны заробак 
перавышае (W/Р)E, колькасць людзей, якія шукаюць 
працу, будзе большая за тую, што патрэбна 
работадаўцам. Але такое вымушанае беспрацоўе 
будзе часовае. Манетарысты аспрэчваюць 
меркаванне, што лішак прапановы рабочай сілы 
будзе ціснуць на цану. У такім выпадку 
беспрацоўныя будуць канкураваць з занятымі 
работнікамі, і гэта спародзіць зніжэнне заробкаў. 
Вымушанае беспрацоўе знікае, калі рэальная 
заработная плата зніжаецца да роўню (W/Р)E і 
прапанова рабочай сілы зноў адпавядае попыту на 
яе. Таксама і рэальная заработная плата, ніжэйшая за 
(W/Р)E, спародзіць празмерны попыт на рабочую 
сілу, а значыць, і павелічэнне рэальнага заробку да 
(W/Р)E. 

НЕЙТРАЛЬНАСЦЬ ГРОШАЙ 
Цяпер мы можам паказаць класічную дыхатамію 

ў форме графіка. На мал. 2.21 ніжняя частка графіка 
адлюстроўвае раўнавагу па рынку рабочай сілы, дзе 
LN — натуральны ровень занятасці. 

Падваенне прапановы грошай абумоўлівае рост 
заработнай платы ў грашовай форме і роўню цэнаў у 
два разы, але раўнавага рэальнага даходу не 
мяняецца. 

Пачатковая намінальная заработная плата 
пазначана сімвалам W1, а пачатковы ровень цэнаў — 
Р1. Такім чынам, рэальная заработная плата, якая 
ўраўнаважвае рынак рабочай сілы, — W1/P1. Верхняя 
частка мал. 2.21 адлюстроўвае раўнавагу на 
таварным рынку. Хоць сукупны аб'ём прадукцыі 
вызначаецца дачыненнямі попыту і прапановы на 
індывідуальных рынках, стрэлка па схеме наказвае, 
што ровень сукупнага аб'ёму прадукцыі вызначаецца 
раўнавагай на рынку рабочай сілы. 
АD1 — пачатковы ровень сукупнага попыту на 

таварным рынку. Згодна з манетарысцкай тэорыяй 
грашовай трансмісіі, АD1 адпавядае пэўнай 

прапанове грошай, г. зн. 
М1 Згодна з той жа 
манетарысцкай тэорыяй, 
крывая сукупнага 
попыту ідзе ўніз, бо 
меншыя роўні 
намінальных цэнаў 
азначаюць большую 
рэальную прапанову 
грошай. Мы ўбачым, 
што намінальная 
грашовая прапанова М1 
стварае раўнавагавы 
намінальны ровень 
цэнаў па рынку тавараў 
Р1 Значыць, пачатковая 
рэальная прапанова 
грошай — М1/Р1 
Намінальную грашовую 
прапанову вызначаюць 
фінансавыя ўстановы, і 
попыт па грошы 
стабільны, таму ніякіх 
змяненняў эканамічнай 
раўнавагі не адбудзецца, 
пакуль не зменяцца 
рэальныя рэчы 
(напрыклад, змяненні 
асноўнага капіталу 
павялічаць МРР або 
зменіцца стаўленне 
людзей да працы). 

 
Колькасць рабочай сілы 

Мал. 2.21. Класічная дыхатамія і 
нейтральнасць грошай Падваенне 
прапановы грошай абумоўлівае рост 
заработнай платы і роўню цэнаў у 
два разы, але раўнавага рэальнага 

даходу не мяняецца 

Дапусцім, што ўрад удвая павялічвае грашовую 
масу, каб павялічыць занятасць і аб'ём вытворчасці 
прадукцыі. На першапачатковым цэнавым роўні Р1, 
рэальная прапанова грошай таксама падвоіцца. У 
выніку, як паказана на мал. 2.21, крывая сукупнага 
попыту зрушыцца з АD1 да АD2. Гэта спародзіць 
празмерны попыт, а ён, у сваю чаргу, — рост цэнаў. 
Калі намінальныя заробкі застануцца на роўні IV,, 
рост цэнаў на тавары зменшыць рэальны заробак. 
Але гэтага не будзе, бо попыт і прапанова на рынку 
рабочай сілы знаходзяцца ў рэальных умовах. 
Пакуль жаданне людзей працаваць за ўсякую 
рэальную заработную плату застаецца нязменным, 
гэтак сама, як і запасы капіталу і тэхналогіі, што 
ўплываюць на МРР рабочай сілы, раўнавага на 
рынку рабочай сілы будзе захоўвацца на роўні LN. 
Зніжэнне рэальных заробкаў абумовіць празмерны 
попыт па рабочую сілу, а ён — павелічэнне 
намінальных заробкаў, каб кампенсаваць рост цэнаў 
на прадукты. Таму, нягледзячы на павелічэнне 
намінальнага заробку, рэальны заробак не зменіцца. 

3 той прычыны, што рост сукупнага попыту па 
рынку тавараў не ўплывае на раўнавагу на рынку 
рабочай сілы, колькасць гадзінаў працы і аб'ём 
прадукцыі не зменяцца. Сукупная прапанова будзе, 
як і раней, знаходзіцца па роўні QN, нягледзячы на 
рост сукупнага попыту. Як у такім выпадку 
аднаўляецца раўнавага на рынку тавараў? 

Справа ў тым, што калі памінальныя цэны 
вырастаюць, рэальная прапанова грошай (г. зн. іх 
пакупная здольнасць) зніжаецца. Дзякуючы 
механізму грашовай трансмісіі, гэта ўплывае на 
сукупны попыт на тавары, пакуль ён не зраўняецца з 
сукупнай прапановай QN. 

Нават калі намінальныя цэны падвоіліся, рэальная 
прапанова грошай не змянілася: 
 
М1        2хМ1        М2 

------=---------=-------- 
P1    2xP1 P2 

Гэтак жа, калі таварныя цэны і намінальныя 
заробкі падвоіліся, рэальныя заробкі не мяняюцца. І 
калі намінальныя цэны падвоіліся, рэальныя рэчы не 
мяняюцца; падвоіўся толькі ровень намінальных 
цэнаў. Карацей, спробы павялічыць занятасць і аб'ём 
вытворчасці шляхам павелічэння сукупнага попыту 
абернуцца інфляцыяй. Аналіз на аснове дапушчэння, 
што грашовая прапанова зноў скароціцца да М1, 
паслужыць абгрунтаваннем класічнай дыхатаміі. 

Класічная дыхатамія сцвярджае: рэальныя і 
манетарныя катэгорыі адасобленыя; грошы 
адыгрываюць "нейтральную" ролю ў эканоміцы, г. 
зн. павелічэнне грашовай масы выклікае толькі 
прапарцыйны рост цэнаў, але не ўплывае на 
рэальныя рэчы. 

КЕЙНСАЎСКАЯ РЭЦЭСІЯ 
ЦІ НАТУРАЛЬНЫ РОВЕНЬ 
БЕСПРАЦОЎЯ? 

Паводле манетарысцкай тэорыі вымушанае 
беспрацоўе можа існаваць толькі на працягу часу, які 
неабходны, каб рынак рабочай сілы ўраўнаважыўся. 
А з улікам таго, што манетарызм грунтуецца на 
дапушчэнні моцных канкурэнтных фактараў, гэта 
будзе не так ужо доўга. Дарэчы, менавіта хуткасць 
такога прыстасавання — тое, што адрознівае 
погляды многіх з кейнсіянцаў (часта іх называюць 
неакейнсіянцамі) ад поглядаў манетарыстаў. 

Неакейнсіянцы 
лічаць, што прычынай 
сталага беспрацоўя 
можа быць занадта 
высокі ровень 
заработнай платы. Калі б 
гэта было так, то 
колькасць людзей, якія 
шукаюць працу, 
перавышала б колькасць 
прапанаваных рабочых 
месцаў. У выніку 
ўзнікла б вымушанае 
беспрацоўе. Адрозна ад 

манетарыстаў 
неакейнсіянцы 

мяркуюць, што 
заработная плата 
замацоўваецца на нізкім 
роўні з інстытуцыйных 
прычынаў. Напрыклад, 
работнікі супрацьстаяць 
скарачэнню грашовай 
заработнай платы, каб 
не страціць павагі 
іншых работнікаў 
(адбываецца "эрозія 
розніцы ў заробках", як 
гэта называюць лідэры 

прафаб'яднанняў). 
Аднак скарачэнне 
рэальнай заработнай 
платы праз інфляцыю 
цэнаў на прадукты 
дапушчальнае, бо ўсе 
работнікі адчуваюць 
гэта ў аднолькавай 
меры. Неакейнсіянцы 
рэкамендуюць, каб 
неабходнае зніжэнне 
рэальнай заработнай 
платы паскаралася 
павелічэннем 
сукупнага попыту ў 

 

Колькасць рабочай сілы 

 Мал. 2.22. Кейнсаўская рэцэсія: 
нястача попыту 
Верхняя частка графіка паказвае, што 
з прычыны нястачы попыту 
раўнавагавы ровень нацыянальнага 
даходу (Y ) ніжэйшы за раўнавагавы 
ровень поўнай занятасці (Yf). Гэта 
выклікае напружанасць на рынку 
рабочай сілы, што адлюстравана 
на ніжняй частцы графіка. Пры роўні 
заработнай платы (W/P) колькасць 
незанятых работнікаў застаецца WX 

эканоміцы, пакуль не будзе дасягнутая поўная 
занятасць. Манетарысты не пагаджаюцца з такой 
ацэнкай сітуацыі, бо яна нагадвае "грашовую 
ілюзію" і таму "ірацыянальная". 

Некаторыя "крайнія" кейнсіянцы ўпэўненыя, што 
рэгуляванне цэнаў адыгрывае вельмі нязначную 
ролю ў агульным функцыянаванні эканомікі. Яны 
падкрэсліваюць, што ўмоўнае дапушчэнне 
дасканалай канкурэнцыі цяжка ўзгадніць з шырока 
распаўсюджанай манапалістычнай і 
алігапалістычнай уладай як фірмаў, так і 
прафаб'яднанняў. Яны сцвярджаюць, што ў такіх 
умовах аб'ём вытворчасці, а не цэны, 
прыстасоўваецца да змяненняў сукупнага попыту. 
Напрыклад, калі попыт змяншаецца, фірмы 
скарачаюць аб'ёмы вытворчасці і колькасць рабочых, 
а не зніжаюць цэны ці заработную плату. У выніку, 
хоць ровень намінальных цэнаў і рэальных заробкаў 
адпавядае поўнай занятасці, эканоміка "вязне" ў 
рэцэсіі. 

На мал. 2.22 паказана кейнсаўская рэцэсія, 
абумоўленая нястачай попыту, а не завышанымі 
цэнамі. Верхні графік адлюстроўвае раўнавагу 
сукупнага попыту ў эканоміцы. На ніжнім графіку 
гэты ровень попыту недастатковы, каб прадаць увесь 
аб'ём прадукцыі, які будзе створаны пры поўнай 
занятасці. Стрэлка, скіраваная ўніз ад VЕ, азначае, 
што гэты ровень сукупнага попыту адпаведны 
празмернай колькасці работнікаў на рынку працы. 
Намінальны попыт на рабочую сілу зноў — МРР 
працы. Гэта наказвае, колькі работнікаў выгадна 
напяць, калі б была магчымасць прадаць увесь аб'ём 
створанай імі прадукцыі. Мы бачым, што пры 
рэальнай заработнай плаце (W/Р)E ровень занятасці 
быў бы дасягнуты, калі б у эканоміцы існаваў 
дастатковы попыт. Але наймаць усю колькасць 
рабочай сілы незалежна ад роўню рэальнай 
заработнай платы нявыгадна, калі прадукцыя не 
можа быць прададзеная. Такім чынам, рэальны 
попыт па рабочую сілу стрымліваецца роўнем 
попыту па прадукцыю. Значыць, колькасць 
работнікаў WX застаецца незанятай, нават калі яны 
жадаюць працаваць пры ўсталяванай стаўцы 
заработнай платы, і выгадна паймаць іх за гэтую 
заработную плату, калі прадукцыя, якую яны 
стварылі, будзе прададзеная. 

Трэба памятаць, што скарачэнне заробкаў не 
зменшыць беспрацоўя. Фірмам нявыгадна паймаць 
больш работнікаў, пакуль попыт на прадукцыю не 
пашырыцца, што зрушыць лінію LN улева. Такім 
чынам, рэцэсія, калі яна ёсць, не знікае сама па сабе. 
Больш таго, кейнсаўскія тэарэтыкі сцвярджаюць, 
што для павелічэння сукупнага попыту неабходна 
дзяржаўнае ўмяшанне. 

Кейнсіянцы, як выяўляецца, тлумачаць сталае 
беспрацоўе вельмі высокім роўнем заработнай 
платы ці агульнай нястачай попыту ў эканоміцы. 
Да гэтага тлумачэння яны дадаюць фрыкцыйнае  

беспрацоўе, якое вынікае з неадпаведнасці рабочай сілы 
і рабочых месцаў у сэнсе размяшчэння ці прафесійнай 
кваліфікацыі (гл таксама раздзел 16). 

ДОБРААХВОТНАЕ I ВЫМУШАНАЕ 
БЕСПРАЦОЎЕ 

Якое тлумачэнне далі манетарысты высокаму 
роўню беспрацоўя, характэрнаму для 1980-х гадоў? 
Як мы пераканаліся, даць такое тлумачэнне з 
гледзішча вымушанага беспрацоўя вельмі складана. 
Некаторыя эканамісты манетарысцкага кірунку 
падкрэслівалі ролю прафаб'яднанняў, дзеянні якіх 
заміналі рэгуляваць ровень рэальных заробкаў і 
зніжалі прадукцыйнасць працы. Але самыя 
паслядоўныя з іх не падтрымалі думкі, быццам 
прафаб'яднанні здольныя так падпарадкаваць 
рынкавыя сілы, што гэта значна павялічыць 
беспрацоўе. Тым самым манетарысты праводзяць 
мяжу паміж вымушаным і добраахвотным 
беспрацоўем. Карацей кажучы, яны лічаць, што 
сталае беспрацоўе павінна быць добраахвотнае. 
Вядучыя тэарэтыкі манетарызму Мінфард і Піл 
пісалі пра гэта: 

"Па нашу думку, функцыянаванне эканомікі 
наагул адлюстроўвае магчымасць выбару ў людзей, 
пры гэтым яна ставіць іх у рамкі законаў ці іншага 
дзяржаўнага ўмяшання. У гэтай сістэме няма 
"спаду", калі ўрад сам не ўчыніць яго. Напрыклад, 
беспрацоўе — добраахвотнае. Калі чалавек 
страчвае рабочае месца праз нейкі зрух попыту ў 
ягонай фірме, ён можа выбіраць — працаваць за 
ніжэйшую заработную плату з вылікам падаткаў (і 
зважаючы на змену рабочага месца) ці задаволіцца 
сацыяльнай дзяржаўнай дапамогай. Заработная 
плата зніжаецца да таго роўню, калі попыт на 
рабочую сілу адпавядае прапанове, што і робіць 
магчымым атрыманне дапамогі". 

Такім чынам, манетарысты перакананыя, што 
нават пры натуральным роўні занятасці, калі існуе 
раўнавага попыту і прапановы, па рынку рабочай 
сілы будзе нейкая колькасць людзей, якія не 
працуюць добраахвотна, напрыклад катэгорыі 
беспрацоўных, якія шукаюць лепшай працы. Гэтыя 
пошукі будуць доўжыцца, пакуль гранічная вартасць 
пошуку не стапе роўная чаканаму гранічнаму 
выйгрышу. Яны застаюцца беспрацоўнымі 
добраахвотна, бо адмаўляюцца ад прапанаванай ім 
працы і шукаюць лепшай. 

Манетарысты падкрэсліваюць, што беспрацоўныя 
могуць д не ўсведамляць, што не працуюць 
добраахвотна. Напрыклад, некваліфікаваныя 
рабочыя ці работнікі, прафесія якіх ужо не 
карыстаецца попытам, чакаюць, што ім будзе 
прапанаваная праца, нізкая аплата якой адпавядае 
нізкай рынкавай вартасці. Яны мусяць праклінаць 
"сістэму" ці асабісты няўдалы лёс. Манетарысты ж 
даводзяць,  

што іхнае становішча пагоршылася толькі з 
прычыны нізкіх заробкаў, і таму ім трэба прыняць 
дзяржаўную дапамогу ці змяніць кватэру і/ці 
перакваліфікавацца. Кейнсіянцы аспрэчаць гэты 
погляд і заявяць, што такі падыход вельмі жорсткі, 
але манетарысты адкажуць, што спробы зліквідаваць 
беспрацоўе праз рэгуляванне попытам толькі 
спародзіць інфляцыю. Для манетарыстаў адзіны 
сродак змяншэння "натуральнага роўню беспрацоўя" 
— меры з боку прапановы, напрыклад павышэнне 
прафесійнай кваліфікацыі, скарачэнне сацыяльнай 
дапамогі, зніжэнне падаткаабкладання, стварэнне 
спрыяльных умоваў для прытоку капіталу ў фірмы, 
ліквідацыя практыкі абмежаванняў і да т. п. 

Манетарысты азначаюць натуральны ровень 
беспрацоўя як ровень, што адпавядае агульнай 
раўнавазе на рынку працы. Яго нельга зменшыць 
павелічэннем сукупнага попыту, а толькі — лепшым 
функцыянаваннем рынкаў. 

ЗАКАНЧЭННЕ 

Манетарызм з'явіўся ў 1950-х гадах у выніку 
дэбатаў наконт тэхнічных аспектаў ролі грошай у 
функцыянаванні эканомікі. Хутка ён адрадзіўся як 
неакласічная школа ў макраэканоміцы, якую 
кейнсіянцы жорстка крытыкавалі, але не зрынулі. На 
пачатку 1980-х гадоў манетарызм заваяваў моцныя 
палітычныя пазіцыі. Адбыліся глыбокія змены ў 
эканамічнай палітыцы, якая перанесла акцэнты з 
мераў, скіраваных на ўплыў попыту, на меры 
стымулявання эканомікі з боку прапановы. 
Падрабязней гэта разглядаецца ў сшытку чацвертым. 

ВЫСНОВЫ 
1. Эканамісты-кейнсіянцы і іх паслядоўнікі 

прыніжалі ролю грошай у вызначэнні нацыянальнага 
даходу. Манетарызм — гэта вяртанне да 
артадаксальнай неакласічнай тэорыі дакейнсаўскіх 
часоў. 

2. Згодна з класічнай дыхатаміяй намінальныя 
цэны вызначаюцца колькасцю грошай, але гэтая 
колькасць не ўплывае па рэальныя рэчы. 

3. На думку манетарыстаў, у колькаснай тоеснасці 
грошай (МV=РТ) велічыні V і Т — сталыя; 
замацоўваецца сувязь паміж грашовай масай (М) і 
агульным роўнем цэнаў (Р). 

4. У кэмбрыджскім раўнанні (Мх1/k=РхY) выраз 
1/к замяняе хуткасць абарачэння. Сімвал k — 
прапорцыя грашовага намінальнага даходу. 

5. Тэорыя партфельнага балансу адлюстроўвае 
спосаб, з дапамогай якога людзі падзяляюць свае 
актывы на грошы, фінансавыя актывы і рэальныя 
актывы. 

6. Кейнсаўскі погляд на грашовы попыт адрознівае 
тры матывы: 
а) здзелкі; 
б) меры засцярогі; 
в) спекулятыўныя меры. 
Першыя два беспасярэдне звязаны з 

нацыянальным даходам, а трэці — адваротна 
прапарцыйны працэнтнай стаўцы. 

7. Манетарысты сцвярджаюць, што ў партфелі 
актываў ёсць лінія падзелу паміж грашыма і іншымі 
актывамі; з гэтага вынікае, што паміж попытам па 
грошы і працэнтнай стаўкай сувязь вельмі слабая. 

8. Паводле кейнсаўскага погляду на грашовую 
трансмісію, рост грашовай прапановы мае слабы 
ўскосны ўплыў на нацыянальны даход, бо зніжэнне 
працэнтнай стаўкі выклікае нязначны рост 
інвестыцыяў, таму што попыт па грошы эластычны, 
а попыт па інвеставанне — неэластычны. 

9. Манетарысты даводзяць, што існуюць моцныя 
сувязі паміж грашовай прапановай і нацыянальным 
даходам праз наўпроставыя і ўскосныя эфекты. 
Аднак яны ўплываюць толькі на намінальны (ці 
грашовы) нацыянальны даход, а не на рэальны 
нацыянальны даход. 

10. Манетарысты тлумачаць, што эканоміка — 
самарэгулёўны механізм, а кейнсіянцы — што ёсць 
перыяды парушэння раўнавагі. 

11. Кейнсіянцы засяроджваюць увагу па 
эканоміцы попыту, а манетарысты і неакласікі 
падкрэсліваюць значэнне прапановы. 

12. Неакласікі лічаць, што ў эканоміцы існуе 
натуральны ровень занятасці. Адсюль вынікае, што 
магчымае толькі часовае ці добраахвотнае 
беспрацоўе. 

13. Эканамісты кейнсаўскай школы лічаць, што 
беспрацоўе абумоўліваецца нястачай попыту ці 
рэзкім скарачэннем рэальнай заработнай платы. Да 
гэтага можна яшчэ дадаць фрыкцыйнае і 
структурнае беспрацоўе. 

14. Палітычны ўплыў неакласічных поглядаў 
прывёў да глыбокіх зменаў у эканамічнай палітыцы, 
скіраванай па стымуляванне прапановы. 

Пытанні 

1. Якія чыннікі вызначаюць попыт на грошы ў 
сучаснай эканоміцы? 

2. Параўнайце эфект павелічэння грашовай 
прапановы ў кейнсаўскай і манетарысцкай 
эканамічных мадэлях: 

а) у кароткачасовы перыяд; 
б) у доўгачасовы перыяд. 
3. Што азначае тэорыя партфельнага балансу? 
4. Даследуйце ўплыў павелічэння колькасці 

найманых работнікаў, пераведзеных з тыднёвай на 
месячную аплату працы, на грашовы попыт і 
хуткасць абарачэння. 

5. Што адбудзецца з раўнавагавым роўнем 
нацыянальнага даходу, калі ўрад знізіць працэнтныя 
стаўкі? 

6. Супастаўце колькаснае раўнанне грошай з 
кэмбрыджскім раўнаннем. 

7. Апішыце мехапізм, калі, згодна з Кейнсам, рост 
прапановы грошай прывядзе да росту рэальнага 
валавога грамадскага прадукту. 

8. Што азначае "грашовая ілюзія"? 
9. Дайце ацэнку канцэпцыі "натуральнага роўню 

беспрацоўя" ў неакласічнай эканамічнай школе. 
10. "Ніхто не можа сумнявацца, што палітыка 

манетарызму спыніць інфляцыю, калі яна будзе 
дастаткова жорсткая і доўгачасовая. У пэўны момант 
высокія працэнтныя стаўкі спыняюць усякую 
эканамічную актыўнасць, як і інфляцыю. Але цана 
гэтага вельмі высокая, неаднолькавая для розных 
групаў насельніцтва і непрымальная для дэмакратыі" 
(Лестэр Тураў. The Economist. 23 студзеня 1982). 
Прааналізуйце пазіцыю Тураў у святле эканамічнай 
палітыкі апошпяга пятнаццацігоддзя. 

11. "Рэальныя рэчы вызначаюцца рэальнымі 
катэгорыямі". Што крыецца за гэтым сцверджаннем 
манетарыстаў пры вызначэпні роўню занятасці? [ЗП] 

Пытанні паводле інфармацыі А 
РАЎНАВАГА НА РЫНКУ 
РАБОЧАЙ СІЛЫ 

На мал. 2.23 паказана раўнавага па рынку рабочай 
сілы. Разгледзьце наступныя пытанні. 

1. Дайце тлумачэнне тэрмінаў, што па мал. 2.23. 
2. Апішыце ўсе магчымыя дапушчэнні, 

адлюстраваныя на мал. 2.23. 
3. Якія праблемы могуць паўстаць перад урадам, 

калі ён сутыкнецца з сітуацыяй, паказанай на мал. 
2.23? Прапануйце дзве з магчымых мераў урада. 

4. Пры якіх умовах крывая попыту па працу 
зрушыцца ўправа? 
5. Дапусцім, што грашовая прапанова рэзка 

паднялася. Як зменіцца сітуацыя па рынку працы? 
Дайце кейнсаўскі і манетарысцкі варыянты адказу. 

Пытанні паводле інфармацыі Б 
ЛЮДЗІ НЕ ПАДОБНЫЯ НА БАНАНЫ 
— ШТО Б НІ КАЗАЎ  ЛОРД-КАНЦЛЕР 

Прачытайце наступны артыкул Крыстафэра Гуна, 
надрукаваны ў газеце Guardian у лістападзе 1984 г. 

Людзі не падобныя на бананы — што б ні казаў 
Лорд-канцлер. Калі вам здаецца, што вы чулі ўсё, што 
канцлер хацеў сказаць пра людзей, якія лічаць сябе 
беспрацоўнымі, вы памыляецеся. Прамова ў Палаце 
абшчынаў у аўторак яшчэ раз пацвердзіла, што тэма 
заробкаў стане прадметам працяглых дэбатаў. 

Першае пытанне: ці слушныя довады канцлера 
казначэйства, што змяненні заробкаў прывядуць да 
прыбыткаў або стратаў? "Дэбаты пра рэальную заработную 
плату" застаюцца самымі спрэчнымі ў эканоміцы ды яшчэ 
ўскладняюцца мноствам спецыяльных тэрмінаў. Другое 
пытанне: наколькі прыдатная прапанова канцлера 
абмяжоўваць заработную плату без наўпроставых мераў, 
такіх, як палітыка даходаў? 

Упершыню сп. Лоўсан падлічыў наступствы 
абмежавання росту заработнай платы і адзначыў, што 
змяненні на 1% сярэдняга роўню рэальнай заработнай 
платы — агульнай сумы заробку да выплаты падаткаў, але 
з улікам інфляцыі адначасна павялічыць занятасць з 0,5 да 
1% , або з 150 да 200 тысячаў рабочых месцаў. 

Далей ён зазначыў, што гэтая неабходнасць не будзе 
мець вынікам скарачэнне заробкаў. Таксама спрыяльна 
адбілася б на рынку працы аднолькавае павелічэнне 
заработнай платы і цэнаў — не такое, як у апошнія колькі 
гадоў, калі рост заработнай платы на 3% апярэджваў рост 
цэнаў. Агульны ровень заробкаў знізіўся б, але не ніжэй за 
плату пры абсалютных лічбах. Мы ўстрымаемся ад 
павышэння рэальнай заработнай платы. Ва ўмовах палітыкі 
абмежавання  заработнай   платы на працягу трох   гадоў  
запар будзе  створана   1,5   млн рабочых месцаў. 

У адным з самых цікавых 
пасажаў свайго выступлення сп. 
Лоўсан паспрабаваў пераканаць 
кожнага, хто асцерагаецца 
скарачэння заробкаў, што 
захаванне агульнага роўню 
заработнай платы з улікам 
інфляцыі павысіць пакупніцкую 
здольнасць сярэдняга работніка. 

Развязка гэтага відавочнага 
парадокса палягае ў сферы 
падаткаабкладання: "Заробкі 

павінны паступова павялічвацца, бо 
падаткі скарачаюцца". Гэта ўжо не 
падобна на простую зачэпку 
скарачэння заробкаў. Сп. Дэніс Хілі 
быццам імкнецца аформіць здзелку: 
скарачэнне падаткаў наўзамен 
абмежавання росту заработнай 
платы.  

 
Колькасць рабочай сілы 

Мал. 2.23 Раўнавага на рынку 
рабочай сілы 

Тым самым будзе забіты падатковы клін паміж агульнай сумай заробку і 
выдаткамі на аднаго работніка для фірмы — узносы ў нацыянальнае 
страхаванне. Канцлер не згадваў гэтага, але рэальны заробак можна 
зменшыць скарачэннем узносаў работадаўцаў у Нацыянальную 
Страхавую кампанію. Агульная сума заработнай платы не зменіцца. 

Такім чынам, меркаванні эканамістаў наконт рэальнай заработнай 
платы як расходаў фірмаў на рабочую сілу не супадаюць з уяўленнямі 
людзей, быццам іх рэальны заробак    тое, што яны трымаюць у кішэнях. 

Аднак змяненні агульнай сумы рэальнай заработнай платы і 
адпаведныя ім зрухі на рынку працы могуць спарадзіць складаныя 
праблемы. 

У перыяд з 1946 г. да 1970 г. рэальная заработная плата амаль што 
падвоілася, але ровень беспрацоўя застаўся той самы. Людзі не лічылі 
сябе беспрацоўнымі ў пасляваенны час, таму што аб'ём прадукцыі на 
аднаго чалавека — прадукцыйнасць — вырастаў адпаведна павелічэнню 
заработнай платы і, значыць, расходы прадпрымальніка на кожную 
адзінку прадукцыі заставаліся нязменнымі. Таму дапускаюць яшчэ такую 
дэфініцыю рэальнай заработнай платы, як "рэальная вартасць адзінкі 
працы", або "плата за рэальны прадукт". Але сувязь паміж платай за 
рэальны прадукт і колькасцю рабочых месцаў з 1980 г. паслабілася. 
Толькі ў Злучаных Штатах практыка набліжаецца да тэорыі. У іншых 
краінах рэальная заработная плата і занятасць або адначасна знізіліся, або 
адначасна павысіліся. 

Але гэтыя довады непераканальныя. 
Манетарысты могуць настойваць, што ў Вялікабрытаніі рост 

заработнай платы выклікаў рост прадукцыйнасці. У сваю чаргу, гэта 
знізіла плату за рэальны прадукт, што выклікала павелічэнне расходаў на 
заработную плату. Але гэтыя довады тлумачаць наступствы, а не 
прычыны. 

Кейнсіянцы ў адказ могуць заявіць, што няслушна шукаць прычыну 
росту беспрацоўя ў 1980-1981 гг. толькі ў павелічэнні агульнай сумы 
рэальнай заработнай платы. Большую ролю адыграла антыінфляцыйная 
палітыка ўрада, якая націскала попыт. І ўзапраўды, да павелічэння 
расходаў на аплату працы работнікаў дадаўся ціск з боку ўрада на попыт і 
цэны (прыбыткі і цэны былі замарожаныя, заработная плата выплачвалася 
пасля росту цэнаў). Такім чынам, рэальная заработная плата, або, паводле 
іншай дэфініцыі, агульная сума рэальных заробкаў, толькі рэагавала на 
жорсткую ўрадавую палітыку. 

У кожным асобным выпадку можа азначыцца сувязь паміж рэальнымі 
заробкамі і наяўнасцю рабочых месцаў, калі выкарыстоўваць 
статыстычныя досведы, але сама па сабе гэтая сувязь не заўсёды вядзе да 
змяненняў рэальнай заработнай платы. Іншыя фактары, напрыклад 
урадавая палітыка, могуць стаць галоўнай прычынай такіх змяненняў. 

Так, эканаметрычныя даследванні, праведзеныя Цэнтрам вывучэння 
працоўных рэсурсаў, паказалі, што галоўнай прычынай беспрацоўя ў 
перыяд з 1973 да 1979 г. быў празмерны рост рэальнай заработнай платы, 
а з гэтага часу — заніжаны попыт у перыяд дэпрэсіі. 

Найважнейшае пытанне: ці можа скарачэнне рэальнай заработнай 
платы стымуляваць стварэнне рабочых месцаў у перспектыве? Гэта 
залежыць ад паслядоўнасці або адначасовасці розных падзеяў. 

Калі попыт застанецца стабільным, а рэальныя заробкі зменшацца, 
занятасць павінна вырасці. Такім чынам, зніжэнне стаўкі заработнай 
платы будзе стымуляваць стварэнне рабочых месцаў. Скарачэнне 
заробкаў будзе дзейснае, калі рост прыбыткаў павялічыць інвестыцыі ці 
адкрые дадатковыя замежныя рынкі. Аднак, як адзначаў Кейнс у сваім 
знакамітым 19-м раздзеле "Агульнай тэорыі", неабавязкова, каб попыт 
заставаўся стабільным, калі заработная плата,  

а значыць, і спажыванне зменшацца. Зніжэнне цэнаў на бананы падымае 
попыт на іх, бо вытворчасць бананаў — вельмі нязначная частка 
эканомікі. Але людзі не падобныя на бананы. Іх столькі, што нельга 
ігнараваць адмоўныя наступствы зніжэння заработнай платы для 
спажывання. 

Неабавязкова, каб некаторыя фактары, якія кампенсуюць змяншэнне 
спажывання, напрыклад рост канкурэнтаздольнасці экспарту, былі 
карысныя для сусветнай эканомікі. Міжпланетны гандаль яшчэ ў 
зародкавым стане. Павелічэнне попыту будзе неабходнае і з гэтага 
гледзішча. 

Урэшце, пытанне, ці будуць створаныя ў будучыні новыя рабочыя 
месцы ў выніку зніжэння рэальнай заработнай платы, як і пытанне, ці 
абумовіў рост заробкаў скарачэнне рабочых месцаў, эмпірычнае. Трэба, 
каб Камітэт фінансаў Палаты абшчынаў дакладна даследваў становішча ў 
эканоміцы, пра якое казаў Лорд-канцлер. 

Нават калі б магчымасць стварэння рабочых месцаў такім спосабам 
пацвердзілася, перад урадам паўстала б праблема, як яе ажыццяўляць. 
Лёгка скараціць падаткі ці павялічыць дзяржаўныя выдаткі, каб 
стымуляваць попыт, але нялёгка пераканаць людзей у неабходнасці 
зніжэння заработнай платы. 

Зазначым, што на працягу 1930-х гадоў рэальная заработная плата 
паступова павялічвалася, нягледзячы на рост беспрацоўя і няспынныя 
парламенцкія дэбаты наконт заробкаў. Першая праблема — беспрацоўе не 
палохае людзей. Другая праблема — ні асобны чалавек, ні група 
работнікаў не лічаць, што іхныя паводзіны могуць неяк паўплываць на 
сітуацыю. 

Выяўляюцца таксама заканамернасці асабістай выгады. Па-першае, 
кожны імкнецца атрымаць большую за іншых заработную плату і тым 
самым спрыяе беспрацоўю. Вы атрымліваеце вашы грошы, і ваша 
сумленне спакойнае. Па-другое, калі два чалавекі абмяжоўваюць свае 
патрэбы, трэці імкнецца атрымаць высокую заработную плату, каб не 
адстаць ад іх. Дылема ў тым, што паводзіны першага аўтаматычна 
выклікаюць рэакцыю трэцяга. Узаемныя абмежаванні патрабуюць 
узаемных гарантыяў і калектыўных санкцыяў, каб кожны быў упэўнены ў 
сумленнай гульні. 

Адзін з магчымых крокаў Камітэта фінансаў — актывізаваць палітыку 
ў сферах даходаў. Другі — інфляцыйны падатак на сваявольныя групы 
насельніцтва. Нам неабходна шматбаковае раззбраенне на рынку рабочай 
сілы, бо аднабаковае не дае эфекту. На жаль, зніжэнне падаткаў не 
зліквідуе гэтую сацыяльную пастку. Неабходна таксама ўмяшанне 
дзяржавы. 

Разгледзьце наступныя пытанні: 
1. У чым сэнс дэбатаў наконт рэальнай 

заработнай платы? З дапамогай тэорыі гранічнага 
размеркавання даходаў растлумачце, як можна 
павялічыць рэальную заработную плату, не 
павялічыўшы пры гэтым беспрацоўя. 

2. Якія аргументы росту беспрацоўя ў 1970— 
1980-х гадах прыведзены ў артыкуле? 

3. Ці згодныя вы з аргументам, што зніжэнне 
рэальнай заработнай платы стварае новыя рабочыя 
месцы? Абгрунтуйце свой адказ. 

4. Як уплывае павелічэнне грашовай прапановы 
(М) на занятасць? 
5. Абгрунтуйце меры "эканомікі прапановы" дзеля 

скарачэння беспрацоўя. 



СШЫТАК ТРЭЦІ 

МІЖНАРОДНАЯ 

ЭКАНОМІКА 



Раздзел 10 

ПЕРАВАГІ МІЖНАРОДНАГА 
ГАНДЛЮ 

Свабодны гандаль — гэта не прынцып, а 
сродак дасягнення мэты. 

Бэнджамін Дызраэлі 
Наша мэта — адчыніць дзверы камерцыі і 
скінуць усе путы, каб даць кожнаму 
грамадзяніну доступ да ўсяго, што ёсць у 
нашых і іншых портах. 

Томас Джэферсан 

Дагэтуль мы абмяжоўваліся вывучэннем 
эканомікі толькі на нацыянальным роўні. Але мы 
жывем у час, калі міжнародныя сувязі пашыраюцца. 
Краіны ўсё больш гандлююць адна з адной, і, 
паводле словаў маршала Мак-Луана, 
"узаемазалежнасць ператварае свет у глабальны 
горад". 

У гэтым сшытку кнігі мы прааналізуем эканоміку 
міжнароднага гандлю; разлік міжнароднага гандлю, 
які складаецца з плацежнага балансу і манетарных 
аспектаў гандлю, што вызначаюць валютныя курсы. 
Нарэшце мы разгледзім галоўныя міжнародныя 
арганізацыі, якія маюць дачыненне да гандлю, 
напрыклад Міжнародны валютны фонд (МВФ). 

Першая праблема, з якой нам давядзецца 
сутыкнуцца пры вывучэнні міжнароднага гандлю, — 
нацыяналістычная тэндэнцыйнасць. На думку лорда 
Гарлеха, "вельмі цяжка пазбавіць людзей 
пераканання, што экспарт — патрыятычная з'ява, а 
імпарт — амаральная. Шмат людзей лічаць, што 
лепш за ўсё набываць тавары, зробленыя ў сваёй 
краіне; нам усім вядомы лозунг "Купі брытанскае!" 
Аднак у гэтых закліках не больш сэнсу, чым, 
напрыклад, у закліку "Купі тавары Ланкастэра!" Нас 
чамусьці не бянтэжыць, што ў сваім жыцці мы 
залежым ад іншых людзей, бо маем патрэбу ў харчы 
і адзенні, але многіх бянтэжыць імпарт. 

Эканамічная тэндэнцыйнасць нацыяналістычнага 
кшталту часта замінае згледзець выгады 
спецыялізацыі, відавочныя ў маштабах 
нацыянальнай эканомікі. Вось чаму мы лічым 
неабходным даследваць тэорыю пра перавагі 
гандлю, ці тэорыю кампаратыўных перавагаў, і 
зразумець, што міжнародны гандаль, паводле словаў 
Дж. С. Міла, "дазваляе эфектыўней выкарыстоўваць 
вытворчыя сілы ўсяго свету". 

ТЭОРЫЯ ПАРАЎНАЛЬНЫХ 
ПЕРАВАГАЎ 

ДЭЙВІД РЫКАРДА (1772—1823) 

Людзі і краіны гандлявалі яшчэ з часоў Фінікіі, 
але на працягу бальшыні гэтага часу яны 
забяспечвалі патрэбы, якія выходзілі за рамкі 
мясцовай эканомікі. Гандлявалі такімі вырабамі, як 
спецыі, віны, каштоўныя металы. Аднак у XIX ст. 
Вялікабрытанія парушыла гэтую традыцыю і стала 
праводзіць курс, які даваў ёй магчымасць за кошт 
экспарту сваёй прадукцыі ва ўсе краіны свету 
пабываць не прадметы раскошы, а асноўныя 
харчовыя тавары і сыравіну. Менавіта ў гэты час 
Рыкарда ў кнізе "Прынцыпы палітычнай эканоміі..." 
(1817) даў тлумачэнне сваёй тэорыі параўнальных 
перавагаў (часам яе называюць тэорыяй 
параўнальных коштаў). На гэтай тэорыі, 
удасканаленай другім вялікім класікам Дж. 
Стюартам Мілам, грунтуецца наша тэорыя 
міжнароднага гандлю. 

АБСАЛЮТНЫЯ I ПАРАЎНАЛЬНЫЯ 
ПЕРАВАГІ 

Адзін з важнейшых чыннікаў гандлю — 
разнастайнасць умоваў розных краінаў. Напрыклад, 
Вялікабрытанія можа вырабляць аўтамабілі больш 
танныя, чым краіны Заходняй Афрыкі, але краіны 
Заходняй Афрыкі вырабляюць больш танную какаву, 
чым Вялікабрытанія. У такіх абставінах 
сцвярджаюць, што Вялікабрытанія мае абсалютныя 
перавагі ў аўтамабілебудаванні, а 
заходнеафрыканскія краіны — у вырошчванні 
какавы. Калі краінам Заходняй Афрыкі патрэбны 
аўтамабілі, а Вялікабрытаніі — какава, то зразумела, 
што гандаль паміж імі ўзаемавыгадны. Але гандаль 
залежыць не толькі ад абсалютных перавагаў, але і 
ад параўнальных перавагаў. Як заўважае прафесар 
Сэмуэльсан, "гэта не адразу відавочна, але нават калі 
адзін з бакоў можа вырабляць усе тавары танней за 
іншы, можна гаварыць пра ўзаемавыгадны гандаль". 

Напрыклад, у горадзе ёсць толькі адзін лекар, але 
ён адначасна лепшы і ў машынапісе. Кім жа ён 
павінны быць — лекарам ці сакратаром? Яго праца ў 
сферы медыцыны мае большую параўнальную 
перавагу. Калі гораду неабходна наняць сакратара, 
то лекару лепш не наймацца па гэтую працу — ён 
валодае рэдкімі ведамі. Так будзе карысна для 
горада, які атрымае і паслугі лекара, і новае рабочае 
месца для сакратара. Тое самае адбываецца і ў 
міжнародным гандлі. Краіна павінна 
спецыялізавацца па тых таварах, у вытворчасці якіх 
яна абсалютна лепшая за іншыя, а не на тых, дзе яна 
параўнальна лепшая. 

МАДЭЛЬ ПАРАЎНАЛЬНЫХ ПЕРАВАГАЎ 
ВЫТВОРЧЫЯ МАГЧЫМАСЦІ 

 
Рыкарда прадэманстраваў сваю 
тэорыю на дзвюх краінах — 
Вялікабрытаніі і Партугаліі і на 
двух таварах — віне і адзенні. Мы 
ўявім сабе дзве нерэальныя 
краіны: Рычляндыю (багатая 
краіна) і Пурляндыю (бедная 
краіна). Насельніцтва Рычляпдыі 
— 10 мільёнаў, а Пурляндыі — 20 
мільёнаў. За рабочы дзень у 
Рычляндыі вырабляюць 20 
умоўных адзінак (у. а.) харчовых 
прадуктаў ці 18 у. а. адзення, тады 
як у Пурляпдыі — толькі 10 у. а. 
харчовых прадуктаў ці 4 у. а. 
адзення. Адсюль відаць, што 
Рычляндыя мае абсалютную 
перавагу ў вытворчасці абодвух 
тавараў. Калі гэтыя дзве дзяржавы 
не гандлююць паміж сабою, то 
яны павінны вырабляць і харч, і 
адзенне для нутраных патрэбаў і 
размеркаваць рабочую сілу ў 
вытворчасці абодвух тавараў. 
Вытворчыя магчымасці 
Пурляндыі адлюстраваны ў табл. 
3.1. Такім чынам, калі ўсе рэсурсы 
выкарыстоўваюцца на 
вытворчасць харчу, то можна 
вырабіць 200 мільёнаў адзінак 
прадуктаў, але ніводнай — 
адзення. У другім выпадку можна 
вырабіць 80 мільёнаў адзінак 
адзення і ніводнай — харчу. Тады 
жыхарам Пурляндыі неабходна 
выбіраць нейкую камбінацыю 
паміж гэтымі акалічнасцямі. 
Напрыклад, жыхары выбралі 
магчымасць Т), вырабляючы 50 
мільёнаў адзінак харчу і 60 
мільёнаў адзінак адзення. Можна 
графічна праілюстраваць гэтыя 
вытворчыя магчымасці. Малюнак 
3.1 паказвае, што Пурляндыя можа 
атрымаць якую заўгодна 
камбінацыю    харчу    ці    адзення 

 

Табліца 3.1 
Вытворчыя магчымасці 

Пурляндыі  
Магчы
масці 

Харчовыя 
прадукты 

(млн 
адзінак) 

Адзенне 
(млн 

адзінак) 

А 200 0 

В 150 20 
С 100 40 

D 50 60 
Е 0 80 

 
20  40   60   80  100 120 140 160 180 200  
Харч (млн адзінак) 

 

Мал. 3.1. Вытворчыя магчымасці 
Пурляндыі Лінія AE паказвае 

вытворчыя магчымасці Пурляндыі 
да пачатку гандлю, г.зн. усякую 

камбінацыю харчу і адзення ўздоўж 
лініі АЕ ці на ёй. Каэфіцыент 

нутранога гандлю 4:10. Лінія АЕ 
адлюстроўвае магчымасці, 

недасягальныя ў гэты момант, і 
найлепшы каэфіцыент — 6:10 

Табліца 3.2 Вытворчыя магчымасці Рычландыі 

ўздоўж  лініі   АЕ,   
напрыклад пункт   D,   ці   
якую   заўгодна 
камбінацыю паза гэтай 
лініяй, напрыклад пункт 
U. 

Нахіл лініі 
адлюстроўвае магчымыя 
выдаткі вытворчасці 
харчу залежна ад 
вытворчасці адзення; калі 
адмовіцца ад вытворчасці 
кожных 4 у. а. адзення, 
можна атрымаць 10 у. а. 
харчу і наадварот. Такім 

чынам, мы маем каэфіцыент нутранога гандлю 4:10. 
Пазіцыя Б, паказвае лепшую сітуацыю для 
Пурляндыі, калі павялічваецца спажыванне і харчу, і 
адзення, але ў гэты момант яна недасягальная. 
Складзем аналагічную табліцу і графік вытворчых 
магчымасцяў для Рычляндыі. Як вынікае з табл. 3.2, 
калі Рычляндыя ўсе свае рэсурсы  скарыстае для 
вытворчасці  харчу,  будзе выраблена 200 мільёнаў 
яго  адзінак   (магчымасць А), і наадварот, калі ўсе 
рэсурсы скарыстае для 
вытворчасці адзення, будзе 
выраблена 180 мільёнаў 
адзінак гэтай прадукцыі. 

Калі міжнароднага 
гандлю няма, Рычляндыя 
павінна вырабляць як харч, 
так і адзенне. Адну з 
магчымых камбінацыяў 
трэба выбраць, напрыклад 
варыянт F,  г.  зн.   100 
мільёнаў адзінак  харчу  і  
90  мільёнаў адзінак адзення, 
як відаць на мал. 3.2.  Згодна 
з табл. 3.2 і 
мал.   3.2  можна атрымаць   
18 у. а. адзення. Каб 
спрасціць па 
раўнанне з Пурляндыяй, 
можна запісаць 10:9 замест 20:18. 

Магчы 
масці 

Харчовыя 
прадукты 
(млн адзінак) 

Адзенне 
(млн адзінак) 

А 200 0 

В 180 18 

С 160 36 

D 140 54 

Е 120 72 

F 100 90 

G 80 108 

H 60 126 

I 40 144 

J 20 162 

K 0 180 

 

20 40  60 80 100120140160180200  
Харч (млн адзінак) 

Мал. 3.2. Вытворчыя магчымасці 
Рычляндыі 

АК — лінія вытворчай магчымасці. 
На пазіцыі Р Рычляндыя вырабляе і 
спажывае 90 млн адзінак адзення і 
100 млн адзінак харчу. Пазіцыя F 

паказвае становішча, калі і адзенне, 
і харч будуць прададзеныя, але зараз 

гэтая пазіцыя недасягальная 

ПАЧАТАК ГАНДЛЮ 

Можа здарыцца, што будзе толькі некалькі 
магчымасцяў гандлю паміж дзвюма краінамі. 

У Рычляндыі за адзін рабочы дзень будзе 
выраблена 20 у. а. харчу ці 18 у. а. адзення. 

У Пурляндыі за адзін рабочы дзень будзе 
выраблена 10 у.а. харчу ці 4 у. а. адзення. 

Калі мы прааналізуем вытворчыя магчымасці, г. 
зн. варыянт D для Пурляндыі і F для Рычляндыі, і 
падзелім іх стасункова да колькасці насельніцтва, то 
ўбачым, што спажыванне харчу і адзення на 
чалавека яшчэ больш дыспрапарцыйнае.  
 Спажыванне на чалавека 

 харчу адзення 

Рычляндыя 

Пурляндыя 

10,0 
 
2,5 

9,0  

3,0 

Калі ўсё ж адкрыецца магчымасць гандлёвых 
стасункаў, можна ўявіць сабе ўзаемныя прэтэнзіі 
абедзвюх краінаў. У Рычляндыі яны будуць гучаць 
так: 

"Для нас вельмі небяспечна гандляваць з 
Пурляндыяй, бо нізкая заработная плата яе 
насельніцтва дазволіць вытворцам знізіць цэны на 
прадукты з прычыны таннай рабочай сілы". 

На гэта ў Пурляндыі адкажуць: 
"Калі мы будзем гандляваць з Рычляндыяй, то 

будзем паглынутыя прадукцыйнай магутнасцю гэтай 
краіны". 

Але давайце разгледзім, што адбудзецца ў тым 
выпадку, калі гандаль паміж гэтымі краінамі 
пачнецца? 

У Пурляндыі 10 у.а. харчу можна абмяняць на 4 у. 
а. адзення, але тыя самыя 10 у.а. харчу ў Рычляндыі 
можна абмяняць на 9 у.а. адзення. Адсюль вынікае, 
што для жыхароў Пурляндыі выгадней "апранацца" і 
прадаваць харчовыя прадукты Рычляндыі, чым 
вырабляць іх самім. 

У Рычляндыі 10 у.а. харчу можна абмяняць на 9 
у.а. адзення, тады як у Пурляндыі 10 у.а. харчу 
вартыя толькі 4 у.а. адзення. Вось чаму для жыхароў 
Рычляндыі выгадней вырабляць адзенне і 
экспартаваць яго ў Пурляндыю ў абмен на харчовыя 
прадукты. 

Такім чынам, хоць Рычляндыя мае абсалютную 
перавагу ў вытворчасці абодвух тавараў, для яе 
больш выгадная спецыялізацыя 

ў вытворчасці тавару, які мае параўнальную 
перавагу (адзенне), і гандляваць ім у абмен на іншы 
выраб. Пурляндыя, у сваю чаргу, мае параўнальную 
перавагу ў вытворчасці харчовых прадуктаў і для яе 
больш выгадная спецыялізацыя менавіта ў гэтай 
галіне. Адсюль можна зрабіць агульную выснову: 

Міжнародны гандаль заўсёды выгадны, калі ёсць 
розніца паміж нутранымі стасункамі 
альтэрнатыўных выдаткаў дзвюх краінаў. 

МІЖНАРОДНЫ ГАНДЛЁВЫ КАЭФІЦЫЕНТ 

Калі дзеецца гандаль паміж дзвюма краінамі, іх 
нутраныя гандлёвыя каэфіцыенты замяняюцца 
адным міжнародным каэфіцыентам. У нашым 
прыкладзе, дзе нутраныя каэфіцыенты роўныя 10:9 і 
10:4, міжнародны каэфіцыент павінны быць дзесьці 
паміж гэтымі паказнікамі. Калі Рыкарда 
распрацоўваў сваю тэорыю, ён нічога не казаў пра 
тое, як трэба вызначаць гэты каэфіцыент; ён проста 
адзначаў, што ўсякі паказнік паміж двума нутранымі 
стасункамі будзе выгадны для кожнай з краінаў. 
Ягоныя паслядоўнікі аспрэчвалі гэтае палажэнне і 
сцвярджалі, што міжнародны каэфіцыент будзе 
сярэднім арыфметычным ад двух нутраных 
стасункаў. Дж. Стюарт Міл, тым не менш, лічыў, 
што міжнародны гандлёвы каэфіцыент вызначаецца 
згодна з дзеяннем попыту і прапановы на 
міжнародных рынках, што вядома як закон 
узаемнага попыту. 

Мы не вызначым каэфіцыент, калі не будзем мець 
інфармацыі аб попыце і прапанове ў абедзвюх 
краінах. Дапусцім, у нашым прыкладзе міжнародны 
каэфіцыент — 10:6. Якія ж перавагі гандлю ў адной і 
другой краінах? У Рычляндыі 10 у. а. харчу, якія 
дагэтуль былі вартыя 9 у. а. адзення, будуць вартыя 6 
у. а., а ў Пурляндыі — 10 у. а. харчу, вартыя раней 4 
у.а., будуць, дзякуючы міжнароднаму гандлю, 
вартыя 6 у. а. адзення. Такім чынам, для Рычляндыі 
будзе выгадная спецыялізацыя ў вытворчасці 
адзення і гандаль ім у абмен на прадукты 
харчавання, а для Пурляндыі будзе выгадная 
спецыялізацыя па прадуктах харчавання і гандаль імі 
ў абмен на адзенне. 

СІТУАЦЫЯ ПАСЛЯ СПЕЦЫЯЛІЗАЦЫІI 
ГАНДЛЮ 

Дапусцім, што гандаль адкрыты і Рычляпдыя 
цалкам спецыялізуецца на вытворчасці адзення і 
вырабляе яго 80 мільёнаў адзінак, але не вырабляе 
ніякага харчу. Значыць, Пурляндыя вырабляе ў 
выніку спецыялізацыі 200 мільёнаў адзінак харчу. 
Калі вы звернецеся да мал. 3.1, то ўбачыце, што калі 
Пурляндыя спецыялізуецца 

толькі на вытворчасці 
прадуктаў харчавання, 
яна можа пры 
найлепшым стасунку 
10:6 атрымаць 120 
мільёнаў адзінак 
адзення замест 80 
мільёнаў. 

Каб завяршыць наш 
прыклад, разгледзім 
аб'ёмы экспарту і 
імпарту. Дапусцім, што 
Пурляндыя экспартуе 
120 мільёнаў адзінак 
харчу, калі за кожныя 10 
у.а. можна набыць 6 у. а. 
адзення, то імпарт 
Пурляндыі складзе 72 
мільёны адзінак адзення. 
Такім чынам, калі 
спецыялізацыі і гандлю не 
было, 
спажыванне Пурляндыі складала 50 мільёнаў адзінак 
харчу і 60 мільёнаў адзінак адзення. У выніку 
спецыялізацыі і гандлю гэтыя паказнікі будуць 
адпавядаць 80 мільёнам адзінак харчу і 72 мільёнам 
адзінак адзення. Відавочна, што сітуацыя палепшылася. 
На мал. 3.3 паказана становішча Пурляндыі пасля 
спецыялізацыі гандлю. 

Становішча Рычляндыі таксама палепшылася. 
Дзякуючы спецыялізацыі яна вырабляе 180 мільёнаў 
адзінак адзення, экспартуе з іх 72 мільёны і атрымлівае 
наўзамен 120 мільёнаў адзінак прадуктаў харчавання, 
тады як раней спажывалася толькі 100 мільёнаў. На 
малюнку 3.2 відаць, што дасягнуты ровень F1. 

Такім чынам, у выніку спецыялізацыі і гандлю як 
Пурляндыя, так і Рычляндыя — у выйгрышы. 
Павялічылася таксама сусветная вытворчасць абодвух 
тавараў. Усе высновы абагульнены ў табл. 3.3. 

Табліца 3.3  
Рычляндыя і Пурляндыя да і пасля гандлю 

Краіна Гандлёвы 
каэфіцые
нт 
харч, 
адзінкі 

Адзенне 
вытворч
асць 
імпарт 

(-) 

Адзенне 
спажыв
анне 

Адзенне 
экспарт 

(+) 
імпарт 

(-) 

Харч, 
вытворч
асць 

Харч, 
спажыв
анне 

Харч, 
экспарт 

(+) 
імпарт 

(-)   

Звернемся зноў да табл. 3.3, якая падае 
спажыванне абодвух тавараў на душу насельніцтва. 
У выніку гандлю спажыванне на душу насельніцтва 
абодвух тавараў у абедзвюх краінах павялічылася. 
Напрыклад, у Пурляндыі спажыванне харчу вырасла 
на 4 у.а., а спажыванне адзення — на 3,6 у. а. на 
чалавека. Якія адпаведныя паказнікі для Рычляндыі? 

ДОЎГАЧАСОВЫЯ I 
КАРОТКАЧАСОВЫЯ ВЫГАДЫ 

Мы ўжо паказалі на прыкладах, што ў выніку 
міжнароднага гандлю павысіліся роўні спажывання і 
вытворчасці, г. зн. у доўгачасовым вымярэнні ўсе 
атрымліваюць карысць. Але ў кароткачасовым і 
сярэднечасовым вымярэннях мы павінны ўлічваць 
умовы людзей, якія працуюць у галінах, што не 
маюць параўнальных перавагаў. У нашым прыкладзе 
вытворчасць сельскагаспадарчай прадукцыі ў 
Рычляндыі не вельмі развітая, бо прадукты 
харчавання набываюць у Пурляндыі як больш 
танныя. Гэта на карысць сярэдняму спажыўцу ў 
Рычляндыі, але скарачэнне вытворчасці ў аграрным 
сектары прыводзіць да банкруцтва фермераў, а 
сельскагаспадарчыя рабочыя застаюцца без працы. 

Такое адбылося ў Вялікабрытаніі пры канцы XIX 
ст., калі яна імпартавала танныя прадукты 
харчавання з ЗША, Аўстраліі і кантынентальнай 
Еўропы. Праз гэта сельская гаспадарка 
Вялікабрытаніі апынулася ў "вялікай дэпрэсіі". 
Аднак у доўгачасовым вымярэнні гэта сталася 
карысным, бо работнікі аграрнага сектара пайшлі на 
фабрыкі, дзе яны атрымлівалі больш высокую 
заработную плату. Цяпер у Вялікабрытаніі 
адбываюцца вялікія структурныя змены, і галіны 
вытворчасці, якія традыцыйна лічыліся 
прыбытковымі, страцілі свае пазіцыі перад новымі 
вытворцамі з Далёкага Ўсходу. Прыводзілася шмат 
аргументаў на карысць абароны традыцыйных 
галінаў прамысловасці Вялікабрытаніі ад замежнай 
канкурэнцыі. У кароткачасовым вымярэнні гэта 
дапамагло б захаваць некаторыя рабочыя месцы, але 
падтрымка такіх галінаў прамысловасці ў 
доўгачасовай перспектыве прывяла б да зніжэння 
жыццёвага роўню ўсяго насельніцтва. 

ПАРАЎНАЛЬНЫЯ ПЕРАВАГІ 
I ВАЛЮТНЫЯ КУРСЫ  

Агульная тэорыя валютных курсаў разглядаецца ў 
наступным раздзеле, але тут мы сцісла выкладзем 
судачыненні параўнальных перавагаў і валютных 
курсаў. 

Бальшыня міжнароднага 
гандлю складаецца не з 
абмену таварамі, а з куплі і 
продажу з дапамогай 
грошай і валютных курсаў. 
Давайце вернемся да 
нашага прыкладу з 
Рычляндыяй/Пурляндыяй і 
дапусцім, што ў Пурляндыі 
адна ў. а. харчу каштуе 2 
даляры, а адзення — 5 
даляраў. Гэтыя цэны 
падтрымліваюць нутраны 
гандлёвы каэфіцыент 10:4. 
У Рычляндыі адна ў.а. 
харчу каштуе 1 фунт, а 
адзення — 1,11 фунта, г. зн. 
каэфіцыент — 10:9. 

Калі валютны курс 
устанаўліваецца на роўні, 
пры якім у Рычляндыі 
імпартаваныя тавары 
таннейшыя за вырабленыя ў сваёй краіне, то яе 
жыхары будуць іх купляць. Разгледзім мал. 3.4. Тут 
паказана, што пры валютным курсе 1 даляр = 1 фунт 
ніякага гандлю не будзе, бо ў Рычляндыі цэны па 
імпартаваныя тавары вышэйшыя за цэны па 
айчынныя тавары. Пры валютным курсе 5 даляраў = 
1 фунт і танным імпарце ў Рычляндыю, гандаль 
таксама не адбудзецца, бо экспартаваныя 
Рычляндыяй тавары будуць занадта дарагія для 
жыхароў Пурляндыі. Пры валютным курсе 3 даляры 
= 1 фунт Рычляндыя будзе набываць прадукты 
харчавання Пурляндыі, бо яны таннейшыя за 
айчынныя, а Пурляндыя — купляць адзенне 
Рычляндыі. Гандаль становіцца магчымым. Увогуле 
ў нашым прыкладзе гандаль адбудзецца пры ўмове, 
што валютны курс знаходзіцца ў межах 2 даляры = 1 
фунт і 4,5 даляра = 1 фунт. 

Краінам неабходна правільна ўстанаўліваць 
валютны курс. Калі ён завышаны, то гэта прывядзе 
да гандлёвага дэфіцыту, а калі заніжаны, то 
пацерпяць спажыўцы ўнутры краіны, але экспарцёры 
могуць атрымліваць прыбытак. Урады часта 
маніпулююць валютнымі курсамі, каб атрымаць 
выгаду з гандлю. Але выйгрыш будзе 
кароткачасовы, стасункі альтэрнатыўных выдаткаў, 
на якіх грунтуецца міжнародны гандаль, не 
зменяцца. 

ТЭОРЫЯ У ПРАКТЫЦЫ 

Пры разглядзе тэорыі параўнальных перавагаў мы 
бралі мадэль толькі дзвюх краінаў і двух тавараў. На 
практыцы схема гандлю намнога больш складаная, і 
мы павінны разгледзець шэраг фактараў, якія ўлучае 
гэтая рознабаковая сістэма. 

ШМАТ КРАІНАЎ 

Тэорыя параўнальных перавагаў лепш прыдатная, 
калі мадэль ахоплівае большую колькасць краінаў, 
не толькі таму, што параўнальныя перавагі ў 
міжнародным гандлі існуюць, але і таму, што адны 
краіны маюць патрэбу ў таварах, якія вырабляюцца ў 
іншых. На мал. 3.5 паказана, што гандаль магчымы 
паміж 4-ма краінамі, але 

немагчымы паміж 
дзвюма ці трыма. 

Напрыклад, 
Вялікабрытанія жадае 
імпартаваць тавары з 
Канады, але Канада не 
мае намеру 
экспартаваць тавары з 
Вялікабрытаніі і г. д. 
Шматбаковы гандаль 
дазваляе пакрываць 
запазычанасць адной 
краіны іншай і спрыяе 
пашырэнню гандлю. 
Вялікабрытанія плоціць 
за канадскую пшаніцу 
дзякуючы экспарту 

абсталявання ў Нігерыю, якая ў сваю чаргу 
расплочваецца з ёю праз экспарт нафты ў Вэст-
Індыю. Чым больш краінаў уцягнута ў гандаль, тым 
больш магчымасцяў адкрываецца для развіцця 
самога гандлю. Менавіта з гэтай прычыны 
эканамісты імкнуцца афармляць шматбаковыя 
гандлёвыя дамовы і не ўхваляюць двухбаковых 
пагадненняў. 

ШМАТ ТАВАРАЎ 

Харберлер у кнізе "Тэорыя міжнароднага гандлю" 
даказаў, што тэорыя параўнальных перавагаў 
прыдатная і пры наяўнасці мноства разнастайных 
тавараў. Малюнак 3.6 адлюстроўвае гэтую сітуацыю. 
Вялікабрытанія спецыялізуецца па таварах з правага 
боку схемы. Калі мы скіроўваемся ў левы бок, 
параўнальныя перавагі перахо 

 



 
СПЕЦЫЯЛІЗАЦЫЯ НІКОЛІ НЕ БЫВАЕ 
ПОЎНАЙ 

Вялікабрытанія можа вырошчваць няшмат 
пшаніцы і нават вырабляць віно, бо існуюць нейкія 
унікальныя рэсурсы для вытворчасці гэтых 
прадуктаў. Значыць, некаторыя прадукты могуць 
вырабляцца і тады, калі краіна не мае параўнальных 
перавагаў для іх. Агульнай спецыялізацыі можа не 
быць з прычыны дзеяння прынцыпу павелічэння 
выдаткаў (гл. далей у гэтым раздзеле). 

ВЫРАЎНОЎВАННЕ ФАКТАРНЫХ ЦЭНАЎ 

Ідэя, што праз міжнародны гандаль цэны на 
фактары вытворчасці ў розных краінах 
выраўноўваюцца, належала эканамісту Элі Гэкшэру, 
пазней яна была распрацаваная Бэртылам Олінам. 
Мы можам праілюстраваць гіпотэзу выраўноўвання 
фактарных цэнаў на прыкладзе сітуацыі ў Еўропе і 
ЗША ў XIX ст. На пачатку XIX ст. у Еўропе 
арэндная плата за зямлю была вельмі высокая, 6о 
зямля тут неўрадлівая, і прадукты харчавання 
каштавалі дорага. Заработная плата была невялікая, 
бо рабочай сілы хапала. 

У Злучаных Штатах было шмат незанятай зямлі. 
У другой палове XIX ст. дзякуючы развіццю 
транспарту ЗША распрацоўваюць новыя землі і 
экспартуюць таннае харчаванне ў Еўропу, а Еўропа 
скарыстоўвае сваю рабочую сілу для вытворчасці 
экспартных тавараў у ЗША. Паступова знізілася 
арэндная плата і выраслі заробкі ў Еўропе, а зямля ў 
ЗША стала больш каштоўная. Інакш кажучы, у 

выніку міжнароднага гандлю цэны на фактары 
вытворчасці і цэны на тавары выраўняліся. Эфект 
руху тавараў з адной краіны ў іншую — падстава для 
змяненняў фактараў вытворчасці. 

Зноў мы можам зазначыць, што міжнародны 
гандаль не можа быць прыбытковы для ўсіх. Даходы 
ў краінах, якія маюць недастатковы запас фактараў, 
змяншаюцца, бо міжнародны гандаль паніжае 
высокія фактарныя цэны і павышае нізкія. Аднак 
фактарныя цэны ніколі не выраўноўваюцца цалкам, 
бо тарыфы і транспартныя выдаткі абараняюць 
нутраныя рынкі (гл. далей у гэтым раздзеле). 

ЭКАНОМІЯ, АБУМОЎЛЕНАЯ 
ПАШЫРЭННЕМ ВЫТВОРЧАСЦІ: 
ЗНІЖЭННЕ ВЫДАТКАЎ 

Калі краіна спецыялізуецца на вытворчасці 
пэўнага тавару, яна можа мець выгаду ад пашырэння 
вытворчасці. У нашай мадэлі мы дапусцілі, што 
вытворчыя выдаткі сталыя, інакш кажучы, лінія 
вытворчых магчымасцяў наўпроставая, а гэта 
адлюстроўвае нязменны курс абмену прадуктаў 
харчавання на адзенне на ўсіх ступенях вытворчасці. 
Калі ў Рычляндыі вытворчыя рэсурсы 
пераключаюцца з прадуктаў харчавання на адзенне, 
то замест 9 у.а. адзення атрымліваецца 10 у.а. харчу. 
Аднак Рычляндыя спецыялізуецца на вытворчасці 
адзення, таму праз яе пашырзнне зніжаецца кошт 
адной адзінкі. 

Гэта відаць на мал. 3.7. Лінія вытворчых 
магчымасцяў прагну 

тая, г. зн. выдаткі 
зніжаюцца. Спачатку 
Рычляндыя вырабляла 90 
мільёнаў адзінак адзення ў 
пункце F. Пасля 
спецыялізацыі лінія 
зрушваецца да пункта I (144 
мільёны адзінак), але 
дзякуючы эканоміі, 
абумоўленай пашырэннем 
вытворчасці, яна здольная 
вырабляць больш пры 
нязменнай колькасці 
рэсурсаў. Так яна даходзіць 
да пункта I1 (200 мільёнаў 
адзінак).        , 

Пры зніжэнні выдаткаў у 
выніку спецыялізацыі 
большае выйгрыш ад 
міжнароднага гандлю. 
Сцвярджаюць, што менавіта 
гэтае меркаванне было 
галоўнае 

40       80      120    160 

Харч (млн 
адзінак) 

Мал. 3.7. Зніжэнне выдаткаў 
Рычляндыя пачынае гандаль з 
пункта F і спецыялізуецца на 
вытворчасці адзення; у выніку 
пашырэння вытворчасці замест 
144 млн адзінак (пункт I) яна 
вырабляе 200 млн адзінак 
(пункт І1) 



242 Сшытак трэці 

пры далучэнні Вялікабрытаніі да Еўрапейскай 
супольнасці. Магчымасці дасягнуць эканоміі — 
асноўны чыннік спецыялізацыі і гандлю, нават калі 
параўнальных перавагаў няма. 

РОЗНЫЯ ГУСТЫ — ПРЫЧЫНА 
ГАНДЛЮ 

Дапусцім, што ў Рычляндыі і Пурляндыі 
аднолькава паспяхова развіваецца вытворчасць рыбы 
і мяса. Жыхары Рычляндыі больш ужываюць мяса, а 
жыхары Пурляндыі больші любяць рыбу. Калі 
Рычляндыя і Пурляндыя не гандлююць, рыбная 
прамысловасць у Рычляндыі прыйдзе ў заняпад, 
рыба будзе танная, а мяса — дарагое. У Пурляндыі 
сітуацыя будзе адваротная. Але калі гандаль 
ажыццяўляецца, Пурляндыя будзе купляць ў 
Рычляндыі танней рыбу, а Рычляндыя ў Пурляндыі 
— мяса. У Рычляндыі знізяцца цэны на мяса, у 
Пурляндыі — на рыбу. Адначасова даходы рыбакоў 
у Рычляндыі і фермераў у Пурляндыі павялічацца. 
Гандаль стане ўзаемавыгадным, нават калі няма 
параўнальных перавагаў. (Мы сталі сведкамі яшчэ 
аднаго прыкладу выраўноўвання фактарных цэнаў.) 
Рыбная прамысловасць у Вялікабрытаніі доўгі час 
карысталася гэтым прынцыпам гандліо, і яна мела 
значныя прыбыткі, калі селядзец, які не ведаў 
попыту ў краіне, экспартаваўся ў Скандынавію па 
прымальнай цане. 

УЗМАЦНЕННЕ КАНКУРЭНЦЫІ 

Уцягваючы ў рынак усё большую колькасць 
вытворцаў, міжнародны гандаль узмацняе 
канкурэнцыю, а значыць, і эканамічную 
эфектыўнасць. Нацыянальныя манаполіі ва ўмовах 
канкурэнцыі з замежнымі фірмамі могуць 
збанкрутаваць. Большая эфектыўнасць, якую 
стымулюе канкурэнцыя, выгадная для спажыўцоў, 
бо прапануе ім шырэйшы выбар. 

АБМЕЖАВАННІ ПАРАЎНАЛЬНЫХ 
ПЕРАВАГАЎ 

Ёсць некалькі фактараў, што не дазваляюць 
атрымаць поўную карысць ад параўнальных 
перавагаў. Некаторыя ўзнікаюць "натуральна", з 
самой эканамічнай сітуацыі (напрыклад 
транспартныя выдаткі), іншыя ўстанаўліваюцца 
штучна (напрыклад мытныя пошліны). Мы 
разгледзім найважнейшыя з гэтых абмежаванняў. 

ПЕРАШКОДЫ ГАНДЛЮ 

Шмат перашкодаў гандлю чыняць з палітычных 
меркаванняў. 

а) Пошліны і квоты. Пошлінамі абкладваюць 
імпарт. Іх мэтай, можа быць як павелічэнне 
дзяржаўнага гадавога даходу, так і абарона 
спажыўцоў. Мэта вызначаецца эластычнасцю попыту 
на імпартныя тавары. Квоты — гэта колькасныя 
абмежаванні на аб'ём увазных тавараў. Калі 
абмежаванні змяншаюць імпарт, яны абараняюць не 
эфектыўных нацыянальных вытворцаў. Гэта азначае, 
што хоць работнікі прамысловасці могуць атрымаць 
прыбытак, спажыўцы павінны заплаціць больш 
высокую цану за тавары. 

б) Палітычныя межы. Палітычныя межы 
становяцца таксама эканамічнымі. Так было, 
напрыклад, паміж краінамі Захаду і камуністычнага 
блока. Акрамя таго, развіццю гандлю 
перашкаджаюць моўныя і прававыя бар'еры. 

в) Валюты. Замежны гандаль немагчымы без 
валютнага абмену. Гэта само на сабе — перашкода, 
да якой трэба дадаць урадавыя абмежаванні па абмен 
валюты. 

г) Прыхаваныя бар'еры. Урады могуць паставіць 
нацыянальных вытворцаў у спрыяльныя ўмовы з 
дапамогай санітарных нормаў і правілаў бяспекі. 
Апошнія патрабаванні бяспекі да аўтамабіляў былі 
прынятыя, каб абараніць японскія тэхналогіі ў 
аўтамабілебудаванні. 
У 1982 г. Вялікабрытанія ўвяла спецыяльныя 
санітарныя нормы на свойскую птушку, якія 
скарацілі імпарт з еўрапейскіх краінаў. У 
гэтым жа годзе Францыя дамаглася, каб 
відэамагнітафоны, што па стаўляюцца на французскі 
рынак, праходзілі тэхагляд на сакрэтным 
мытным пункце ў цэнтры Францыі, што стала 
эфектыўным сродкам абмежавання іх увозу. 

д) Гандлёвае адхіленне. Гэты феномен улучае 
парушэнне структуры сусветнага гандлю праз 
пошліны і іншыя штучныя перашкоды гандлю. 
Возьмем, напрыклад, тры краіны: Нямеччыну, 
Францыю і Японію. У першых дзвюх існуе свабодны 
гандаль, бо яны ўваходзяць у ЕЭС, а таксама 
агульная вонкавая пошліна на электратавары з 
краінаў — не супольнікаў ЕЭС. Нямеччына і Японія 
вырабляюць відэамагнітафоны, але нямецкія 
каштуюць даражэй. Нямеччына і Францыя маглі б 
імпартаваць іх з Японіі без пошлінаў, але Францыя ў 
такім выпадку павінна будзе купляць дарагую 
нямецкую апаратуру. Структура гандлю парушаная, 
а французскія спажыўцы і японскія экспарцёры ад 
гэтага церпяць. Утварэнне шырокіх гандлёвых 
блокаў па тыпу ЕЭС істотна мяняе мадэль сусветнага 
гандлю. Наступствы адмены пошлінных бар'ераў 
паміж краінамі можна будзе назіраць пасля 
прыняцця Адзінага Еўрапейскага акта 1992 г. 

ТРАНСПАРТНЫЯ ВЫДАТКІ 

Нават калі краіна мае параўнальныя перавагі, ад 
іх мала карысці пры вялікіх транспартных выдатках. 
Яны, напрыклад, моцна ўплываюць на структуру 
сельскай гаспадаркі Вялікабрытаніі. Брытанскія 
фермеры займаюцца вытворчасцю малака ці 
гародніны, бо высокія транспартныя выдаткі 
абараняюць гэтыя віды вытворчасці. 

ФАКТАР НЕРУХОМАСЦІ 

Каб краіна магла скарыстоўваць з параўнальных 
перавагаў, ёй трэба скарачаць непрыбытковыя 
галіны вытворчасці і развіваць тыя, у якіх яна мае 
перавагу. У галінах, якія скарачаюцца, будзе 
зніжэнне заробкаў, цэнаў і занятасці. Калі цэны лёгка 
павышаюцца, а знізіць іх цяжка, гавораць пра 
зыходную неэластычнасць цэнаў, ці, прасцей, пра 
"цяжка ажыццяўляльнае" зніжэнне цэнаў. Гэта — 
частка агульнага супраціву зніжэнню выдаткаў у 
галіне, якая скарачаецца. Каб зразумець гэты факт, 
трэба закрануць праблемы ў некаторых галінах 
прамысловасці Вялікабрытаніі, напрыклад у 
вугальнай. Неэластычнасць можа перашкодзіць 
эканоміцы цалкам скарыстацца параўнальнай 
перавагай. 

РОСТ ВЫДАТКАЎ 

Раней у гэтым раздзеле мы разгледзелі выпадак, 
калі праз спецыялізацыю выдаткі зніжаюцца. Але 
спецыялізацыя можа прывесці і да павелічэння 
выдаткаў. Гэта здарыцца, калі будзе развівацца 
галіна, якая павышае кошт працы і іншых фактараў, 
ці калі галіна будзе вырабляць нявыгадныя тавары. 
На мал. 3.8 наказана, што Рычляндыя, рухаючыся з 
пункта F у пункт I і адмовіўшыся ад вытворчасці 60 
мільёнаў адзінак харчовых прадуктаў пры сталым 
каэфіцыенце выдаткаў 10:9 разлічвала атрымаць 
прыбытак у 54 адзінкі адзення. Аднак з прычыны 
павелічэння выдаткаў яна апынулася ў пункце I1, 
што азначае ніжэйшы ровень вытворчасці. 

Прынцып росту выдаткаў дазваляе таксама 
растлумачыць, чаму спецыялізацыя ў міжнародным 
гандлі не поўная. Калі ў краіне павялічваюцца 
выдаткі на прадукты, па якіх яна спецыялізуецца, 
нутраны гандлёвы каэфіцыент пагаршаецца. 
Спецыялізацыя спыніцца там, дзе нутраны гандлёвы 
каэфіцыент ніжэйшы за міжнародны. Пачынаючы з 
гэтай пазіцыі, карысней імпартаваць той прадукт, па 
якім 

Мал. 3.8. Рост выдаткаў 
Калі Рычляпдыя рухаецца з 
пункта F, яна апынецца не ў 
пункце I, а ў пункце II . Калі ў 
пункце II аб'ём прадукцыі 
складае 126 млн адзінак адзення, 
то Рычляндыя не зацікаўленая ў 
такой спецыялізацыі, бо на 
гэтым роўні, адмовіўшыся ад 
вытворчасці 60 млн адзінак 
харчу, яна мае прыбытак 36 млн 
адзінак адзення; ровень такі ж, 
як і міжнародны гандлёвы 
каэфіцыент,  10:6 

краіна спецыялізавалася. 
Напрыклад, Рычляндыя 
спецыялізуецца на 
вытворчасці адзення; на 
мал. 3.8 яна рухаецца з 
пункта F да пункта I і 
разлічвае, што, 
адмовіўшыся ад 
вытворчасці кожных 10 у.а. 
прадуктаў харчавання, 
атрымае прыбытак у 9 у. а. 
адзення, аднак лінія 
вытворчых магчымасцей 
схіляецца, і каэфіцыент 
пагаршаецца. Так, 
адмаўляючыся ад 10 у. а. 
прадуктаў харчавання, 
Рычляндыя атрымлівае 8 у. 
а. адзення, потым — 7 і г.д. 
Калі каэфіцыент стапе 10:6 
(міжнародны гандлёвы 
каэфіцыент), будзе 
выгадней прадаваць і 
купляць адзенне, а не 
павялічваць яго 
вытворчасць. 

ІНШЫЯ ПРАБЛЕМЫ 
Спецыялізацыя можа ствараць праблемы, калі 

ёсць змены попыту. Напрыклад, можна сцвярджаць, 
што графства Ланкастэр у Вялікабрытаніі 
пераспецыялізавалася на вытворчасці бавоўны, бо 
калі попыт змяніўся, яно апынулася ў стане дэпрэсіі. 
Пагроза звышспецыялізацыі выявілася апошнім 
часам у празмернай залежнасці Заходняга Мідлэндза 
ў Вялікабрытаніі ад аўтамабільнай вытворчасці. 
Гэтая праблема сведчыць пра недахопы тэорыі 
параўнальных перавагаў, бо яна статычная, Тэорыя 
не тлумачыць пі таго, як параўнальныя перавагі 
выходзяць паперад, ні таго, як яны мяняюцца. 
Досвед апошніх гадоў наказвае, што параўнальныя 
перавагі мяняюцца; многія заходнія краіны, якія 
скарыстоўвалі перавагі ў галінах перапрацоўчай 
прамысловасці, саступілі яе краінам Далёкага 
Ўсходу. 

ПРАТЭКЦЫЯНІЗМ 

Кніга "Багацце народаў" Эдама Сміта была 
прысвечаная таму, каб паказаць адмоўныя эфекты 
абмежаванняў у гандлі. Бальшыня эканамістаў з таго 
часу выступала за свабоду гандлю. Пасля дэпрэсіі ў 
сусветнай эканоміцы пры канцы 1970-х — пачатку 
1980-х гадоў 

аднавілася пратэкцыянісцкае лобі. Многія слынныя 
эканамісты (сярод іх прафесар Кэмбрыджскага 
універсітэта Ўіні Годлі) абгрунтавалі неабходнасць 
абароны нутранога рынку. Аднак Вялікабрытанія 
засталася адным з самых адкрытых сусветных 
рынкаў. У іншых краінах пратэкцыянізм — 
звычайная практыка не толькі дзякуючы пошлінам, 
але і праява вытанчаных формаў эканамічнага 
нацыяналізму. Вялікабрытанія ўступіла ў ЕЭС, якая 
ва ўмовах свабоднага гандлю паміж яе супольнікамі 
ўсталявала мытныя бар'еры для краінаў — не 
супольнікаў. 

Шмат аргументаў прыводзілася па карысць 
пратэкцыянізму. Некаторыя з іх вельмі 
пераканальныя, тым не менш усе формы 
пратэкцыянізму могуць выклікаць крокі ў адказ з 
боку гандлёвых партнёраў. Мы разгледзім 
найважнейшыя з аргументаў больш дэталёва. 

ТАННАЯ РАБОЧАЯ СІЛА 

Часта цвердзяць, што эканоміку трэба абараняць 
ад імпартных тавараў, якія вырабляюцца таннай ці 
"жорстка эксплуатаванай" рабочай сілай (гл. раней у 
гэтым раздзеле). Гэты аргумент цалкам 
беспадстаўны, бо супярэчыць самому прынцыпу 
параўнальных перавагаў. Наступствамі такога 
пратэкцыянізму сталі б нізкія заробкі ў краіне-
экспарцёры, захаванне неэфектыўных айчынных 
тэхналогіяў і ўрэшце — зніжэнне жыццёвага роўню. 

ДЭМПІНГ 

Дэмпінг — гэта продаж тавараў на замежным 
рынку ніжэй за іх сабекошт. Ёгі можа прыдацца 
замежным манапалістам, якія выкарыстоўваюць свае 
прыбыткі для фінансавання экспарту, або ўрадам 
замежных краінаў, якія субсідуюць экспарт з 
палітычных ці стратэгічных матываў. (Дэмпінг 
абмяркоўваўся таксама ў раздзеле 18 часткі 1 кнігі.) 
Законна і неабходна, каб краіна абараняла сваю 
вытворчасць ад такой несправядлівай канкурэнцыі. 

НОВЫЯ ГАЛІНЫ ПРАМЫСЛОВАСЦІ 

Калі ў краіне паўстае новая галіна прамысловасці, 
трэба часова абараніць яе ад канкурэнцыі, пакуль не 
будуць дасягнутыя такія памеры вытворчасці і 
ровень выдаткаў, якія дазволяць ёй канкураваць з 
такімі ж галінамі прамысловасці іншых краінаў. Такі 
аргумент выстаўлялі па карысць абароны 
еўрапейскай відэапрадукцыі. 

Але праблема ў тым, што новыя галіны 
прамысловасці імкнуцца ўберагчы ад 
пратэкцыянізму. 

БЕСПРАЦОЎЕ I 
НЕМАБІЛЬНЫЯ ФАКТАРЫ 

Імпарт можа абвастрыць праблему беспрацоўя, а 
пратэкцыянізм дае магчымасць гэтага пазбегнуць. Як 
мы адзначалі, фактары вытворчасці мабільныя, і 
пратэкцыянізм забяспечыў бы некаторы час для 
больш эфектыўнага іх пераразмеркавання. Але такі 
пратэкцыянізм не можа быць доўгачасовы, бо 
прывядзе да захавання неэфектыўнай эканомікі і 
зніжэння жыццёвага роўню нацыі. 

ПЛАЦЕЖНЫ БАЛАНС 

Галоўная прычына пратэкцыянізму, магчыма, — 
дэфіцыт плацежнага балансу. З улікам гэтага ў 1966 
г. Вялікабрытанія ўжыла пакет захадаў. Сярод іх: 
валютнае рэгуляванне, дадатковы падатак на імпарт, 
структура імпартных дэпазітаў. Але гэтыя захады 
дзейсныя толькі кароткі час, бо выклікаюць 
адпаведную рэакцыю з боку іншых краінаў. 

СТРАТЭГІЧНЫЯ ЧЫННІКІ 

У перыяд дзвюх сусветных войнаў 
Вялікабрытанія зведала пагрозу празмернай 
залежнасці ад імпарту. З палітычных ці стратэгічных 
меркаванняў краіна не жадае залежаць ад імпарту і 
абараняе нацыянальную індустрыю, нават калі яна 
неэфектыўная. Так, многія краіны фінансуюць 
ваенныя галіны з стратэгічных меркаванняў. У 
Вялікабрытаніі, напрыклад, авіякасмічная 
прамысловасць атрымала важкія ўрадавыя субсідыі. 
ЕС, напрыклад, аказвае фінансавую падтрымку 
сельскай гаспадарцы. 

АФАРМЛЕННЕ ЗДЗЕЛАК 

Нават калі краіна не мае эканамічнай выгады ў 
пратэкцыянізме, яна можа палічыць неабходнымі 
пошліны і абмежаванні, каб дасягнуць лепшых 
умоваў у здзелках з іншымі краінамі. 

ДЗЯРЖАЎНЫЯ ДАХОДЫ 

Мытныя пошліны — адна з найстарэйшых 
крыніцаў даходу дзяржавы. Аднак трэба памятаць, 
што падатак на імпарт не можа стрымліваць 
імпартных паступленняў і адначасна павялічваць 
даходы дзяржавы. Эфект мытных пошлінаў крыецца 
ў эластычнасці попыту па імпартныя тавары. Калі ён 
не эластычны, падатак павялічыць даходы дзяржавы, 
але разам з тым павялічыць інфляцыю ў краіне. Калі 
попыт эластычны, урад можа павялічыць свае 
даходы праз зніжэнне пошлінаў; у 1844 г. паводле 
прапановы сэра Робэра Піла імпартныя пошліны 
былі скарочаныя (аналіз пошлінаў, як і ўсякага 
іншага ўскоснага падатку, гл. у раздзеле 11 часткі 1 
кнігі). 

ЗАКАНЧЭННЕ 

Мы імкнуліся паказаць, што эканамічныя 
аргументы часцей за ўсё абгрунтоўваюць мадэль 
свабодна,,а сусветнага гандлю. Але па заканчэнне 
зробім тры агаворкі. 

Па-першае, структура сусветнага гандлю 
настолькі складаная, што ў ёй не заўсёды ўдаецца 
вылучыць параўнальныя перавагі; яны вельмі часта 
мяняюцца залежна ад гістарычных падзеяў і 
наяўнасці рэсурсаў. Па-другое, пошліны і іншыя 
формы пратэкцыянізму прывялі да зменаў у 
структуры гандлю. Па-трэцяе, калі краіна нават 
намерана трымацца прынцыпу свабоднага гандлю і 
мае параўнальныя перавагі, можа быць немэтазгодна 
рабіць гэта з прычыны ўсеагульнага пратэкцыянізму. 

ВЫСНОВЫ 

1. Нацыяналістычная тэндэнцыйнасць часта 
стварае памылковыя меркаванні пра міжнародны 
гандаль. 

2. Тэорыя параўнальных перавагаў сцвярджае, 
што міжнародны гандаль — карысны і 
ўзаемавыгадны, нават калі ёсць розніца ў 
адпаведных каэфіцыентах альтэрнатыўных выдаткаў. 

3. Тэорыя можа выкарыстоўвацца для многіх 
краінаў і тавараў, а параўнальныя перавагі можна 
павялічыць скарачэннем выдаткаў. 

4. Свабоднаму гандлю перашкаджаюць тарыфы, 
квоты, валютны кантроль і эканамічны нацыяналізм. 

5. Параўнальныя перавагі змяншаюцца праз 
транспартныя і вытворчыя выдаткі і нерухомасць 
фактараў вытворчасці. 



Міжнародная эканоміка 249 

6. Каэфіцыенты параўнальных выдаткаў 
памагаюць устанаўліваць валютныя курсы. 

7. Шмат аргументаў прыводзяць у абарону 
пратэкцыянізму, але толькі некалькі з іх вартыя 
выкарыстання ў доўгачасовы перыяд. 

Пытанні 

1. Пералічыце тавары, у якіх, на вашу думку, 
Вялікабрытанія (ці іншая краіна, пра якую вы 
ведаеце) мае: 
а) параўнальныя перавагі; 
б) страты. 
(Заўвага: не блытайце абсалютныя перавагі і 

параўнальныя перавагі.) 
2. Растлумачце коратка выгады спецыялізацыі і 

гандлю паводле прынцыпу параўнальных перавагаў. 
Абгрунтуйце ваш адказ лічбавым прыкладам. 

3. Сцісла падайце аргументы на карысць і супраць 
свабоднага гандлю. 

4. Пабудуйце графік накшталт табл. 3.3 і 
пакажыце пазіцыю Рычляндыі пасля спецыялізацыі і 
гандлю (на мал. 3.2 пункт F1 адлюстроўвае пазіцыю 
Рычляндыі пасля пачатку гандлю). 

5. Наколькі ЕС скарыстоўвае з параўнальных 
перавагаў? 
6. Наколькі валютныя курсы ёсць вынік розных 

каэфіцыентаў альтэрнатыўных выдаткаў у краінах? 
7. Як, на вашу думку, паўплывае на структуру 

брытанскага гандлю закон пра адзіны еўрапейскі 
рынак? 

8. Дж. С. Міл гаварыў, што ў выніку 
міжнароднага гандлю больш эфектыўна 
выкарыстоўваюцца прадукцыйныя сілы ўсяго свету. 
У чым вы бачыце выгады міжнароднага гандлю і хто 
іх атрымлівае? 

Пытанні паводле 
інфармацыі А 
ПАРАЎНАЛЬНЫЯ 
ПЕРАВАГІ 

Прааналізуйце наступныя вытворчыя магчымасці.  
Краіна Выдаткі працы 

(дні) 
Аб'ём прадукцыі 

Віно (літр) Аліўкавы алей (літр) 

Францыя 

Грэцыя 

5  

5 

200 

100 

150 

120 

а) Якая краіна мае абсалютную перавагу ў 
вытворчасці? 

б)Ці існуюць параўнальныя перавагі? Калі так, то 
растлумачце, 
якая краіна іх мае і ў якіх прадуктах? 
в) Вызначце межы магчымых міжнародных 

гандлёвых каэфіцыентаў абедзвюх краінаў. (Якія 
нутраныя гандлёвыя каэфіцыенты ў кожнай з 
краінаў?) 
г) Растлумачце, як вы вызначылі міжнародны 

гандлёвы каэфіцыент. 
д) Якім чынам удзел Грэцыі ў ЕС уплывае на 

гандаль з Францыяй? 
е) Літр віна каштуе 10 франкаў, а літр аліўкавага 

алею — 13,3 франка ў Францыі, тады як у Грэцыі 
літр віна каштуе 120 драхмаў, а аліўкавага алею —
100 драхмаў. Вызначце межы валютнага курсу 
франка і драхмы, пры якіх гандаль будзе 
ўзаемавыгадны. 

Пытанні паводле інфармацыі Б 
ПРЫХАВАНЫЯ ПРАЯВЫ РУХУ 
БРЫТАНІІ ДА СТАНОЎЧАГА САЛЬДА 
ПЛАЦЕЖНАГА БАЛАНСУ 

Прачытайце наступны артыкул пра плацежны 
баланс Вялікабрытаніі. Ён быў надрукаваны ў газеце 
Daily Telegraph 23 ліпеня 1991 г. У ім закраналася 
праблема станоўчага сальда паводле пабежных 
разлікаў у папярэднім месяцы. 

Японцы паказалі, што можна вырабляць высакаякасныя прадукты ў 
Вялікабрытаніі і прадаваць іх за мяжу нават пры стабільных валютных 
курсах. Цяпер усе галіны вытворчасці скарыстоўваюць з гэтага. Лічбы, 
надрукаваныя ўчора, сведчаць, што Вялікабрытанія ўпершыню за чатыры 
гады дасягнула ў апошні месяц станоўчага сальда плацежнага балансу; 
паводле пабежных разлікаў яно складае 23 мільёны фунтаў. Экспарт 
аўтамабіляў вырас на 22%, амаль што ў два разы за год, няўрымслівыя 
немцы зробяць усё магчымае, каб набываць аўтамашыны фірмы "Нісан", 
зробленыя ў Вялікабрытаніі. 

На працягу года Вялікабрытанія купляла еўрапейскіх тавараў на 1,4 
мільярда фунтаў у месяц — больш, чым экспартавала. У апошні месяц 
еўрапейцы патрацілі на 40 мільёнаў фунтаў больш на куплю нашых 
тавараў, чым мы — на іхных тавараў. 

Але ёсць і цёмныя бакі зменаў у гандлёвых пазіцыях Вялікабрытаніі. 
Мы знаходзімся ў стане рэцэсіі, тады як Нямеччына і іншыя еўрапейскія 
краіны перажываюць бум: гэта азначае, што мы трацім і імпартуем менш, 
а яны — наадварот. А калі ўмовы ў краіне сталі больш жорсткія, 
брытанскія кампаніі мусілі выйсці на замежныя рынкі, каб не спыняць 
вытворчасці. Нягледзячы на скарачэнне імпарту на 10% у другім квартале 
гэтага года параўнальна з папярэднім годам, экспарт вырас на 1% і яго 
рост працягваецца. 

Неўзабаве ўсходнія немцы атрымаюць найбольшую карысць: 
пастаўкамі нашых тавараў яны закрыюць адтуліну паміж попытам і 
прапановай у Нямеччыне. Гэта ўскладніць умовы дзейнасці брытанскіх 
фірмаў, але для іх адкрываюцца новыя магчымасці праз Атлантычны 
акіян, дзе эканамічны рост і ўстойлівы даляр працуюць на іх карысць. 

Улучэнне ў еўрапейскі механізм валютнага абмену не толькі не стала 
жорсткай мерай для брытанскіх фірмаў, але і нечакана палегчыла іх 
становішча. Курс маркі на міжнародным рынку пахіснуўся, і брытанскі фунт 
стэрлінгаў упаў стасункова да курсу іншых еўрапейскіх валютаў. Учора фунт 
павысіўся на 1/4 пфеніга, а ў канцы аперацыйнага дня яго курс на біржы быў 
ужо 2,9571 за марку. 

Лічбы міжнароднага гандлю засведчылі ўчора, што Вялікабрытанія 
ўпершыню з лютага 1984 г. дамаглася станоўчага сальда па таварах 
апрацоўчай прамысловасці. 

Здаецца, сп. Ламант стане відавочцам эканамічнага ажыўлення, якое ён 
прадказваў на другую палову гэтага года: добрыя навіны падмацоўваліся 
паведамленнямі, што дасягнуты пік ў куплі тавараў на галоўнай вуліцы. Да 
таго ж ён стане відавочцам збалансаванага ажыўлення. Рост экспарту вядзе 
да аднаўлення нутранога спажывання. 

Чэрвень быў асаблівым месяцам, калі рознічныя гандляры пашыралі 
продаж тавараў, зніжаючы цэны проста за прылаўкам. Але таварныя запасы 
вычарпальныя, а пакупніцкая здольнасць высокая, і таму гэта прывядзе да 
павелічэння імпарту і пагаршэння плацежнага балансу. Учарашні дзень даў 
падставы для святкавання, але радасныя навіны былі не такія ўжо добрыя, як 
гэта здаецца на першы погляд. 

 
Цяпер разгледзьце наступныя пытанні. 
1. Якія прычыны спрыялі забеспячэнню станоўчага 

сальда плацежнага балансу Вялікабрытаніі? 
2. Наколькі лічбы паляпшэння гандлю 

адлюстроўваюць закон параўнальных выдаткаў? 
3. Абмяркуйце абставіны, пры якіх пагаршэнне 

валютнага курса можа палепшыць плацежны баланс. 

Раздзел 11 

ПЛАЦЕЖНЫ 

БАЛАНС 

"Кедр з Лівана павінны быць на лесапільні ў 
Осла, каб вырабіць 
дахавае пакрыццё для будаўнічай кампаніі на 
мысе Код. Аплата пры дастаўцы. А потым — 
гарох".“ Гарох"? 
Ён у адкрытым моры. Мы адправілі морам 
грузы з гарохам з Атланты ў Галандыю, каб 
расплаціцца за цюльпаны, дастаўленыя ў 
Жэневу як аплату за сыр, што трэба паставіць 
у Вену. 
Г.Н.".  
"Г.Н."? 
"Грошы наперад. Габсбургі ненадзейныя". 
"Міла". 
"I не забудзься пра гальванізаваны цынк на 
складзе ў Флінце" 

Джозэф Гэлер, папраўка 22. 
 


